
АПСТРАКТ

Глобализацијата претставува современ планетарен феномен кој доминира во

интерконтинентални релации. Во неа иновативноста е најчесто спомнуван атрибут,

заштитниот знак на времето и најрелевантен предиктор кој ја одредува динамиката на

цивилизацискиот развој на човекот. Иновативноста како иманентен човеков атрибут

произлегува од неговото битие кое е детерминирано од (пре) диспозициски потенцијали.

Светот во кој живееме во многу нешта и многу пати ги менува своите физиономски

контури токму поради привилегијата на поседување на иновативноста од страна на

човечкиот род. Но, анализирајќи го цивилизацискиот развој на човекот може да се каже

дека иновациските потенцијали никогаш како сега не биле предмет на научни опсервации,

елаборации и емпириски истражувања од страна на многу екпсерти од различни научни

дисциплини. Покрај тоа што иновациите и иновативноста имплицитно и примарно се

врзуваат за стратегискиот раст и развој на организациските системи од различно ниво,

денес се појавува нов современ дискурс којшто го редизајнира постојниот концепт на

сфаќање на организацискиот развој. Тоа значи дека иновациите и иновативниоста

збогатена со сродните поими иновативна клима и култура се симбиотски поврзани поими

и се експонираат во сферата на образованието на сите институционални нивоа. Сосема

оправдано, се смета дека претходно споментатите поими се основни и интегрални

компоненти на институциите и институционалниот развој во  образованието.

Во трудот всушност поимите иновативноста и креативноста како значајни

психолошки особини и карактеристики се базични постулати околу кои се ориентира

целокупната теориска и емпириска композиција на трудот.

Во трудот се настојува теориски да се елаборираат и да се идетнификуваат

основните детерминанти кои влијаат врз појавата и развојот на иновативноста и

креативноста на учениците во образованието во Р. Македонија. При тоа трудот има

сериозни научно-истражувачки претензии да одговори на централното прашање: каков е

односот на индивидуалните и срединските фактори врз развојот на иновативната култура

кај учениците во основното образование? Во трудот се тргнува од генералната

претпоставка која е можеби доминантна карактеристика на нашето и поширокото

општествено миљје, дека тоа не претставува инспиративна основа за појава и развој на

иновативната клима и култура. Тоа значи дека во нашиот општествениот амбиент постојат

голем број на фактори, услови и состојби кои ги инхибираат индивидуалните капацитети

на учениците за појава и развој на нивните иновативни потенцијали. Но, одговорот какви

се крајните исходи и импликации од влијанието на индивидуалните и срединските

фактори врз развојот на иновативната култура кај учениците во основното образование се

наоѓа во содржинската композиција на трудот која следи и е комбинација од теориските

погледи и емпириските наоди. Крајната консеквенца на докторската дисертација е да се

проектира потенцијален и флексибилен организациско - педагошки модел на развој на

иновативната култура на учениците во образованието. Тој ќе биде основа за компарирање,

моделирање, унапредување и иновирање во постојната практика во зависност од

индивидуалните и институционалните ресурси.

ABSTRACT

Globalization is a contemporary global phenomenon which dominates intercontinental

relations. Innovativeness is its most frequently mentioned attribute,  the trademark  of time and

the most relevant predictor which determines the dynamics of the civilizational development of

human beings. Innovativeness as an imminent human attribute derives from its being  who is

determined by (pre)dispositional potentials. The physiognomy of the world we live in constantly

undergoes changes exactly due to the fact that humankind has this privilege of possessing

innovativeness. However, analyzing the civilizational development of humans, it becomes

obvious that their innovative potential has never before been subjected to so many scientific

observations, elaborations as well as empirical research by so many experts from various

scientific disciplines. Despite the fact that innovations and innovativeness implicitly and

primarily tie themselves with the strategic growth and development of organizational systems at

a different level, nowadays, a novel modern discours which redesigns the current concept of

understanding organizational development has been emerging. This implies that innovations and

innovativeness  enriched by kin terms such as innovative climate and culture are symbiotically

related terms  underscored in the sphere of education at all institutional levels. It is fully justified

to  consider the previously mentioned terms as basic integral components of the institutions and

the institutional development of education.

In this doctoral thesis, in fact, the terms innovativeness and creativity as important

psychological attributes and characteristics are the basic postulates around which the entire

theoretical and empirichal composition of the study revolves.

This doctoral thesisaims at theoretically elaborating and identifying the basic

determinants which influence the emergence and development of innovativeness and creativity

of pupils in the education system of the Republic of Macedonia. In addition to that, it also makes

serious scientific and research attempts to provide an answer to a central issue: “What is the

influence of the relationship between individual and environmental factors on the development

of  innovative culture in the case of primary school pupils?“

What serves as a starting point for this study is the general assumption, which is perhaps a

dominant feature of both our own as well as the wider social milleu, that this milleu does not

serve as an inspirational basis for the emergence and development of innovative climate and

culture. This implies that in our social climate there is a huge number of factors, conditions and

states which inhibit the individual capacities of pupils when it comes to the emergence and

development of their innovative potentials.

However, the answer to the question referring to the final outcomes and implications of

the influence of  individual and  environmental factors on the development of  innovative culture

on the part of  primary school pupils,  is provided in the content of this thesis and is a

combination of theoretical overviews and empirical findings. The final implication of the

doctoral dissertation is to project a potential and flexible organizational – pedagogical model for

developing innovative culture in the case of primary education pupils. This model will serve as a

basis for comparing, modeling, advancing and updating the current practice depending on

individual and institutional resources.

ВОВЕД

Иновативноста е можеби најважното образовно прашање денес. Во 2015

година, училиштата постојат во свет, радикално поразличен, од светот којшто

постоеше кога системот на образование беше измислен. Информатичко –

компјутерската технологија (ИКТ) одигра значајна улога во светските промени

коишто се случија во последниве декади. Меѓународната интернет мрежа овозможи

мноштво од информации и извори на учење, незамисливи за декадите претходно. Од

неодамна, и мрежните апликации како социјалните мрежи, игрите, блоговите и

јавните страници за креативни продукти се широко користени од учениците и

возрасните. Овие случувања, резултираа во создавање на јаз помеѓу светот на

информации, создавање на знаење и учење надвор од училиштето, со тоа што се

случува внатре во училиштето.

Постојат две димензии на образовното прашање за иновативноста. Првата, се

однесува на способностите коишто младите луѓе треба да ги поседуваат за да имаат

успешен живот и да придонесат за економската, социјалната и нивната лична

благосостојба. Втората димензија, се однесува на тоа што треба да биде направено за

да се усогласи природата и структурата на училиштето со сегашната култура.

Во однос на првата димензија, потребата за промени во училишните

компетенции е главно поврзана со препознавање на типот на работна сила со

којашто земјите би биле конкурентни во глобалната економија. Во изминатите

години, ширум земјите во светот, рапидно е зголемен бројот на изјави, говори и

коментари што ги повикуваат училиштата да работат подобро и повеќе во

подготвување на учениците со висок степен на вештини, креативност, решавање на

проблеми и само-насочено учење.  Националната програма за развој на

образованието на Република Македонија, Стратегијата за развој на иновации и

многу други официјални прописи го препознаваат значењето од создавање на

суштински промени и подобрувања во способностите на учениците за националната

економска компетитивност.

Добро осмислените национални програми се значајни, затоа што

обезбедуваат рамка за акција, но намерно или ненамерно, тие стануваат ,,излог”,

давајќи повеќе привидност, отколку реалност на промената и напредокот. Тука се

поставува прашањето: Како зајакнувањето на иновативноста и креативноста да се

унапреди од апстрактна цел во конкретна реалност во училишните програми? Без

оглед колку добро, националните програми за ова прашање се осмислени и

изразени, политичките зборови сами по себе, не можат да предизвикаат промена. Во

најдобар случај, тие можат да ги мотивираат училишните работници да земат

активна улога, кои пак ќе мора да се соочат со сите проблеми на трнливиот пат кон

имплементацијата.

Двете димензии на иновативноста се совпаѓаат во еден момент. Тоа е дека,

креативноста и иновативноста не можат да се научат како директни училишни

предмети. Негувањето на такви квалитети треба да се внеси во текот на целиот

образовен процес. До степен што многумина не би сакале да го признаат,

креативноста и иновативноста, често се присутни кај нашите ученици, но не заради

тоа што се случува и работи во училиштето. Училиштата какви што денес постојат –

дури и со херојски напори на училишните работници – може да имаат само скромно

ниво на успех во постигнувањето на она што политичките документи се обидуваат

да го постигнат.

Училишно опкружување што го поттикнува развојот на креативноста и

иновативноста бара повеќе конструктивистичко учење, отколку учење ориентирано

кон предавање. Учениците треба да бидат активни чинители во конструкцијата на

нивното знаење, отколку пасивни приматели на знаењето на наставниците.

Карактеристиките на ваквата настава не одговараат со постоечката традиционална

училишна култура. Училишното опкружување не треба да биде ,,под конец” и не

бара да се следи печатената скрипта. Учениците кај кои се развива креативноста и

иновативноста прават грешки, но на грешките се гледа како на природен и вреден

елемент во учењето. Погрешните одговори и чувството да се изгубиш во проблемот

обично се квалитети коишто не се прифатени во училиштето. Оние коишто ја

прифаќаат постоечката парадигма на училишна практика веројатно ќе гледаат на

овој тип на училница како некоја што е надвор од контрола на наставникот. Некои,

исто така, ќе гледаат на тоа како на губење време. Времето е ретко богатство во

училиштата, и од гледна точка на користењето на време, може да изгледа дека е

поефикасно ,,да им се каже” знаењето на учениците, отколку да бидат активни

учесници во откривањето на знаењето. Но, давањето време на учениците да бидат

активни во нивното учење е потребно, ако целта е поттикнување на креативноста и

иновативноста. Зајакнувањето на креативноста и иновативноста се случува кога на

учениците им се давааат задачи и проблеми коишто бараат ,,размислување надвор

од кутијата” и ,,поседување на проблемот”. Изградбата на такви задачи, исто така

бара креативност од наставниците и креаторите на курикулумот.

Барањата за точни одговори во наставата станува сериозен инхибиторски

фактор во развојот на овие способности кај учениците. Барањето на точни одговори,

само по себе не претставува проблем, но кога таквите барања во училиштата се

фокусираат на традиционалните тестови и пред сѐ, на репродукцијата на

информациите, тогаш училишните работници не се под никаква дилема, за тоа какви

цели треба да бидат постигнати. Да парафразираме една стара поговорка, ,,Каква

музика ќе ти пуштат, така ќе играш”! Политичарите и другите водачи, кои ја

искажуваат потребата учениците да бидат креативни, самостојни, да ги користат

постоечките ресурси и доживотно да учат, во исто време поставуваат барања за

точни одговори коишто се фокусираат на традиционалните тестови на постигања.

Во сето тоа, недостасува позадина и искуство, за да се препознае дека нивните

барања и нивните инструкции не се синхронизирани.

И додека многу од дискусиите се околу тоа дека треба да се промени начинот

на којшто учениците учат, а наставниците поучуваат, за да може целосно да се успее

во развојот и зајакнувањето на ваквите вештини, потребно е истите да бидат

вградени во целокупниот училишен и општествен етос.

Оттука, улогата на училишните водачи е од клучно значење за поттикнување

на развојот на училиштето и за целосниот училишен пристап кон наставата и

учењето. Креативноста и иновативноста, често се присутни во училишната култура,

но, тие не се секогаш не се приоритет. Поради тоа, училничките практики на

иновативните наставници не нужно, се во согласност со културата што ја искусуваат

како нивен работен контекст, ниту пак се наградени или прифатени од страна на

училишните раководители. Сето ова, ја нагласува важноста на раководството на

училиштето во поддршката и почитта на напорите на наставниците во спроведување

на креативни и иновативни педагошки практики и експериментирање со нив.

Училишното водство не може непосредно да влијае врз развојот на иновативноста

кај учениците, но затоа пак, може да влијае врз создавањето на услови во

организациски контекст коишто понатаму ќе влијаат и индиректно ќе го зголемат

степенот на развојот на одредени вештини кај учениците.

Сепак, јасно е дека училиштата и училишните работници не можат

самостојно да ја постигнат посакуваната трансформација без една усогласена

општествена основа. Во таа смисла, политичките, економските и културните

структури на опшеството, исто така може да бидат клучни за развојот на

иновативноста или пак истата да ја опструираат. Поддршката на општествениот

систем, владината поддршка, како и постоењето на општествена култура и клима

којашто ги поддржува промените и иновациите се исклучително важни за развојoт

на иновативната култура. Влијанието на опшествениот амбиент врз иновативноста

помалку или повеќе лежи во формирањето на ставови за иновативноста.

Контекстуалните или културните рестрикции во одредени полиња, може да имаат

потиснувачки ефект врз иновативните напори на луѓето.

Од сето ова, и произлегува тематиката на овој труд, којшто е насочен кон

алоцирање и анализа на факторите што влијаат во формирањето на позитивни

ставови за  иновативноста и има за цел да укажи дека образовните актери ја имаат

моќта да го отклучат креативниот и иновативен потенцијал на младите, но во сето

тоа им е потребна значајна поддршка во поглед на обуката, ревизијата на наставните

програми и оценувањето, како и потребата од институционални и општествени

промени. Поради тоа, во изградбата на креативноста и иновативноста се истакнува

холистичкиот пристап и стратегија што ќе ги земе предвид курикуларните

компоненти, училишната култура и раководство, и националната поддршка, како и

нивното меѓусебно, заедничко и усогласено делување.

Докторскиот труд е конципиран во три делови: теоретски пристап и актуелни

состојби на истражуваниот проблем, методологија на истражуваниот проблем и

приказ и интерпретација на резултатите од емпириското истражување.

Првиот дел, теоретскиот пристап и актуелните состојби на истражуваниот

проблем дава сеопфатен опис и дефинирање на клучните поими и фактори. Во овој

дел, се опфатени гледалиштата и стојалиштата на иновативноста во политичките

дискусии и образовни агенди на национално и меѓународно ниво, именувањето на

клучните поими, теориските модели на креативноста и иновативноста и нивна

елаборација, определувањето на социокултурните фактори, индивидуалните

предиспозиции и конструкти за иновативно однесување, како и улогата на

образованието во зајакнувањето и развивањето на креативните и иновативни

капацитети на индивидуите. Според тоа, овој труд посебно се осврнува кон пречките

и двигателите на креативноста и иновативноста во образованието, нивна

концептуализација, образовни и педагошки практики што ги промовираат

креативноста, како и неопходните елементи и структури на училиштата што ги

промовираат ваквите вештини.

Во вториот дел се претставени основите на коишто е поставена

методологијата на истражуваниот проблем, при што се дефинираат предметот и

целта на истражувањето, основните поими што се користат, поставените задачи и

општите и посебни хипотези, независните и зависните варијабли, опис на

примерокот на истражувањето, методите, техниките и инструментите на

истражувањето и насоките за обработка и анализа на резултатите од истражувањето.

Третиот дел, приказот и интерпретацијата на резултатите ги претставува

аспектите и резултатите од истражувањето, обработени со опсежни анализи и

објективни коментари во врска со анкетните листови наменети за наставниците,

директорите, родителите и учениците.

ТЕОРЕТСКИ ПРИСТАП

И АКТУЕЛНИ СОСТОЈБИ НА ИСТРАЖУВАНИОТ ПРОБЛЕМ

1. Иновативноста во агендите на националните и меѓународни
образовни политики

Заедничка тема во националните политики на многу земји е дека

иновативните, базирани на знаење економии, водени од талентот и креативноста се

начин за да се изградат одржливи општества во иднина. Иновативноста во рамките

на националните земји е истакната, и во економските и во образовните политики,

како основен принцип за регионална, национална и меѓународна конкурентност на

земјите (ОЕЦД, 2009а; ЕУ Креативност и иновативност, 2009).

За да се подобри меѓународната конкурентност на земјите и да се надмине

глобалната финансиска криза, политичките лидери на многу земји утврдија дека

иновативноста, технологијата и образованието се фундаментални за создавање на

одржливи, продуктивни и конкуретни национални економии. Уште повеќе, тие

утврдија дека ваквите економии треба да бидат поддржани од националните

образовни системи, од луѓе оспособени со вакви вештини и јавни политики коишто

ги зајакнуваат иновативните активности. Како резултат на тоа, се формираа

симбиотски врски помеѓу националното образование, економијата, иновативноста и

технолошките политики на една земја, а на крајот од првата декада на 21 век, овие

врски беа уште повеќе нагласени. Поддржувањето на овие врски е преточено и во

развојот на ЕУ за 2020 и Стратегиите за иновации на ОЕЦД и Европската унија.

Овие текстови укажуваат дека:

 Иновациите се клучната движечка сила за економскиот раст.

 Постои потреба од поттикнување на луѓето за иновации.

 Одвојувањето од БДП за развој и истражување дава основа за идните

иновации.

 Науката е витална за развојот на иновации, а градењето на вештини потребни

за иновативност претставуваат предизвик за образовните системи.

Свесни за фактот дека креативноста и иновативноста се клучен елемент на

долгорочната конкурентност во модерниот свет, Европската унија, 2009 година ја

прогласува за година на иновативноста и креативноста. Во објавениот манифест за

креативност и иновативност од 2009 година на ЕУ, потврдено е определувањето за

,,трансформирање на училиштата и универзитетите во места кадешто

учениците и наставниците ги применуваат креативното размислување и учење низ

делување1”.

Покрај споменатиот манифест, постојат низа на други стратешки насоки и

различни програмски активности, кадешто ЕУ на практично ниво промовира,

стимулира и поддржува развој на креативноста и иновативноста на сите образовни

нивоа, а особено кај најмладата популација. Така, во документот за доживотно

учење на креативноста и иновативноста (ЕК 2008)2, Европската комисија укажува на

ставот дека образованието и обуката се неопходни за идните иновации, но во исто

време иновациите се потребни за подобрување на образованието и обуката.

Креативноста и иновативноста треба да бидат алатка, стратегија за се постигнат

недовоивите цели на образованието: социјална благосостојба преку зголемување,

разбирање и промовирање на економскиот раст како и за подобрување на

социјалната кохезија и намалување на социјалните нееднаквости3.

Очигледно, постои меѓународен ,,притисок” за развој на иновативноста како

елемент на долгорочната конкурентност на една земја. За решавање на овие

притисоци, се правеле и се прават разни политички мерки и имплементација на

стратегии, за да се развие иновативноста на човечкиот капитал. Овие иницијативи се

насочени кон изградба на капацитетите на човечките ресурси, со што луѓето

стануваат повеќе иновативни, на тој начин правејќи ги земјите поиновативни,

поконкуретни и попродуктивни.

1.1. Национални образовни политики во Рeпублика Македонија

Тоа што се случува во училиштата и училишните системи е длабоко

социјално и политички поврзано (Apple, 2004). Врските што се воспоставуваат

помеѓу образованието и економските приоритети, всушност можат да се согледаат

во актуелните национални политики. Врските помеѓу економијата и образованието

не се нови (Wyn, 2009). Преку она што е содржано во политиките и од она што се

1 Совет на Европа, Манифест за креативност и иновативност
2 ЕУ 2008, Доживотно учење за креативност и иновативност
3 Andreja Barle Lакота, meeting of HLG on Education Policy, Ljubljana, December 2007

учи, училиштата симболично и практично даваат слика за она што се смета за

вредност во општеството во било кое време.

Во Република Македонија, одговорностите за образованието се наоѓаат во

рамките на повеќе политички контексти на локално, национално и меѓународно

ниво. Законодавната одговорност припаѓа на националната влада, додека како земја

со активно учество во глобалните интеграциски процеси, РМ презема одговорност

за реализација на целите и препораките зацртани во меѓународните документи за

развој на образованието во Европа и светот.

1.2. Постоечка состојба со иновативноста во Република Македонија

Република Македонија е ниско – развиена земја. Со оглед дека, иновациите

се темел за развојот на општеството, во последните години, Република Македонија

прави одредени промени на организациско, институционално и законско ниво со цел

создавање на подобри услови за јакнење на иновативноста. Но, општо земено и

според квалитетот, нивото на иновативност на македонското општество значајно

заостанува зад европскиот просек, за што причините не треба да се бараат исклучиво

во специфичните – економски околности (приватизација, економска криза и сл.).

Според резултатите од мерењата на иновациските изведби на Европската комисија,

Република Македонија се смета за ,,најскромен иноватор” затоа што резултатите се

под европскиот просек4.

Причините за ваквата состојба на Република Македонија кога се мери иновациската

изведба се повеќе; слабата финансиска поддршка, непостојаноста на системската

политика, односно неефикасноста на системот, кадешто генерално недостасува

подобра координација на различните делови, неефикасна иновативна

инфраструктура, слаби човечки потенцијали за наука, технологија и иновации.

Моменталните насоки на делување, коишто се однесуваат на развојот на

иновативноста се градат врз националниот документ Стратегија за иновации на

Република Македонија 2012 – 2020 изработена во соработка со ОЕЦД. Основна цел,

на оваа стратегија е подобрување на конкурентноста и економскиот развој базиран

4 European Commision, Innovation Union Scoreboard 2013 p.19 преземено на 15.07.2014
http://ec.europa.eu/enterprise/policies/innovation/facts-figures-analysis/innovation-scoreboard/index_en.htm

на знаења и иновации како би се создале вработувања со висока вредност и

просперитет за македонските граѓани.

Во Стратегијата е нагласено зајакнувањето на човечките ресурси за иновативност

како една од четирите нејзини стратешки цели:

 Зајакнување на склоноста на бизнис секторот за внесување иновации

 Зајакнување на човечките ресурси за иновации

 Создавање на регулаторно окружување за поддршка на иновациите

 Зголемување на тековите на знаења помеѓу актерите во иновациите

Улогата на човечкиот капитал во развојот на иновациите е силно, истакнато

во Стратегијата во делот кој вели дека:

Институциите и политиките само можат да помогнат во зајакнувањето на

иновациите. На крајот, иновациите произлегуваат од креативното дејствување на

луѓето. Според тоа, развојот на еден збир на талентирани и обучени човечки ресурси

е основен за поттикнување на иновациите и економскиот раст во Македонија.

Стратегија за иновации на РМ 2012 – 2020 стр.25

Човечкиот капитал има особено значење за иновациите, бидејќи само

квалификувани луѓе ќе создадат и употребат знаење. Човечкиот капитал е

суштината на иновацијата. Луѓето се наоѓаат во срцето на иновативниот процес5.

Тие ги генерираат идеите и знаењата што создаваат иновации, а потоа ги

применуваат тие знаења и резултираат во технологии, производи и услуги на

работното место или во општеството.

Зајакнувањето на луѓето за иновативност се потпира на широко и релевантно

образование, како и развој на широки вештини коишто го дополнуваат формалното

образование. Поради тоа, на образованието треба да се гледа како на клучен фактор

во формирањето на човечкиот капитал за иновации.

Поврзувањето на образовните со економските политики е прикажано во

Стратегијата кадешто се наведува дека:

5 The OECD Innovation Strategy

...политиките ќе осигураат дека образованието на сите нивоа ги подготвува луѓето за

пазарот на труд,... целта на политиките ќе биде адаптирање на политиката на

образованието кон развивање на вештините кои се потребни за иновации,

подобрување на квалитетот на стручната обука и промовирање на доживотно учење

и поголема релевантност на универзитетското образование во однос на иновациите.

Актуелните политики ги нагласуваат иницијативите насочени кон

образованието и изградбата на ,,иновациска база” на Република Македонија.

Поврзувањето на националните економски и образовни политики се случува во еден

меѓународен амбиент. Владините и невладините политики ја нагласуваат важноста

од вклучувањето на образованието и обуката во развојот на иновациите и

иновативните вештини.

1.3. Развојот на иновативни вештини – предизвик за образовниот
систем

Националниот образовен систем претставува столб на економската сила и

меѓународната конкурентност на една земја. Република Македонија ги препознава

образованието и знаењето како единствени средства коишто можат да и донесат

долгорочна општествена стабилност и економски напредок. Тоа препознавање

произлегува од динамичните промени во општеството, економијата и културата, од

глобализациските процеси од коишто ниту една земја не е изолирана; од примената

на новите технологии и проблемите коишто произлегуваат од истите, а може да се

решат само со помош на науката; од ограничените човечки, материјални и природни

ресурси коишто мора да ги користи на најдобар начин; од ограничената можност за

предвидување на долгорочниот развој, па треба да биде постојано подготвена на

промени. За да може да се постигне нивото на развиените земји, Република

Македонија мора да биде отворено, мобилно и иновативно општество.

Во еден од клучните документи коишто се однесуваат на развојот на

образовните приоритети, Националната програма за развој на образование во

Република Македонија 2005 – 2015, како едно од подрачјата за клучни интервенции

се издвојува токму зголемувањето на компетитивноста на македонското општество

преку зајакнување на истражувањето и иновациите.

Политичките напори за заздравување на економијата и зајакнувањето на нејзината

компетентност во глобалните интеграциски процеси ќе резултираат со неуспех

доколку не се поддржани од силна домашна креативна енергија која ќе го поттикне

тој развој. Република Македонија е мала и економски слаба земја која не може да

увезува ум и иновации. Поради тоа, таа е принудена силно да се потпре на

сопствените капацитети и да води активна политика за нивно стимулирање.

Национална програма за развој на образованието 2005-2015

Со други зборови, денес во Република Македонија, креативниот човечки капитал е

примарен за нејзиниот развој и економија во однос на природните добра и

рутинската работа, па дури и во однос на финансискиот капитал. Луѓето се главните

носители на идеите, информациите и новите знаења. За разлика од материјалните,

интелектуалниот и креативниот потенцијал немаат граници. Поради тоа, во

образовниот систем потребно е навремено да се откриваат посебно надарените

поединци, и на сите начини да се поттикнуваат и помагаат за целосно да ги развијат

своите знаења и потенцијали на општо добро на заедницата.

Воведувањето на содржини од областа на иновациите во образовниот систем

е резултат на процесот на реформи коишто во последните години се случуваа во

Република Македонија. Содржините од оваа област се интегрирани во образовниот

систем воглавном, преку два начини: интегрирање во постоечките предмети или

како посебен наставен предмет. Во наставниот план и програма за основно

образование е воведен предметот Иновации, во учебната 2015/16 година како

редовен предмет во деветто одделение, со 1 час неделно или 36 часа годишно.

Додека пак, во наставните планови и програми за средното образование (гимназиско

и стручно), пристапот на изучување и развојот на иновативните вештини е

интегриран во предмети коишто се од задолжителен карактер. Сепак, останува

нејасно барем во овој момент, како импликациите што произлегоа од воведувањето

на овие предмети и промени во наставните програми влијаат врз тоа што се случува

на локално ниво во училниците и какви се резултатите во однос на развојот на

иновативноста кај учениците од сето тоа.

Вклучувањето на иновативноста и развојот на иновативни вештини во

основното образование е од круцијално значење, затоа што основното образование

ги поставува основните социјални и образовни резултати на индивидуите, ја развива

нивната способност да работат во општество коешто треба биде водено од иновации

и придонесува кон формирање на позитивни ставови и вредности кон истите. Но,

се поставува дилемата, дали иновативноста и нејзините вештини треба да бидат

изучувани како посебен предмет или пак, тие треба да бидат набљудувани и

развивани како трансверзални, хоризонтални или меѓупредметни вештини, односно

да бидат дел од вредностите и компетенциите коишто ќе се развиваат во текот на

сите предмети и наставни активности.

Прегледот на литературата и анализата на курикулумите на земјите членки на

ЕУ6 покажуваат дека иновативноста и креативноста во образовниот контекст треба

да бидат концептуализирани како трансверзални и интердисциплинарни вештини

коишто секој може да ги развива. Наместо да бидат експлицитно воведени како

одреден предмет, иновативноста и креативноста се изразени како дел од

вредностите и компетенциите што се развиваат во текот на сите предмети.

Причините за тоа се многубројни, но пред сѐ, поради тоа што на иновативноста и

креативноста се гледа како на вештини базирани на знаење. Истражувањата ја

истакнуваат релевантноста на претходно знаење за создавање на креативни и

иновативни дела, како во однос на знаења за тоа како да се биде иновативен и

креативен, така и за поседување на знаење од дадената област.

Ставањето на поголем фокус на иновативноста во образованието е првиот

чекор на патот кон поиновативни индивидуи и покреативен човечки потенцијал.

Развојот на креативни и иновативни вештини треба да биде основен елемент на сите

потсистеми на образованието, чиишто улоги варираат соодветно, но меѓусебно се

поврзани. Во почетните нивоа на образовниот систем, фокусот треба да биде ставен

на мотивација, развој на креативни вештини и други клучни компетенции, додека

понатамошните нивоа треба да се фокусираат повеќе на специфични вештини и

компетенции.

6 Ferrari, A., Cachia, R., & Punie, Y. (2009): ,,Innovation and Creativity in Education and Training in the EU
Member States: Fostering Creative Learning and Supporting Innovative Teaching. Literature review on
Innovation and Creativity in E&T in the Member States (ICEAC): JRC-IPTS

Поради сето ова, се чини дека е јасна потребата од континуирано развивање

на креативноста и иновативноста низ целиот образовен процес почнувајќи од

предучилишното образование, па сѐ до образованието за возрасни. Овој

истражувачки труд ќе се фокусира на развојот на иновативноста и креативноста кај

учениците од основното образование.



Односот на индивидуалните и срединските фактори врз развојот на иновативната
култура кај учениците во основното образование 24

2. Иновација, иновативност и креативност – концепти и
перспективи

Терминот ,,иновација” и концептот да се биде ,,иновативен” се широко

користени во меѓународни политики и извештаи на многу земји (ОЕЦД, 2009а). Во

македонски контекст, доминантната употреба на терминот ,,иновација” има

воглавно, економско значење коешто се поврзува со подобрување на

продуктивноста и конкуретноста на националните економии (Стратегија за

иновации на РМ 2012). Интерпретацијата и примената на терминот ,,иновативен”

може да бидат различни, во зависност од индивидуалните рамки на повикување.

Со оглед на различните контексти во коишто концептот на ,,иновации” се

користи, овде ќе биде прикажан краток преглед на некои од описите коишто му се

припишуваат на концептот на ,,иновација”. Овој преглед, ги прикажува моите

согледувања, така што концептите на ,,иновација и иновативност” во националните

документи може да го имаат истото значење и во контекст на училишното

образование.

2.1. Дефинирање на иновацијата

Концептот на иновациja е широко дефиниран од страна на Евроспката

комисија како ,,успешно производство, асимилација и експлоатација на новини во

економската и социјалната сфера”7. Аналогно, на тоа Питер Дракер (Drucker, 1985)

ја претставува иновацијата како напор да се создаде намерна, фокусирана промена

во економскиот или социјалниот потенцијал на едно претпријатие. Некои автори,

(Rogers, 1983) додаваат субјективен аспект и ја дефинираат иновацијата како идеја,

пракса или објект којшто е перципиран како нов од страна на индивидуата или друга

група што го усвојува.

Во речниците, иновацијата се дефинира како претставување на нешто новo,

латинскиот израз innovare се однесува на менување или заменување, и доаѓа од

7 European Commission (1995): Green Paper on Innovation, Brussels

novus што значи нешто ново. Следствено, иновацијата претставува ново дело,

позитивно различно или подобро отколку што беше претходно.

Наједноставна и најпозната дефиниција за иновација дал Пол Трот (Paul

Trott): ,,иновацијата е процес на претворање на идеите во практична примена –

реализација’’8.

Терминот иновација може да означува:

 Производ - иновацијата како излез (autput) – производ или услуга коишто

имаат пазарна верификација;

 Процес – иновацијата како процес – иновационен процес од идеа до

реализација т.е. генерирање на идеи до имплементација.

Питер Дракер, во својата работа дава афирмативен опис на иновацијата,

односно истата ја опишува како ,,дело коeшто ги збогатува ресурсите со капацитети

за создавање на богатство”. Тој вели, иновацијата, всушност, создава ресурс. ,,Не

постои друго такво нешто на светот, како што е ,,ресурсот’’, сѐ додека човекот не ја

пронајде употребната вредност на нештата во природата и не го збогати со

економска вредност. Сѐ дотогаш, секое растение значело само плевел и секоја руда

значи само еден од безбројните камења. Пред нешто повеќе од само еден век, ниту

минералните масла коишто избиваа од земјата не претставуваа ресурси, ниту

бокситот руда на алуминиум. Тие дури се сметаа за штетни, бидејќи ја правеа

земјата неплодна’’9

Иновацијата секогаш говори за нешто ново, било да е активност или процес

којшто се вметнува во постоечката состојба. Иновацијата може да се однесува и на

воведување на нови идеи, добра, услуги или практики со намера да бидат корисни.

Во економска смисла, дефиницијата е уште построга, кадешто под иновација се

смета воведување и примена на нови идеи коишто како резултат имаат зголемена

вредност (профит, квалитет). Најкратко, кажано тоа е воведување на исплатливи

новини.

8 Trott, P. (2005): Innovation  Management and  New Product Development. London, Prentice Hall

9 Drucker, P. (1985): Innovation and entreprenuership, New York, NY: Harper Perennial

2.2. Типологизација на иновациите

Иновациите можат да се разликуваат според видот, односно според фокусот

на различни аспекти, како што се: социо – технички систем, карактеристики на

иновациите и изворот на иновациите (Anderson & King, 1993).

Пристапот на социо – техничкиот систем ги категоризира иновациите според

системите во коишто се појавуваат и прави разлика помеѓу технички,

административни и помошни иновации. Техничките иновации се однесуваат на

основните дејности на организацијата и доведуваат до промени преку воведување на

нови алатки, технологии и итн. Техничките иновации се насочени кон подобрување

на техничките системи на организацијата. Тоа може да биде воведување на нов

производ или услуга или подобрување во процесот на производството (Damanpour &

Evan, 1984).

Административните иновации се случуваат во рамките на социјалниот

систем на една организација. Социјалниот систем се состои од односите меѓу луѓето

коишто треба да работат заедно за да се заврѓи некоја задача, на пример, промени во

системот на селекција на кадарот или системот на наградување (Damanpour & Evan,

1984). Третиот вид на иновација се помошните иновации. Помошните иновации

одат пошироко од основните активности на организацијата. Менаџментот донесува

одлуки во врска со овие иновации, но овие одлуки се зависни од средината. Тие се

поврзани со средината на организацијата, но не се ограничуваат само на

организацијата (Damanpour, 1987). Пример за помошна иновација е програма за

активно учество на потрошувачите во генерирање на идеи за одреден производ.

Вториот пристап, според карактеристиките на иновациите, се фокусира токму

на карактеристиките на самите иновации. Тие карактеристики се: програмирани –

непрограмирани, инструментални – ултимативни или радикални (Zaltman, 1973).

Програмираните иновации се планираат однапред, додека непрограмираните

иновации се јавуваат како резултат на одредена ситуација, како криза или недостиг

на ресурси. Непрограмираните иновации, исто така може да се случат кога

индивидуата во организацијата гледа како можност за подобрување.

Разликата меѓу инструменталните и радикалните иновации е што

инструменталните се случуваат последователно, додека радикалните иновации се

фундаментални и носат целосни промени. Тие подразбираат ризик и новитети.

Поврзани се со големи промени и затоа наидуваат на посилен отпор отколку другите

видови на иновации.

Третиот пристап е предложен од страна на Андерсон (Anderson, 1990) и ги

категоризира иновациите според нивниот извор. Разликува појавни, усвоени и

наметнати иновации (Anderson, 1993). Појавните иновации се генерираат во рамките

на самите организации и претставуваат единствени, нејасни одговори на

предизвиците и проблемите. Изворите на усвоените иновации се фактори надвор од

организацијата, пример други организации во истиот сектор. Изворите на

наметнатите иновации се надворешни институции, коишто обврзуваат на овие

иновации (Anderson).

2.3. Иновативност и иновативна култура

Истражувањата за иновациите и што претставуваат истите, се менуваа во

текот на последните години и во моментов на иновацијата се гледа како на процес,

на намерно воведување и примена на нови релевантни идеи, процеси, производи или

процедури чијшто успех се темели на интеракцијата и размената на знаења. Новите

дефиниции и разбирања за иновациите генерираа неколку последици: прво,

иновациите повеќе не се замислени како посебен настан којшто го вклучува само

технолошкото решение, туку тоа е процес којшто вклучува и социјални интеркации.

Второ, иновациите веќе не се објаснети од страна на единствената комбинација на

материјални форми на капитал (физички, финансиски), но исто така и со

комбинации на нематеријални форми на капиталот, посебно човечкиот и

општествениот капитал. Во истражувањата на иновациите, многу внимание се

посветува на процесот и неговите компоненти. Кантер (Kanter) го опишува процесот

на иновација како несигурен, којшто бара многу знаење и оди спроти и над

нормалните процедури. Но, сепак не е помалку важно да се проучуваат и

карактеристиките на иноваторот кои се поврзани со неговата или нејзината

способност за спроведување на новите идеи. Овие карактеристики се етикетираат

тому како ,,иновативност”. Во општа смисла, иновативноста се однесува на

способноста да се усвојат и применуваат нови идеи и создаваат нови производи.

(Rogers, 2003; West, 1997). Така, иновацијата е успешна имплементација на новите

креативни идеи, додека пак иновативноста се однесува на способноста да се

применуваат овие идеи (Hennesey & Amabile, 2010). Некои автори гледаат на

иновативноста како на способност да се лансираат нови идеи во систем преку

внесување на тие идеи надвор од системот и како способност ефективно да се

презентираат овие идеи во јавноста.

Кога се зборува за култура, посебно за иновативна култура, често се

пишуваат искази како да постои општ договор за што тоа значи.

Културата може да биде вметната во различни форми – потреби и мотиви,

верувања и однесувања, знаење и културни вредности на општествено и

индивидуално ниво. На културата може да се гледа како на воспоставување начини

на однесување или како правила за игра. Оттука, иновативната култура може да

биде широко дефинирана – почнувајќи од намерата да се биде иновативен, преку

капацитетот да се воведат нови производи, идеи или услуги па сѐ до постоење на

системи и процеси коишто можат да придонесат за подобрување на условите за

развој на иновации.

Иновативната култура најопшто, може да биде дефинирана како

мултидимензионален концепт којшто ги опфаќа намерата да се биде иновативен,

инфраструктура за поддршка на иновациите, оперативни однесувања потребни да

се развие иновација и подготвеност на животната средина за спроведување на

иновации. (Dobni, 2008).

2.4. Иновативноста – збир на вештини

Иновативноста, меѓутоа не е вештина или способност сама по себе. Таа е

всушност, комбинација на знаење, вештини и атрибути. Еден од заклучоците на

Иновативната стратегија на ОЕЦД е дека иновативноста подразбира широк збир на

квалификации10. Литературата покажува дека постои голем број на вештини коишто

се потребни за развој на иновативноста, коишто се движат од технички вештини до

,,меки” вештини. Различни индивидуи, организации и економии се потпираат на

10 Organisation for Economic Co-operation and Development (OECD), The OECD Innovation Strategy: A
Head Start on Tomorrow (Paris: OECD Publishing, 2010).

различни вештини, но сепак некои од вештините се суштински за појава на

иновацијата. Тука се поставува прашањето, кои се тие есенцијални вештини

потребни за да се развие иновативноста?

Вештините, ги дефинираме како пакет на знаење, атрибути и капацитети

коишто им овозможуваат на поединецот, успешно и доследно да се изврши одредена

активност или задача, без разлика дали е широко или тесно специјализирана, и

коишто можат да се изградат и прошират преку учење.

Во Иновативната стратегија на ОЕЦД11 истакнати се следниве категории на

вештини потребни за развој на иновативноста, коишто најчесто се среќаваат во

соодветната литература:

 Основни вештини и дигитална писменост. Тука влегуваат вештините

коишто се однесуваат на читање, пишување и математички операции. Дигиталната

писменост се однесува на користењето на дигитална технологија, комуникациски

алатки и мрежи. Со ширењето на информатичко – компјутерската технологија

(ИКТ) и Интернетот, многумина тврдат дека информатичката писменост стана, исто

толку важна како и општата писменост и математичко знаење за повеќето професии.

 Академски вештини. Овие вештини се поврзани со предметни области

коишто се изучуваат во образовните институции, како што се мајчин јазик,

математика, историја, наука. Овие вештини, вообичаено се стекнуваат преку

образовниот систем и се преносливи низ сите ситуации.

 Технички вештини. Ова се специфични вештини коишто се потребни за

одредена професија и може да вклучуваат академски вештини и знаење за

специфични алатки или процеси.

 Општи вештини. Најчесто споменувани вештини во оваа категорија се

решавање на проблеми, креативно и критичко размислување, способност да се учи,

способност да се управува со комплексноста. Овие вештини се претпоставува дека

се применливи низ различни работи, но има и такви коишто мислат дека се

специфични и поврзани со одредени ситуации.

 ,,Меки” вештини. Оваа категорија често е ставена (или класифицирана) во

општите вештини. Вклучува работа и интеракција во тимови и хетерогени групи;

комуникација, мотивација, волја и иницијативност; способноста да се препознаат и

11 http://www.keepeek.com/Digital-Asset-Management/oecd/science-and-technology/skills-for-innovation-
and-research_9789264097490-en#page34

управуваат сопствените емоции и однесување и емоциите на другите во социјалната

интеракција, мултикултурна отвореност и разбирање за другите култури, отвореност

кон нови работи.

 Водство. Слично по природа на ,,меките” вештини, ова вклучува градење

на тимови, контролирање, тренерство и менторство, лобирање и преговарање,

координација, етика и харизма.

Некои автори, вештините потребни за иновативност ги категоризираат во три

групи коишто меѓусебно се преклопуваат: технички вештини (да се знае - зошто и

да се знае–како), вештини за размислување и креативност (критичко размислување,

креативност и имагинација) и социјални вештини (мотивација, упорност, совесност,

самодоверба, комуникација, соработка)12. Факт е дека секоја задача која треба да се

заврши бара одредени способности, знаења и вештини. Без капацитет за извршување

на одредени задачи не може да се покаже креативност врз задачата. Покрај

основните вештини, иновативноста бара и креативни вештини – способност која им

помага на луѓето да им приоѓаат на работите на нов начин. Третата компонента се

однесува на она што луѓето се подготвени да го направат. Со други зборови треба да

постои висок степен на мотивација за работата да се заврши, да се биде ангажиран и

да се биде предизвикан на позитивен начин. За да бидат луѓето што поиновативни

треба да се постигне високо ниво на сите три компоненти. Сите тие одговараат на

карактеристиките потребни за да се изградат индивидуални капацитети кои ќе

придонесат за развој на иновативноста кај личностa.

2.5. Креативноста - основа за иновативноста

Тоа што е имплицитно во дефинициите на иновацијата е што сите тие бараат

одреден новитет, создавање на ново дело или нова идеа. Оригиналноста и новитетот

се суштински за иновацијата, а нив во себе ги носи токму, креативноста. На

креативноста се гледа како на појдовна основа за создавање на иновацијата.

Традиционално, креативноста се смета за дел и вообичаено, првиот чекор во

12 Avvisati,F. Jacotin, G., and Vincent-Lancrin, S.,(2013): ,, Educating Higher Education Students for
Innovative Economies: What International Data Tell Us”, Tunning Journal of Higher Education



Односот на индивидуалните и срединските фактори врз развојот на иновативната
култура кај учениците во основното образование 31

иновативниот процес. Јозеф Шумпетер (Jozef Shumpeter), основач на теоријата за

иновации, ја дефинира иновацијата како ,,креативна деструкција’’. Креативноста,

всушност и претходи на иновацијата. Иновацијата, најопшто се дефинира преку

успешна имплементација на креативните идеи. Затоа, клучен предизвик во

поттикнувањето на иновативноста треба да биде подобрување на околината за

креативно размислување и едуцирање на индивидуите на креативни вештини и

нивна практична примена. Иако, креативноста е фундаментален дел на

иновативноста, погрешно би било да се мешаат овие два термини. Во овој дел ќе се

прикаже што означува креативноста, нејзината поврзаност со иновативноста и

разликите помеѓу овие два термини.

Постојат многу дефиниции за креативноста. Барон и Харингтон (Barron and

Harrington, 1981) ги анализирале сите дефиниции за креативноста. Тие откриле три

разлики во дефинициите за креативноста. Некои истражувачи, креативноста ја

дефинираат како создавање на нови, видиливи производи, додека другиите, самиот

процес на создавање го гледаат како креативен. Втората разлика, се однесува на

нивото на остварување: тежината на проблемот што се набљудува или решава или

од убавината на производот или влијанието што го има. Третата разлика е помеѓу

креативноста како постигнување, како способност или како диспозиција или став.

Од страна на Геладе (Gelade, 2002), креативноста е дефинирана како способност за

дивергентно размислување, како општествено признато постигнување на нови и

корисни производи. Луѓето се оценети како креативни до степен до којшто

демонстрираат одредени способности, достигнувања и/или особини на личноста.

Според Андерсон и Кинг, (Anderson and King, 2002) ,,креативноста е ментален

процес којшто води кон решенија, идеи, концептуализации, уметнички форми,

теории или производи коишто се уникатни и нови13”.

Во Encyclopedia Britannica (2009), се наведува:,,креативноста е способност

нешто да се изврши на различен начин, да се направи нешто ново, било да е тоа ново

решение за проблем, нова метода, замисла, или нов уметнички објект или облик’’,

13 Anderson, N. & King, N. (1993): Innovation in organizations. International Review of Industrial and
Organizational Psychology, Vol. 8, Ch. 1. стр.14

Merriam Webster ја дефинира креативноста како ,,способност да се направат нови

нешта или да се смислат нови идеи14”.

Од погоре изнесеното и мноштвото на дефиниции за креативноста може да се

констатира дека дефинициите за креативноста главно, содржат два елементи. На

прво место, креативноста претпоставува создавање на нешто ново или

промислување и повторно комбинирање на постоечките елементи. За да може да се

смета за креативно, идејното решение мора да биде вредно и корисно. Овај, втор

критериум укажува на тоа дека креативните идеи треба да да бидат и целисходни.

Овие два критериуми се зависни од возраста и контекстот. Новината е секогаш

релативна, решението може да биде ново за личноста којашто го смислила, но

можно е на другите луѓе тоа да им е веќе познато. Понекогаш, сите можеме да

бидеме брилијантни.

Кога е креативноста во прашање, постојат два правци на мислата: првиот

претпоставува дека креативноста е квалитет што се припишува на еминентни луѓе, а

вториот ја препознава креативноста како способност што обичните лица може да ја

поседуваат. И двете, еминентната и секојдневната креативност бараат специфичен

сет на вештини.

Ваквиот пристап што разликува два правци на креативноста ја опфаќа и

работата на Ана Крафт (Craft, 2001) којашто ги разви концептите на ,,големо К” и

,,мало к”. Имено, првиот концепт (креативност со голема ,,К”) укажува на

креативноста на генијалците, каква што постоеше во Моцарт, Пикасо и Ајнштајн.

Нивните креативни достигнувања се земаат за пример и претставуваат новина и

квалитет во нивното поле, но, исто така, имаат и препознавање и вредност од страна

на средината. Концептот на креативноста со мала ,,к”, од друга страна не се

однесува на надарени и талентирани личности и не се однесува на креативни и

иновативни зафати коишто имаат силно влијание врз општеството. На креативноста

со мала ,,К”, може да се гледа како на однесување или ментален став, или како на

способност да се наоѓаат нови и ефективни решенија за секојдневните проблеми.

Овој концпепт не ги опфаќа исклучителните личности. Концептот на креативноста

со мала ,,к”, одговара на образовниот систем, кадешто приоритет треба да биде

14 http://www.merriam-webster.com/dictionary/creativity преземено на 15.04.2014

охрабрување на сите ученици, кои сеуште не го постигнале својот интелектуален

врв, да можат да го остварат целосно својот потенцијал.

2.6. Разлики помеѓу креативноста и иновативноста

Термините креативност и иновативност често се мешаат, па во литературата

што ги проучува креативноста и иновативноста се посветува внимание и на

сличностите и разликите помеѓу овие концепти. Една од најважните разлики помеѓу

креативноста и иновативноста е што креативноста бара само продуцирање на нови и

соодветни идеи, додека иновативноста налага нивна имплементација или

настојување да се имплементираат. Креативноста е интелектуален процес што се

случува на инидивидуално ниво, поддржан со способност за свесно или несвесно

генерирање на идеи, концепти и асоцијации. Иновативноста, пак е социјален процес,

којшто подразбира успешна експлоатација на нови идеи; тоа е профитабилен исход

на креативниот процес, кој вклучува генерирање и примена на производи, услуги,

процедури и процеси што се посакувани и одржливи. На креативноста. често се

гледа како на одреден дел од иновативноста. Поради тоа, Вест (West) испитувајќи ги

субјектите на иновативната активност, истакнува дека иноваторите се луѓе со

зголемена креативност и иновативност, способни за производство на нови идеи и

нивно применување (West, 2004). Затоа, иновативноста претпоставува креативност,

но креативноста сама по себе не е доволна за да се демонстрираат постојните

капацитети за иновации. Креативноста не се случува исклучиво во главата на едно

лице, но во интеракција со социјалниот контекст. За секоја успешна средина, што

стреми да биде склона кон иновации, важно е да го препознава значењето на

контекстот на личните и меѓусебни односи, вклучувајќи го и креативниот

потенцијал на индивидуите или групата во целина.

Постоечките истражувања за креативноста и иновативноста ја покажуваат

широката, комплексна и повеќедимензионална природа на овие термини. За целта на

овој труд, креативноста и иновативноста се сфаќаат како меѓусебно поврзани

концепти, при што првиот се однесува на вродена способност на секоја индивидуа

да произведи одредена новина на веќе постоечката состојба и покажува баланс на

оригиналност и вредност, а вториот на имплементацијата на еден ваква новина во

одредена област.

2.7. Теоретски модели за креативноста и иновативноста

За подобро разбирање на креативноста и иновативноста и нивната

индивидуална и социјална условеност, во наредниот дел ќе бидат прикажани

теоретските модели на двајцата истакнати автори во истражувањата од оваа област,

Михалј Чиксентмихалји (Mihaly Csikszentmihalyi) и Тереаза Амабиле (Teresa

Amabile) и врамувањето на креативноста и иновативноста во нивните модели. И

двајцата, Чиксентмихалји и Амабиле го потенцираат влијанието на средината

кадешто личноста работи врз креативните и иновативни резултати.

Михалј Чиксентмихалји во својот модел, вниманието го свртува кон

социјалниот контекст од којшто креативноста и иновативноста треба да се појават.

Тој укажува на користа од работењето во места и време во коишто индивидуите се

ангажирани во креативни активности, на пример, развојот на сликарството и

скултпурата во Фиренца во 14тиот век. Тука тој ја истакнува неговата системска

теорија за креативноста, поврзувајќи го креативниот напор на индивидуите со

состојбата на доменот во којшто работат и со карактеристиките на оние коишто ја

проценуваат вредноста на творечкиот зафат во даденото поле. Овој модел нуди

анализа за тоа како креативниот продукт се поврзува со одреденото поле. Врз основа

на повеќегодишни истражувања во оваа област, Чиксентмихалји ја објаснува врската

помеѓу знаењето за одредено поле, областа и креативните индивидуи.

Тереза Амабиле го свртува вниманието кон значењето на внатрешната

мотивација за креативна работа. Како претставник на социјалната психологија, таа

тврди дека е погрешно да се застане и набљудува креативноста само на ниво на

индивидуа. Во нејзината работа се нагласува фактот дека вкрстувањето на различни

средински и лични варијабли е неопходно и клучно за креативноста. За да може да

се создаде некое креативно решение, за да се генерира некоја креативна идеа или

продукт, индивидуата треба да пристапи кон проблемот со соодветни стручни

знаења, креативни вештини и мотивација. Под идеални околности, комбинацијата на

овие три фактори е она што Амабиле го нарекува ,,креативна раскрсница``. Меѓутоа,

таа смета дека мотивацијата е еден од главните фактори коишто придонесуваат за

креативен резултат. За неа внатрешната мотивација е поважна од надворешната. За

Амабиле, внатрешната мотивација е страст, интерес, внатрешна желба да се направи

нешто. Дури и ако сите три компоненти можат да бидат подобрени, мотивацијата е

онаа што најмногу или најдиректно е под влијание на средината.  Таа тврди, ако

научниците поседуваат вештини и експертиза, но им недостасува мотивација, тие

едноставно нема да ја завршат работата.

2.7.1. Системски модел на креативноста на Михалј Чиксентмихалји

Според Михалј Чиксентмихалји, средината има два истакнати аспекти:

културен или симболичен аспект, којшто го нарекува домен; и социјален аспект,

наречена област. Креативноста е процес којшто може да се најде во пресекот

кадешто индивидуите, домените и областите комуницираат (Слика 1).

Слика 1. Системски модел на креативност Извор: Csikszentmihalyi, M., A Systems

Perspective on Creativity Csikszentmihalyi, M., A Systems Perspective on Creativity

http://www.sagepub.com/sites/default/files/upm-binaries/11443_01_Henry_Ch01.pdf преземено и

прилагодено 24.03.2015

За да се случи креативност, збир на правила и практики треба да се пренесат

од доменот на индивидуата. Индивидуата, тогаш мора да произведе некоја нова

варијација во содржината на доменот. Варијацијата треба да биде избрана од страна

на областа за да се вклучи во доменот.

Креативноста се случува кога човек прави промени во некој домен, промена

којашто ќе се пренесува низ времето. Некои индивидуи се со поголема веројатност

да направат такви промени, или поради лични квалитети, или затоа што имаат среќа

да бидат подобро позиционирани во однос на доменот – имаат подобар пристап до

него или нивните социјални околности им дозволуваат повеќе слободно време да

експериментираат.

Но, повеќето идеи, ќе бидат брзо заборавени. Промените нема да бидат

усвоени се додека некои групи не донесат одлука за тоа дали тие треба да бидат

вклучени во доменот или не. Тие групи коишто дозволуваат влез, тука се нарекуваат

област. Областа тука се однесува на општествената организација на доменот –

наставници, критичари, директори на организации коишто одлучуваат што му

припаѓа на доменот, а што не. Во физиката на пример, мислењето на мал број

професори беше доволно за да се потврди дека идеите на Ајнштајн се креативни.

Стотици милиони луѓе, подоцна ја прифатија пресудата на оваа мала област и се

восхитуваа на креативноста на Ајнштајн, без да знаат што значи таа.

 Улогата на доменот во креативниот процес

Културите се составени од различни домени: музика, математика, религија,

разни технологии и итн. Иновациите коишто резултираат со креативни придонеси не

заземаат директно место во културата, туку во еден од тие домени.

Секој домен е составен од свои симболички елементи, свои правила и своја

азбука. На многу начини, секој домен опишува еден мал изолиран свет во којшто

индивидуата може да мисли и делува со прегледност и концентрација. Постоењето

на вакви домени, предмети е можеби најдобриот доказ за човечката креативност.

Доменот создава ред којшто не е програмиран во нашите гени или биолошка

еволуција.

Постојат неколку начини на коишто домените можат да ја поттикнат или

спречат креативноста. Три основни димензии се воглавно, важни: јасноста на

структурата, важноста во културата и достапноста.

Различни домени или предмети се структурирани на различни начини.

Симболичкиот систем по математика е организиран релативно цврсто; внатрешната

логика е строга и постои висок степен на јасност. Затоа, лесно е младата личност да

ги усвои правилата брзо и да премини кон нови работи за релативно брзо време. Од

истите причини, кога некој новитет е предложен, веднаш може да се препознае и ако

е, остварлив да биде прифатен. Спротивно, потребни се декади за научници во

општествените науки или филозофите да ги совладаат нивните домени и ако

предложат нова идеа, потребни се многу години, областа да дозволи дали идеата е

вредна за да се додаде во базата на знаења.

 Улогата на областа во креативниот процес

Областа е потребна за да се определи вредноста на новата идеа. Ниту една

култура не може да ги усвои сите новитети што ги произведуваат луѓето без да

бидат претходно вреднувани.

Областа може да влијае на појавата на креативноста на три начини. Првиот

начин е дали областа е реактивна или проактивна. Реактивните области, не бараат да

се антиципира иднината и затоа не стимулираат креативност.

Вториот начин е пристапот кон новите идеи. Некои области се конзервативни

и дозволуваат само мал број на нови идеи да влегуваат во доменот. Тие најчесто го

одбиваат новитетот и го селектираат она што тие мислат дека е најдобро. Други

области се полиберални во влезот на новите идеи на нивните домени.

И конечно, областите може да го охрабруваат новитетот ако се добро

поврзани со остатокот од социјалниот систем и даваат добра поддршка на нивните

домени.

 Улогата на индивидуата во креативниот процес

Системскиот модел укажува на тоа дека пред индивидуата да произведе

некоја креативна идеа, тој или таа мора да има пристап до одреден домен и да сака

да научи да работи според неговите правила. Ова имплицира дека мотивацијата е

исклучително важна. Но, тоа исто така, укажува дека постојат голем број на

дополнителни фактори коишто обично се игнорираат, на пример, како што се

когнитивните фактори. Второ, индивидуите за коишто постои можност да иновираат

имаат тенденција да поседуваат способности коишто значат прекршување на

правилата и рани искуства за да сакаат да го направат тоа. Дивергентното

размислување, откривањето на проблеми, генетската предиспозиција за одреден

домен, како и многу други фактори се релевантни за креативноста. Сите овие се дел

од индивидуалните карактеристики коишто го олеснуваат патот за одреден

креативен придонест.

Моделот на Михалј Чиксентмихалји укажува на фактот дека креативноста

може да се препознае само во рамките на системот на културни вредности, и дека

таа не може да донесе ништо ново, ако претходно не е поддржана од средината. Тоа

ни покажува дека креативноста не е само функција на тоа колку многу надарени

индивидуи постојат, туку исто така, дека за креативност се потребни и одредени

симболички системи, како и отвореност на општествениот систем кон нови идеи.

Наместо да се фокусираме само на индивидуите, повеќе смисла има, ако се

фокусираме на околината и заедницата што би ја поттикнувала и негувала

генијалноста. Во последните анализи од оваа област се говори дека, заедницата, а не

поединецот, е таа што прави креативноста да се појави.

2.7.2. Компонентна теорија за креативноста на Тереза Амабиле
Тереза Амабиле (Teresa Amabile 1983, 1996) ја започнува својата работа за

креативноста од перспективата на социјалната психологија, во којашто го вклучува

влијанието на надворешните, социјално - средински фактори врз креативниот

процес. Во времето кога Амабиле ја започнува својата работа, проучувањето на

креативноста било под доминантно влијание на психометриските пристапи.

Истражувањата се концентрираа на определувањето на личните карактеристики на

креативните индивидуи и ги користеа психометриските тестови да го измерат

креативниот потенцијал. Тие пристапи се фокусираа на инивидуата, и во суштина ја

издвојуваа од другите. Многу малку внимание се посветуваше на факторите надвор

од индивидуата, иако постоеа докази дека факторите коишто Амабиле ги

класифицира како социо – средински, можат да влијаат на креативните резултати.

Амабиле, во својата првична теорија од 1983 година, исто така анализира

искази од страна на креативни индивидуи за негативните влијанија врз нивната

креативност коишто доаѓаат од социо – срединските фактори. Таа го интерпретира

влијанието на надворешните фактори врз појавата на креативноста како доказ дека

комплетното разбирање на феноменот на креативност бара да се вклучат

социјалните фактори и нивното влијание, а не да се контролираат во истражувачките

дизајни. Моделот на Амабиле претставуваше пионерски обид да се гледа на

креативноста пошироко и да се стави истата во социјален контекст.

Амабиле ги вклучува нејзините проучувања од социјалната психологија за

креативноста во концептуализацијата на креативноста како целина. Нејзиниот модел

за креативноста од 1996 година е презентиран во Слика 2.

Слика 2 . Компонентен модел за креативноста на Тереза Амабиле

Извор: Confluence Models of Creativity, http://www.emotion.uni-
kiel.de/fileadmin/emotion/team/form/2006_Creativity_Understanding_Innovation_Confluence_Models_of_

Creativity.pdf преземено и преведено на 19.04.2015

Креативноста е процес којшто се состои од 4 фази (1-4) коишто иако се

прикажуваат по редослед, индивидуите можат да одат преку нив по различен

редослед. Креативниот процес, според Амабиле почнува кога индивидуата

идентификува проблем за да работи на него, или кога проблемот е претставен

однадвор. Втората фаза вклучува активирање во меморијата на информации

потенцијално релевантни за проблемот, вклучувајќи ги сите решенија коишто би

можеле да бидат применливи за истиот. Меѓутоа, за да се појави креативен резултат,

индивидуата треба да биде ангажирана за којашто не постои решение на

располагање, така што таа треба да користи хеуристичка метода за да се изработи

нова метода којашто ќе се применува врз проблемот. Во третата фаза, се користат

релевантни информации за произвдство на можен одговор што може да послужи

како почеток на решавање на проблемот. Генерираните одговори се оценуваат и

доставуваат до другите во фаза 4 што може да резултира со решение на проблемот.

Аспектот што го разликува моделот на Амабиле од другите модели за

креативноста е неговиот акцент на ефектите од социјалната средина врз

креативноста, како што е забележано во дијаграмот. Социјалната околина има

круцијално влијание врз мотивацијата на индивидуата за да ја изврши задачата.

Амабиле нагласува дека креативните резултати најверојатно ќе се случат кога

индивидуата е внатрешно мотивирана за да изврши одредена задача – кога тој или

таа ја извршуваат задачата по сопствена волја, а не заради некоја надворешна

награда. Амабиле во првичната верзија на својот модел од 1983 ја предлага

хипотезата за интринзична мотивација, додека во поновата верзија од 1996 ја

издигнува на ниво на принцип. Така, оној што е интринзично мотивиран да твори ќе

создаде покреативен производ од оној што работи пред комисија.

 Општи аспекти на креативноста: Релевантни процеси за креативноста.

Внатрешната мотивација е од клучно значење за креативниот процес, бидејќи

таа влијае врз употребата на менталните процеси релевантни за креативноста,

коишто се општи процеси и коишто можат да ја подобрат креативноста на една

личност без оглед на доменот (Amabile, 1983). Во погледите на Амабиле, разликата

помеѓу производот што значително е подалеку од она што е направено претходно и

производот којшто не е над тоа, како и разликата помеѓу добар и прифатлив

продукт, наспроти креативен продукт лежи во користењето на менталните процеси

коишто се важни за креативноста. Ако индвидуата поседува вештини, релевантни за

дадена област, тогаш таа ќе произведе нешто прифатливо, но без учество на општите

процеси важни за креативноста, резултатот нема да биде креативен. Амабиле, 1983

наведува бројни примери на вакви процеси, коишто можат да бидат групирани во

три области:

Првиот е когнитивниот стил којшто се карактеризира со способноста да се

справиме со комплексноста и да се прекршат правилата во текот на решавањето на

проблемот. Прекршувањето на правилата се однесува на тенденцијата да се

продолжи да се размислува на претходно корисен начин којшто повеќе не е е

доволен, a тоа е, всушност ,,размислување во рамките на кутијата”. Специфичните

аспекти на ваквиот когнитивен стил за кршење на правилата ја вклучува

способноста да се прекршат вообичаените перцептивни правила. Тесно е поврзана и

со способноста поинаку да се согледаат работите од начинот на којшто другите ги

гледаат или прават и со способноста којашто вклучува напуштање на неуспешните

стратегии и барање на нова насока. Ова значително ги зголемува можностите дека

индивидуата ќе биде во можност да пронајде новитет, а со тоа и креативен пристап

кон ситуацијата. Примената на широки наместо тесни категории во справувањето со

предметите, исто така може да ја поттикне креативноста. Таквиот модел на

класификација може да му помогне на индивидуата да согледа врски и поврзувања

помеѓу предметите коишто не се видливи за другите, и коишто можат да водат кон

креативни одговори. Конечно, креативноста е поттикната од способноста да се

прекршат воспоставените правила на однесување - тоа се добро користените

алгоритми – и да се произведат промени во секојдневната рутина кои ќе резултираат

во новитет, односно – тоа се креативните резултати.

Повеќето од овие, ако не и сите компоненти на креативниот когнитивен стил

предложен од Амабиле, се варијации на еден основен процес, а тоа е отцепување од

преземените ограничувања од минатото искуство, со цел да се произведат нови

идеи. Ако се набљудуваат сите овие вештини, ќе се заклучи дека сите тие не

вклучуваат потпирање врз одредено знаење, ами повеќе движење во различна

насока.

Втората вештина, релевантна за креативноста, а којашто се однесува на

пошироко ниво од когнитивниот стил, вклучува познавање на хеуристичките

техники, за генерирање на нови идеи: гледање на проблемот од различна

перспектива, или усвојување на отворен и разигран однос кон проблемот. Таквиот

пристап за возврат може, да го охрабри преземањето на ризици којшто, пак може да

ја зголеми креативноста на резултатот.

И конечно, третата вештина, според Амабиле, релевантна за креативноста е

стилот на работа погоден за креативно производство. Компонентите на овој стил на

работа ги вклучуваат способноста за концентрирање на напорите на подолг

временски период, како и способноста за откажување од непродуктивни стратегии и

оставање настрана проблемите коишто не носат никаков напредок. Исто така, важни

за овој стил на работа се упорноста и покрај тешкотијата на задачата, подготвеноста

на напорна работа и општо, високото ниво на продуктивност.

Амабиле, исто така, наведува дека индивидуалните фактори играат важна

улога во креативната продукција преку нивното влијание врз вештините релевантни

за креативноста (Amabile, 1983). Некои од овие индивидуални фактори ги опфаќаат

високиот степен на самодисциплина, толеранција на различноста и упорноста

наспроти фрустрациите и стравот од неуспехот. Други индивидуални фактори се

независност од расудувањето, висок степен на автономија, самоконтрола, високо

ниво на самоинициран стремеж за совршенство и можеби, најважното, независност

во размислувањето и отсуство на зависност од социјално одобрување. И се разбира,

подготвеност да се преземат ризици.

Иако, моделот за креативноста на Амабиле вклучува компоненти на неколку

различни специфични процеси, повеќе би се рекло, општи процеси релевантни за

креативноста и мотивација за извршување на задачата, за највлијателен аспект од

нејзиниот модел, ја смета внатрешната мотивација. Следниот дел се однесува на тоа.

 Внатрешната мотивација и креативноста

Индивидуата е екстринзично или надворешно мотивирана за извршување на

некои активности кога активноста служи како средство за постигнување на нешто

друго, на пример, парична награда или позитивно препознавање на продуктот што

ќе произлезе од активноста. Спротивно на тоа, индивидуата е внатрешно

мотивирана кога таа ќе ја спроведе активноста за себе и за никаква друга цел.

Првичниот модел на Амабиле од 1983 година претпоставува дека надворешната

мотивација е секогаш штетна за креативната продукција. Во понатамошните

истражувања, таа укажува дека надворешните цели можат да ја поттикнат

креативноста, ако постигнувањето на таквите цели им даваат некакви информации

на индивидуата.

Амабиле (1996) за пример, го зема концептот на лице коешто работи низ

лавиринт, за да се илустрира како мотивацијата влијае на креативниот процес.

Според неа, користењето на алгоритамскиот пристап во решавањето на проблемот е

еквивалентно на движење по праволиниска патека низ лавиринтот, од влезот до

излезот. Меѓутоа, во овој хипотетички лавиринт постојат и други можни излези, но

тие можат да се постигнат само преку употребата на хеуристички методи, коишто

дозволуваат отстапување од вистинскиот пат и вклучуваат преземање на ризик,

бидејќи патот до излезот не е очигледен. Мотивацијата на индивидуата е од клучно

значење во одредувањето на видот на методот којшто ќе биде избран, и како што

Amabile забележува:

,,Ние сугерираме дека, надворешно мотивираните индивидуи, бидејќи првенствено

се мотивирани од страна на некои надворешни фактори, ќе биде поверојатно да се

потпираат на познати, добро разработени алгоритми коишто ги научиле за

извршување на одредена задача...Спротивно на тоа, внатрешно мотивираните

индивидуи, бидејќи тие пронаоѓаат задоволство во самата задача и во процесот на

барање на ново решение, ќе биде поверојатно да го истражуваат лавиринтот,

обидувајќи се да го пронајдат патот во еден од повеќето нови излези”15.

Овој дел, јасно ја истакнува важноста што Амабиле и ја дава на внатрешната

мотивација во активирањето на процесите коишто се од клучно значење за

производството на креативен резултат. Сепак, во своите дискусии, таа забележува

дека некои случаеви на креативни постигнувања биле предизвикани од поединци

коишто се чини дека биле мотивирани од страна на надворешни фактори. Но,

Амабиле сепак смета дека ситуациите во коишто надворешните фактори имаат

голема улога во креативните резултати се релативно ретки.

15 Amabile, 1996, преземено од Confluece Models of Creativity Confluence Models of Creativity,
http://www.emotion.uni-
kiel.de/fileadmin/emotion/team/form/2006_Creativity_Understanding_Innovation_Confluence_Models_of_
Creativity.pdf преземено и преведено на 19.04.2015, стр.526

Кога се дискутира за тоа како надворешните фактори можат да влијаат на

креативноста, Амабиле разгледува две различни видови на објаснувања коишто не

се исклучуваат меѓусебно. Прво, присуството на некој вид на надворешен фактор за

време на некои задачи, како што се очекување или желба за добивање на награда,

или очекување дека другите ќе ја оценуваат работата може да ја одвлече

индивидуата од задачата. Индивидуата во таква ситуација може да поминува повеќе

време во размислување за наградата или евалуацијата, а помалку време на задачата и

елементите кои се на располагање. Ова објаснување претпоставува дека

надворешниот фактор има негативен ефект бидејќи го намалува работоспособниот

капацитет и меморија на индивидуата, така што таа не може целосно да се фокусира

на барањата на самата задача. Второто објаснување е дека грижата за за

надворешните фактори, како што се наградата или евалуацијата можат да го

променат начинот на којшто поединецот и приоѓа на задачата. Уште повеќе, како

што беше споменато во цитатот, присуството на можна награда може да направи

индивидуата со помала веројатност да презема ризици, бидејќи таа смета дека со

преземањето на ризици се намалуваат шансите за добивање на наградата.

Присуството на надворешна награда, на пример, може да биде и одвлекување на

вниманието и да резултира со менување на стратегијата за пристап кон задачата.

 Зголемување на креативноста

Врз основа на нејзиниот модел, Амабиле (1996) дискутира и за начините на

коишто може да се зголеми креативноста. Бидејќи нејзиното истражување покажа

дека надворешните фактори можат да имаат негативно влијание на креативноста,

пред сѐ, таа предлага да се минимизираат тие фактори што е можно повеќе.

Наставниците, на пример во училницата треба да разговараат за оценките што е

можно помалку, и кога зборуваат за нив, тие треба да го истакнат нивниот

информативен аспект – оценките обезбедуваат информации коишто можат да

доведат до повисоки нивоа на вештини. Амабиле, исто така предлага дека

вештините кои се релевантни за креативноста можат да бидат подобрени, ако

однесувањето на родителите и наставниците е на начин што ја поттикнува

интринзичната мотивација кај учениците. Креативното и разиграно истражување,

исто така треба да биде поттикнувано.

Тереаза Амабиле разви влијателен модел за креативниот процес. Тој е

дизајниран на начин којшто е сеопфатен и корисен и за психолошките и за

организациските истражувања за креативноста. Моделот го опишува креативниот

процес и има единствен акцент на можната улога на социјалните фактори во

развојот на креативноста. Според моделот, нивото на креативноста коешто една

индивидуа го постигнува во одреден момент е функција од компонентите на

креативноста коишто делуваат врз индивидуата во дадениот момент. Теоријата на

Амабиле утврдува дека креативноста бара вкрстување на сите компоненти на

креативноста; или кажано со други зборови, креативното однесување ќе биде

најголемо кога внатрешно мотивираната индивидуа, со висок степен на експертиза и

вештини за креативно мислење работи во средина којашто ја поддржува

креативноста.

2. Иновативноста и општествената култура

Општо прифатено е дека иновациите играат важна улога во економскиот раст

и развој. Во согласност со ова, земјите развиваат национални иновациски системи,

ги зголемуваат инвестициите во истражување и развој, формираат специјални групи

за развој на иновации, како што се слободни економски зони, техно-паркови и сл.

Меѓутоа, покрај активностите коишто се однесуваат во делот на Истражување и

развој (анг.R&D) како важен влезен елемент, иновацискиот процес е под влијание и

на многу други фактори. Еден од факторите којшто доби огромно внимание во

литературата е секако нивото на целокупниот креативен и иновативен потенцијал на

човековиот капитал.

Но, се јавуваат и многу други нематеријални фактори коишто може да

влијаат врз склоноста да се иновира, како што е средината или околината во којашто

се одвива процесот на иновации. Во формирањето на иновативно милје,

националната култура на земјата, односно споделените вредности, верувања и

однесувања играат важна улога. Но, како по правило, малку внимание се посветува

на анализата на националниот културен идентитет, што може да ги спречи

планираните процеси од тој неидентификуван фактор: културата и социјалниот

контекст во којшто иновациите се дизајнираат и дисеминираат.

За многу автори, процесот на иновација вклучува организациски и

економски, социјални и културни состојби на истите. Секоја иновација е резултат на

промена во ,,правилата на играта” и типичните модели на однесување. Се верува

дека иновативните и креативни идеи е тешко да се спроведуваат поради

неизвесноста на нивните параметри и резултати. Се поставува прашањето, пто ја

одредува неподготвеноста за иновативни и креативни идеи и зошто се јавува отпор

кон нив? Прво, предметот на некои иновации се самите луѓе (во случајот на

социјалните иновации), нивниот статус, навики, ставови, однесувања, вредности и

верувања. Вториот фактор е традиционалниот начин на живот на општеството,

неговите институции, актуелните економски и политички системи и модели на

човечки односи. Зад сите овие е токму, културата како конструкт којшто влијае на

креирањето и создавањето на мислења и ставови, вредности и теории. Поради тоа,

во продолжение, неопходно е да се испитаат социјалните и културни детерминанти

на иновациите и иновативноста.

3.1. Националните култура, вредности и верувања - предиктори на
ставовите за иновативност и креативност

3.1.1. Социо – културни предиктори за иновативност

Постојат многу различни начини на којшто се дефинира културата и

различни дефиниции за културата се користат во различни области на истражувања

како што се социологија, антропологија и хуманистичките науки. Во овој дел,

анализата ќе се базира на социолошкиот пристап и културата е дефинирана како

модел на заеднички вредности, верувања и однесувања на група на луѓе. Овие

елементи се заеднички во различни дефиниции, Хофштеде (Hofstede, 2001) на

пример, ја определува културата како ,,колективно програмирање на умот што ги

разликува членовите на една група или категорија на луѓе од друга” и објаснува дека

,,умот” се однесува на размислување, чувствување и дејствување. Културите се

карактеризираат со помош на различни димензии и различни збирови на димензии

може да се најдат во литературата, со цел да се класифицираат културите. Оваа

анализа ќе се базира на широко користениот концепт на Хофтштеде (Hofstede, 1980)

во којшто се тврди дека главните културни разлики можат да бидат опфатени преку

четирите димензии: оддалеченоста на моќта, избегнување на несигурноста,

индивидуализам – колективизам и маскулизам – феминизам. Бидејќи овој концепт

на Хофштеде се користи во текот на последните три децении во теориската и

емпириската литература, во трудот ќе се искористи како основен пристап за

опишување на културата и нејзиното значење. Иако, иновациите се под несомнено

влијание на организациските фактори (т.е.организациската култура) може да се

претпостави дека тие исто така во голема мера зависат од околината

(општествената) култура како целина. Во овој дел, но и понатаму во трудот, фокусот

ќе биде и врз општествената култура. Во продолжение, овие димензии и нивните

импликации врз иновациите ќе бидат повнимателно опишани:

 Распространетост на моќта. Го открива степенот до кој нееднаквата

дистрибуција на моќта во организациите и институциите и хиерархиските односи се

прифатени во една култура. Големата распространетост на моќта се карактеризира

со централизирана структура на донесување на одлуки и голема употреба на

формални правила.

 Втората димензија е толеранција на несигурноста и различноста покажува

до кој степен луѓето се чувствуваат удобно во неизвесноста и различноста. Во случај

на висок степен на избегнување на несигурност, правилата играат важна улога и

внимателно се следат, додека во општествата со низок степен на избегнување на

несигурност, различноста се смета за природна.

 Третата димензија, маскулизмот (наспрема феминистичноста) опишува до

кој степен, вредностите како што се ориентираност кон постигнување и успех,

докажувањето и натпреварувањето, а коишто во речиси сите опшества се поврзуваат

со улогата на мажите, преовладуваат над вредностите како што се квалитет на

живот, одржување на топли лични односи, скромност и служење, грижа,

солидарност и толеранција, коишто речиси во сите опшества се поврзуваат со

жените.

 Четвртата димензија, индивидуализмот (наспрема колективизмот) го

покажува степенот до којшто луѓето сакаат да дејствуваат како индивидуи, а не како

припадници на групи. Во индивидуалистичките култури, автономијата,

индивидуалната слобода и одговорноста се вреднувани, а во колективистичките

култури, блиските социјални односи се важни и индивидуите очекуваат групите да

се грижат за нив, во замена за лојалноста.

Според Хофштеде, општествата со ниска распространетост на моќта имаат

поголема тенденција да иновираат. Тој укажува дека ниската распространетост на

моќта во опшеството е подобра за иновации, бидејќи им овозможува поголема

слобода на поединците. Високата распространетост на моќта се очекува негативно

да влијае врз иновациите поради централизираната моќ, знаење и одговорност,

крутите хиерархиски структури, вертикалната комуникација, контролата од врвот

надолу, како и акцентот на правилата и прописите.

Хофштеде, исто така, сугерира дека луѓето во земји со пониски избегнувања

на несигурноста, полесно ги прифаќаат непознатите ризици, како што се менување

на работните места и започнување активности за коишто не постојат правила.

Поради тоа, нискиот степен на избегнување на несигурноста подразбираат

подготвеност да се влезе во непознати потфати коишто се чини дека се неопходни за

иновативни активности, особено кога се работи за радикалните иновации.

Постигнувањето, често се препознава во однос на пионерските напори коишто се

направени. Од друга страна, во култури со висок степен на избегнување на

несигурноста, структурите и правилата се поставени за да се намали степенот на

несигурност со којшто се соочуваат индивидуите. Исто така, во нив постои поголем

страв од неуспех, понизок степен на амбиција, пониска толеранција за разчичноста.

Културите со силно избегнување на неизвесноста можат да бидат поотпорни

на иновациите сметаат и некои други автори, Шејн, Вартс и Ван Евердинген (Shane,

1993; Waarts and van Everdingen, 2005). За да се избегне несигурноста и

неизвесноста, овие култури донесуваат правила за да се минимизира различноста.

Правилата и потпирањето врз нив може да ги ограничи можностите за развивање на

нови решенија. Несигурноста не е наклонета и кон постоењето на ставови, односно

малку е веројатно да се излезе со нова идеа, за којашто не се плашиме да биде

одбиена. Сепак, не треба секогаш да се гледаат во контрадикција постоењето на

правилата и креативноста. Возможно е сигурноста којашто доаѓа од следењето на

правилата да ја овозможи и поттикне креативноста. Исто така, може да се

претпостави дека во културите со силно избегнување на неизвесноста, постои

посилна тенденција да се заштити интелектуалната сопственост со патентирање, па

оттука, ако патентирањето се користи како индикатор за иновациите, очекуваното

влијание не е сосема јасно. Што се однесува до емпириски докази за оваа област,

Шејн (Shane, 1993) покажал дека избегнувањето на неизвесноста има негативен

ефект врз бројот на трговски марки по глава на жител. Вилијамс и Меквир, (Williams

and McQuire, 2005) покажале дека избегнувањето на несигурноста има негативен

ефект врз економската креативност на една земја, а Каза и Вади (Kaasa and Vadi

2010) пронашле негативен однос помеѓу избегнувањето на несигурноста и

интензитетот на патентирање.

Иако иновативноста значајно зависи од ширењето на информациите, во

случај на поголема распространетост на моќта, споделувањето на информации може

да биде ограничено со постоењето на хиерархијата (Evergingen and Waarts, 2003). Во

културите кадешто постои помала распространетост на моќта, каков што е случајот

со децентрализираните општества, комуникацијата меѓу хиерахиските граници е

почеста (Williams and McQuire, 2005; Shane, 1993), што го прави возможно

поврзувањето на различни креативни идеи и размислувања, коишто потоа можат да

доведат до необични комбинации и радикални пробиви.

Исто така, се тврди дека бирократијата ја намалува креативната активност

(Herbig and Dunphy, 1998). Во случај на помала распространетост на моќта, постои

поголема доверба помеѓу различните хиерахиски нивоа. Кога индивидуите веруваат

дека е прифатливо да се предизвикува статус кво состојбата, тогаш и креативноста е

поголема. Општествата со поголема распространетост на моќта, карактеристични за

централизираните општества имаат тенденција да бидат пофатални и оттаму

помалиот интерес за иновирање (Herbig and Dunphy, 1998). Ваквите аргументи се

поддржани од страна на неколку претходни студии. Анализата на Шејн (Shane 1992)

покажала негативна корелација помеѓу патентираните пронајдоци и

распространетоста на моќта. Шејн понудил и емпириски докази дека постоењето на

поголема распространетост на моќта има негативно влијание врз бројот на трговски

марки по глава на жител. Kaasa и Vadi (2010) покажале значајна корелација помеѓу

оддалеченоста на моќта и интензитетот на патентирање.

На започнувањето на иновациите, често пати се гледа како на индивидуален

чин (Williams ans McQuire, 2005): почетните идеи се појавуваат во главата ссс

индивидуата, а групата може да биде поддржувачка или не. Индивидуалистичките

култури ја вреднуваат слободата повеќе отколку во колективистичките групи

(Herbig и Dunphy, 1998; Waarts и Everdingen, 2005). Оттука, во индивидуалистичките

општества, индивидуите имаат повеќе можности да се обидат со нешто ново, иако

тоа не значи дека имплементирањето во колективистичките култури не може да

биде успешно. Друг важен аспект е тоа што во колективистичките општества,

придонесот на поединецот повеќе му припаѓа на групата или организацијата. Во

индивидуалистичките општества луѓето имаат повеќе причини отколку во

колективистичките да очекуваат компензација и признание за инвентивните и

корисни идеи (Shane, 1992; Herbig и Dunphy, 1998). Исто така, помал е нагласокот на

лојалноста кон организацијата во индивидуалистичките општества што ја

поттикнува размената на информациите неопходни за иновациите. Што се однесува

до емпириските студии, Шејн (Shane, 1992) пронашол позитивна корелација помеѓу

патентираните пронајдоци и индивидуализмот. Неговите истражувања покажале

дека индивидуализмот има статистички значаен позитивен ефект врз бројот на

трговски марки по глава на жител. И од работата на Вилијам и Меквир (Williams and

McQuire, 2005) се покажува позитивниот ефект на индивидуализмот врз

економската креативност на една земја. Кааза и Вади (Kaasa & Vadi, 2010) не

пронашле врска помеѓу индивидуализмот и патентирањето на изуми, додека пак

колективизмот којшто се однесува кон семејството е негативно, (а колективизмот

којшто се однесува со пријателите и организациите позитивно) поврзан со

интензитетот на патентирање.

За маскулизмот често се верува дека нема посебно влијание врз економската

креативност (Wiliams and McQuire 2005, Shane 1993). Овој предлог е потврден и од

некои емпириски докази. Претходно споменатите истражувања покажале дека

општествата коишто се ориентирани кон машки вредности немаат значителен ефект

врз економската креативност и трговските марки по глава на жител. Сепак, постојат

одредени влијанија коишто треба да бидат земени во вид. Во феминистичките

општествата, фокусот е ставен на луѓето и може да се пронајде поголема

поддржувачка клима. Погодна клима, низок степен на конфликти, доверба и социо –

економска поддршка им помагаат на индивидуите да се справат со неизвесноста и

несигурноста што се поврзани со новите идеи (Hakata and Sivakumar, 1996). Тоа е

потврдено и од страна на Kaаза и Вади (Kaasa & Vadi, 2010) којшто пронашле

негативна врска помеѓу маскулизмот и интензитетот на патентирањето.

Хофштеде тврди, дека иновациите се директно поврзани со

претприемништвото и дека поради тоа, културните димензии коишто влијаат врз

иновациите, исто така, ќе постават основа за претприемнички активности. Еден од

факторите коишто е високо поврзан со претприемништвото и иновациите од

димензиите на Хофштеде е ,,одбегнувањето на несигурноста”. Тоа претставува

предуслов и за двете, претприемништвото и иновациите, постоење на подготвеност

да се преземи ризик и да се инвестираат време и/или средства во несигурни услови.

Во исто време, тоа подразбира и култура, којашто исто така е потолерантна кон

претприемничкиот неуспех. Не само што неуспехот од бизнисот не треба да биде

стигматизиран, туку и одредени институции (на пример, регулативите од

соодветната област не треба да содржат казни за физички лица, кога нема да успеат

во своите деловни потфати, но и ќе овозможуваат нови иницијативи. Така,

социјалниот став кон одредени видови на преземање на ризик може да ја поттикне

волјата на индивидуите да бидат амбициозни и да бараат значајни и големи

иновации.

Хербиг и Дунфи (Herbig and Dunphy, 1998) го нагласуваат големото значење

на културата за усвојувањето на иновативните технологии кога велат дека

,,постоечките културни услови определуваат дали, кога, како и во каква форма ќе се

усвојат иновациите. Ако однесувањето, идеите и материјалните услови што

произлегуваат од иновацијата носат подобрување во иста линија којашто е веќе

утврдена во културата, тогаш и можностите за прифаќање се многу поголеми”. Врз

основа на претходни студии, тие укажуваат дека општествата коишто покажале

повисоки капацитети за иновативноста се карактеризираат со:

 Повисок индивидуализам;

 Подготвеност да се преземат ризици;

 Долгорочна ориентација;

 Низок степен на хиерархија (дистанцираност на моќта);

 Висок степен на толеранција на несигурноста и различноста;

 Отвореност кон нови информации;

 Чести патувања;

 Позитивен став кон науката;

 Вреднување на образованието во општеството (население со висок степен на

образование);

Авторите го истакнуваат фактот дека најголем дел од луѓето работат со

желба за награда. Тоа е и причина зошто класните системи ги заледуваат луѓето во

место што ги обесхрабрува да работат напорно и да иновираат. Истото важи и за

општество во коешто постои недостиг од доверба во институциите. Тоа е така, затоа

што луѓето треба да бидат убедени дека можат да влијаат на нивната судбина, со цел

да станат активни и иновативни граѓани (Herbig & Dunphy, 1998). Поради тоа,

културната средина треба да биде корисна и поддржувачка за иновативна клима.

Од претходно изнесеното, може да се каже дека иновациите се несомнено

поврзани со иновациски инпути, но ииновацискиот процес е силно определен од

културата. Поради тоа, културните димензии треба да бидат земени во предвид

секогаш кога се зборува за развој на иновативноста. Финалниот резултат од

иновацијата е под силно влијание на различни културни димензии. Културната

средина треба да биде поддржувачка за иновациите. Тешко е да се истакнуваат

одредени сугестии затоа што промената на културата е тешка и речиси, невозможна

задача. Сепак, доколку е можно барем во одредена мера, преку поттикнувањето на

одредени верувања и ставови, можните јавни политики треба да се фокусираат на

оние културни димензии коишто би можеле да се променат во одредена земја.

3.1.2. Социо – културни предиктори за креативноста

Постојат докази дека културите можат да ја охрабрат или да ја спречат

креативноста, исто така. Многу истражувања во социјалната психологија и сродните

дисциплини покажуваат дека културните вредности не влијаат само врз

економскиот развој, но, и врз креативните и иновативни диспозиции на индивидуата

(Inglehart&Baker, 2000; Triandis, 1994; Shane 1992, 1995).

Големиот број на истражувања за креативноста поаѓаат токму од теоретските

модели што ја адресираа позицијата на социјалната средина во развојот на

креативноста. Така на пример, Амабиле (1996) ја предложуваше внатрешната

мотивација како принцип на креативноста од перспектива на социјалната

психологија, но во својата теорија, изложува огромен број на докази коишто

покажуваат дека социјалната средина игра клучна улога врз мотивацијата, којашто

понатаму може позитивно или негативно влијае на креативноста. При тоа, се

истакнува дека поддржувачката социјална средина е sine qua non за развој на ваква

мотивација.

Но, врската помеѓу културните вредности од една страна, и креативноста на

членовите на истото општество од друга страна е слабо проучена. Шејн има

направено студија и ги опишува своите резултати во статија со наслов ,,Зошто некои

општества иновираат повеќе од другите?” (Shane, 1992). Тој идентификува две

димензии на културата коишто влијаат на степенот на иновативност во

општеството: степен на хиерархија (хоризонтална – вертикална) на социјалната

структура и индивидуализам (приоритет на индивидуалните цели над групните).

Резултатите од студиите во САД покажале дека индивидуалистичките и

нехиерархиски (хоризонтални) општества се покреативни и повеќе иновираат. Тоа

не е ново, бидејќи психолошките карактеристики на иновациите бараат одредена

средина: еднаквост во односите, еднакви можности за сите, промоција на

индивидуален развој, присуство на одреден степен на слобода, добри комуникации,

а особено, можности за слободно изразување на своите мисли и чувства. Друга

студија, исто така, направена во САД (Dollinger, Burk & Gamp, 2007) открива дека

покреативните ученици се разликуваат од своите врсници во своите вредносни

системи. Резултатите од тестовите коишто се однесуваат на нови креативни начини,

позитивно корелираат со индивидуални вредности (според моделот на Schwartz),

како самонасочување, стимулирање и универзализам, а негативно корелира со

вредностите на традицијата, безбедноста и моќта. Оваа студија ги потврдува

претпоставките дека креативноста зависи и од вредносните приоритети на една

личност. Студија спроведена од рускиот автор Надежда Лебедева (Nadezhda

Lebedeva, 2011) спроведена на примерок од канадски, руски и кинески студенти ги

истакнува меѓукултурните разлики во индивидуалните вредности на руските,

кандските и кинеските студенти. Руските студенти претпочитаат вредности на

Отвореност кон промени и Самоподобрување; Канадските студенти преферираат

вредности на Отвореност кон промени и Само-трансцеденција; кинеските студенти

ги фаворизираат вредностите за заштита и Само-транцеденција.

За Шалом Шварц (Shalom Schwartz)16, вредносните опозиции се важни за

личниот концепт и ја мотивираат индивидуата кон соодветно однесување. Во

16 Психологот Shalom Schwartz го разработи широко прифатениот модел којшто се состои од 10
човечки вредности. Тие се подредени во две главни димензии: Отвореност кон промени (стимулација
и самонасочување), наспроти Конзервација (безбедност, традиција, конформитет) и
Самоподобрување ( хедонизмот, постигнување, моќ) наспроти Само-транзиција (универзализам и

согласност со ова, однесувањето коешто одговара на вредностите на

конзервативизмот може да доведат до социјално одобрување и да ги отфрлат оние

вредности коишто не се социјално одобрени или претставуваат закана за

безбедноста (Schwartz, 2006). Отвореноста кон промени, како вредност ја мотивира

потрагата за внатрешна слобода, креативност, љубопитност, задоволство, како и

одбивање на оние вредности коишто укажуваат на одбивање на развојот и

изразувањето на индивидуалноста. Така може да се претпостави дека

модернизацијата придонесува за динамиката на вредностите од полот на

Конзервативизмот кон полот на Отвореноста кон промени. Според меѓународните

истражувања и теоретскиот модел на вредности на Шварц, вредностите на

Отвореност кон промени (самонасочување, стимулација) и Самотрансцеденцијата

придонесуваат за креативноста и иновативноста на една индивидуа.

Од овие анализи за односот помеѓу општествените вредности и ставовите кон

креативноста и иновативноста може да заклучиме дека таквите вредности на

општествената култура како стимулацијата и самонасочувањето коишто во себе ги

опфаќаат новитетот, предизвиците, независноста на мислата и активноста, изборот

на сопствени цели, креативност и љубопитност придонесуваат за позитивен став кон

креативноста и иновативноста во општеството.

Италијанскиот автор, Силвијано Ариети (Silvano Arieti, 1976) ги проучувал

културните влијанија врз креативноста и сугерира дека потенцијалот за

креативноста е многу повеќе застапен отколку нејзината појава. Тој вели дека некои

култури ја промовираат креативноста повеќе од другите и ги нарекува овие култури

,,креативногенетички” општества. Ваквите култури коишто овозможуваат клима

поволна за развој на креативното однесување имаат неколку истакнати

карактеристики. Ариети наведува девет фактори коишто се социо – културни и по

претпоставка креативногенетички. Некои од нив се преклопуваат и можат само

вештачки да бидат одвоени, а тоа се:

1. Достапност на културни средства;

човечност) . Истражувањето во голем број земји ја потврдува валидноста на овој модел низ
културите. Сепак, културите може да се разликуваат во приоритетот на нивните вредности. Извор:
http://www.migration.uni-jena.de/project4/values/index.php

2. Отвореност кон културни стимули;

3. Ставање на акцент врз тоа што може да се биде, да се стани, а не на тоа

што е;

4. Слободен пристап до социјалните медиуми за сите граѓани, без

дискриминација;

5. Слобода, но и задржување на умерена обесправеност;

6. Изложеност кон различни, дури и спротиставени културни стимули;

7. Толеранција кон различните ставови и погледи;

8. Интеракција со значајни личности.

9. Промоција на стимулации и награди.

Од сите девет, само првиот може да биде од апсолутно суштинско значење за расцут

на креативноста. Ариети, смета дека овие фактори се поттикнувачки за индивидуи

коишто се отворени кон креативна социјална култура, којашто пак е отворена за

индивидуи.

Според Шахид Јусуф (Shahid Yusuf) размерот на креативните и иновативни

индивидуи во општеството веројатно ќе биде поголем доколку се исполнуваат три

услови17:

Прво, општеството треба да им дава голема важност на учењето и

промовирањето на таленти, со помош на културни засилувања како што е негување

на стабилно, семејно окружување почнувајќи од раното детство па се до

формативните години. Анализата на резултатите добиени од TIMSS (Trends in

International Math and Science Study) укажува дека таквото воспитување,

зајакнувањето на когнитивни и аналитички способности, како и мотивацијата се од

клучно значење за училишните перформанси. Културната средина во домот треба да

биде поддржана и со квалитетно образование почнувајќи од основното па се до

терцијарното образование. Подоброто образование станува особено важно со

технолошките достигнувања и компјутеризацијата коишто ја зголемија

побарувачката за работници коишто поседуваат вештини и способности за

решавање на проблеми и ефикасно да работат во групи. Уште поважно е, сето тоа да

биде поткрепено и со работата и инструкциите во самата училница.

17 Yusuf, S. (2007): From Creativity to Innovation, World Bank Policy Research Working Paper

Второ, креативно и иновативно општество е она коешто дава еднаква

важност на градењето на човечкиот капитал преку подобро здравје и благосостојба,

повторно почнувајќи од детството кадешто добрата исхрана и нега имаат длабоки и

трајни последици за учење и капацитет во подоцнежните години. Ваквиот зголемен

интерес за човековата среќа и благосостојба, всушност ја покажува корелацијата

помеѓу набљудуваните среќни општества и нивните индикатори за меѓународната

економска конкурентност. Табелата 1 ги презентира првите 10 економски

најконкурентни земји за 2014 рангирани според Global Competitiveness Index и

World Competitiveness Scoreboard. Табела 2 ги презентира првите 10 земји рангирани

според истражување коешто го мери ,,задоволството од животот’’. Постои значајно

преклопување. Среќните и здрави луѓе е поверојатно да бидат попродуктивни, да

усвојуваат знаење со голема желба и да го ставаат во нова корист. Или кажано со

други зборови, креативноста и иновативноста се под влијание на физичкиот,

емоционалниот и интелектуалниот квалитет на човечкиот капитал. Следствено на

тоа, една од највисоките цели на креативното општество е да се инвестира во

човечкиот капитал, како да се подигне истиот и во обем и во квалитет.

Табела 1 – 10 Економски најкомпетитивни земји за 2014

Global Competitiveness Index World Competitiveness Scoreboard

Швајцарија САД

Сингапур Швајцарија

САД Сингапур

Германија Хонг Конг

Јапонија Шведска

Хонг Конг Германија

Холандија Канада

Шведска ОАЕ

ОАЕ Данска

Данска Норвешка

Извор:http://www3.weforum.org/docs/WEF_GlobalCompetitivenessReport_2014-15.pdf

http://www.imd.org/uupload/IMD.WebSite/wcc/WCYResults/1/scoreboard_2014.pdf

Табела 2 – 10 Рангирани земји според анкети со коишто се мери ,,задоволството
од животот”

,,Задоволство од животот”

Швајцарија

Норвешка

Данска

Канада

Исланд

Австрија

Шведска

Мексико

Финска

Холандија

Извор: http://www.oecdbetterlifeindex.org/topics/life-satisfaction/

Трето, со порастот на знаењето, учениците и истражувачите треба да станат се

повеќе специјализирани, со цел да постигнат доволно знаење и вештини во дадената

област, за да можат да ја зголемат границата на знаењето. Ова има две импликации:

првата е дека, индивидуите се почесто ги прават своите први откритија во

подоцнежните години, отколку што беше случај тоа во минатото и второ, голем дел

од откритијата се направени од страна на тимови, коишто се создадоа и меѓусебно

воспоставија односи. Впрочем некои од поголемите откритија се резултат на

мултидисциплинарните напори коишто ги спојуваа знаењата, функционалностите и

погледите на професионалците составени од повеќе области.  Како што некои

автори забележуваат ,,креативноста е создавање на врска или комбинирање на два

елементи коишто претходно не биле поврзани или во комбинација”. Всушност, како

што знаењето се продлабочува и станува се пошарено, човечкиот капитал може да

биде покреативен кога се обединува, преку формирање на локални и глобални

тимови, партнерства и научни групи во коишто се олеснува продлабочувањето и

споделувањето на знаења и коишто ги собира различните таленти со различни

перспективи, ставови и сфери на знаење. Во такви услови, креативните решенија за

комплексни проблеми стануваат се повеќе изводливи бидејќи здружениот човечки

капитал може да подигне огромен спектар на експертиза и да го нападне проблемот

од многу насоки преку искористување на потенцијалот на хетерогеност.

Ова поглавје имаше за цел да открие кои се тие културни и невидливи

фактори коишто влијаат врз позитивните ставови кон иновативноста. Тоа индицира

дека иновативното човечко однесување е определено и од културната средина во

којашто индивидуата е социјализирана и учи. Забелешките дека одредени културни

димензии (распространетост на моќта, толеранција на несигурноста,

индивидуализам, социо-економската развиеност и сл.) можат да придонесат кон

развој на иновативното однесување и затоа е значајно да бидат земени предвид при

планирањето и развојот на иновативната култура.

3. Индивидуални фактори за иновативност

Помеѓу многуте поттикнувачи на иновативноста, во истражувањата од оваа

област се посветува и големо внимание кон тоа дали постои одредена наклонетост,

вродена или стекната за да се постигне одредена иновација. Всушност, се работи за

утврдување на одредени внатрешни факори што би можеле да доведат до

иновативни однесувања кај инивидуите. Овие фактори се поврзуваат со атрибутите

на иновативните индивидуи и на нив се гледа како на психолошки основи на

индивидуата.

Поголемиот дел од истражувањата за иновативноста спроведени во текот на

минатите години покажале дека иновативноста вклучува повеќе компоненти на

индивидуално ниво. Фиона Петерсон (Fiona Patterson, 2002) од Универзитетот во

Лондон, ги проучувала личните карактеристики на иновативните индивидуи и

определува 4 фактори коишто можат да бидат поврзани со иновативните

инидивидуи.

Факторите детерминирани од Петерсон во продолжение ќе бидат

продискутирани во детали.

Првиот фактор којшто таа го определува е интелигенцијата. Според Barron

and Harrington (1981) големите иноватори може да имаат висока интелигенција, но

натпросечната интелигенција не е гаранција за иновации. Интелигенцијата е често

поврзана со дивергентното размислување на коешто се гледа како на можност да се

изведат информации од дадената информација, при што фокусот е на добивање на

различни резултати од ист извор (Patterson, 2002). На иновативните индивидуи,

често пати се гледа како на повеќе интелигентни лица од помалку иновативните

индивидуи (Barron&Harrington, 1981). Но, постои разлика помеѓу интелигенцијата

како висок коефициент на интелигенција (IQ) и интелигенцијата како поседување на

многу знаење. Некои автори тврдат дека токму високото ниво на знаење е особината

по којашто креативната индивидуа е супериорна. Сепак, Patterson истакнува дека

интелигенцијата е неопходна, но не и доволен услов за иновација. Когнитивната

способност, сама по себе не учествува многу во варијансата набљудувана во

одделни иновативни перформанси.

Знаењето е дефинирано од страна на Patterson (2002) како втор фактор

поврзан со иновативната индивидуа. Според претпоставките на некои автори

(Weisberg), на знаењето може да се гледа како на основен услов за луѓето можат да

дејствуваат креативно. Но, од друга страна, кога некој има премногу знаење тоа ќе

ги намали шансите за креативно однесување. За прикажувањето на односот помеѓу

креативноста и знаењето, Patterson го објаснува со теоријата на У форма на

Sternberg. (Patterson, 2002). Според оваа теорија, малото количество на знаење во

една област, го попречува креативно – иновативно мислење, исто колку што тоа би

го направило и екстремното количество на знаење. Sternberg тоа го објаснува со

зборовите дека човек не може да се движи надвор од полето, ако не знае до каде е

тоа. Од друга страна, знаењето за тоа поле може да резултира во затворени и

вкоренети перспективи. што доведува до едно лице да не се движи надвор од

начинот на којшто ги гледал проблемите во минатото. Patterson (2002) на крајот,

заклучува дека знаењето е потребно за иновации, но не е доволно.

Третиот фактор, утврден од Patterson (2002) е мотивацијата. Внатрешната

мотивација е клучен ресурс за иновативност, но влијанието на надворешната

мотивација не е сосема јасно. Amabile (1988) широко пишува токму на оваа тема,

наведувајќи дека внатрешната мотивација е поважна од надворешната. Според неа,

внатрешната мотивација се однесува на страста и интересот, внатрешна желба да се

направи нешто. Таа всушност, и ја издвојува мотивацијата како една од трите

компоненти на креативноста, покрај другите две, експертизата и вештините за

креативно мислење. Дури и тогаш, кога би можело да се влијае на сите три

компоненти, Amabile тврди дека на мотивацијата може најмногу да се влијае од

страна на средината, затоа што експертизата и мислечките вештини за креативно

мислење се тешки и одземаат многу време за да може да се влијае врз нив. Таа тврди

дека ако на научните работници, со вештини и експертиза, им недостасува

мотивација, тие едноставно нема да ја извршат работата. Истражувањата на Amabile

потврдуваат дека надворешната мотивација (т.е. надворешните награди) не се

доволни. Паричниот поттик не е магично стапче за да ги мотивира луѓето.

Внатрешната мотивација е големиот поттик за ангажман. Иновативните индивидуи

се оние коишто се ангажирани во задачата или активноста, бидејќи тие пронаоѓаат

задоволство од самата активност. Како што вели Csikszentmihalyi: тие го сакаат, тоа

што го прават. Тие доживуваат ментална состојба на процут, целосно нурнати во

активноста, искусувајќи автоматски, без никаков напор, состојба на фокусираност.

Мотивацијата е под влијание и на неколку контекстуални фактори, како што се на

пример, сложеноста на задачата и надзорниот стил.  Индивидуите се мотивирани

кога задачата е тешка. Стилот на надзорништво треба да биде во насока на

поддржување на креативните достигнувања. Кога индивидуите се премногу

контролирани, тоа може да има негативно влијание врз креативноста (Oldham и

Cummings, 1996). На внатрешната мотивација на индивидуата може да се влијае и со

давање на позитивни повратни информации. За Patterson (2002) иновативните луѓе

се внатрешно мотивирани за промени. Тие уживаат во решавање на проблемите

заради сопствената волја како што укажува на тоа дека надворешните награди не

мора секогаш да ја зголемуваат иновативноста. Мотивацијата е можеби

единствениот најважен претходник на индивдуалните иновации. Водството и стилот

на менаџмент значајно влијаат врз мотивацијата за иновативност.

Четвртиот фактор според Петерсон (Patterson, 2002) се личните особини. Таа

ги поврзува сите пет фактори од петфакторскиот модел на личноста со

иновативноста. Фелдхаузен (Feldhausen, 1995), исто така пронашол дека

иновативните личности поседуваат слични карактеристики. Тоа се ,,висока

интелигенција, високо ниво на енергија, силна независност, чувство на креативна

моќ и зголемена сензитивност кон детали”. Според авторите, сите овие

карактеристики, формираат таква состојба кај индивидуата што го прават за

возможно личноста да се однесува креативно.

Бидејќи се покажало дека постои врска помеѓу личните карактеристики и

иновативноста (Patterson, 2002) и дека личните карактеристики се важен показател

за креативно однесување (Egan, 2005), карактеристиките на личноста и нивната

поврзаност со иновативноста подетално ќе се продискутираат во продолжение.

4.1. Личните карактеристики и нивната поврзаност со
иновативноста

Човековите карактеристики се однесуваат на општиот одговор – шема на

индивидуата кон надворешните стимули и на нив се гледа како на конструкт на

интраиндивидуалната и меѓучовечката слика што поединецот ја покажува и има

тенденција да биде релативно стабилна во текот на времето. Општоприфатен модел

на опис на личноста од областа на социјалната психологија е т.н. пет – факторски

модел. Иако дебатата за бројот на таквите димензии на личноста сеуште е отворена,

истражувачите се согласуваат дека човековата личност може да биде соодветно

опишана од страна на петте главни латентни особини. Тие се: емоционална

стабилност, екстровертност, отвореност кон искуство, согласување и совесност

(Digman, 1990).

Емоционалната стабилност се однесува на различните видови на емоционално

возбудување. Индивидуите коишто покажуваат висок степен на емоционална

стабилност обично се смирени, не се вознемируваат лесно и се опуштени. Тие можат

да се справат со стресни ситуации без да се вознемират. Други карактеристики се

стабилност, сигурност и самостојност.

Екстравертност. Првиот термин поврзан со екстровертноста е дружељубивоста.

Екстровертните луѓе сакаат да бидат опкружени со луѓе, во групи и на големи

собири. Тие се самоуверени, активни и зборлести. Тие преферираат возбудливи

ситуации, авантуристички расположени и често се весели и оптимисти. Се чини дека

секогаш бараат внимание и секогаш се енергични.

Отвореност кон искуства се однесува на степенот на толеранција за новите идеи и

новите начини на правење на нештата, експериментално ориентирани. Постојат

неколку елементи коишто можат да се користат за да се опише отвореноста кон

искуства. Овие елементи се: љубопитност, имагинативност, образованост, широк ум,

преференци за различност и независност на мислењето.

Пријатност се однесува на ориентацијата кон сочувството и грижата за другите и е

спротивна со антагонизмот. Со оваа особина на личноста не е лесно да се каже дали

високиот или нискиот степен е подобар. Карактеристики на пријатноста се добрина,

флексибилност, соработка, грижливост, доверба и толеранција. Овие луѓе се

симпатични и се подготвени да им помогнат на другите луѓе. Се чини дека овие

карактеристики се поволни и посакувани. Согласните луѓе навистина се повеќе

популарни од непријатните луѓе. Но, понекогаш е добро да се застани во одбрана на

својот став. Според Коста и МекКре (Costa and McCrae, 1992), нискиот степен на

согласност може да се смета за нарцистичко и антисоцијално.

Совесност. Совесноста е опишана како одговорност, внимателност, истрајност,

уредност, работливост и темелно планирање. Треба да се истакне дека совесноста по

својата дефиниција може да биде двосмислена. Од една страна таа е поврзана со

целисходноста, силната волја и одлучноста. Од друга страна, на тоа би можело да се

гледа како на досаден перфекционизам, компулсивна уредност или работохолично

однесување.

Бидејќи претходно се опишани трите конструкти, иновативност, креативност

и пет факторскиот модел на личноста, може да се  погледне во односите помеѓу нив.

Како што е претходно споменато, некои истражувачи покажале дека креативните

личности поседуваат исти или слични карактеристики. Поради тоа, прво ќе се

опишат карактеристиките на креативните личности, а потоа преку фокусирање на

тоа до кој степен, секој од факторите е поврзан со креативноста и дали нискиот или

високиот степен е подобар за креативно однесување и за корелацијата помеѓу

личните карактеристики и иновативноста.

4.1.2. Креативна индивидуа

Креативните луѓе покажуваат сличности во своите карактеристики. Барон и

Харингтон ги проучувале карактеристиките на креативните личности и составиле

листа на карактеристики коишто креативните луѓе ги поседуваат. Овие

карактеристики се: ,,високо вреднување на естетските квалитети, широки интереси,

страст кон комплексноста, висока енергија, независност во расудувањето,

автономија, интуиција, самодоверба и најважно, цврста пeрцепција за себеси како

,,креативна личност”18. Тие заклучуваат дека креативноста е зависна од многу

различни фактори, како што се интелигенција, лични карактеристики, возраст, пол и

разлики поврзани со полето.

18 Barron, F. & Harrington, D.M. (1981): Creativity, intelligence and personality. Annual Reviews
Psychology (32), стр. 439 - 476

Други автор (Simonton, 1999), пронашол шест групи на заклучоци за односот помеѓу

креативноста и личноста. Тој открил дека ,,високата креативност е чето поврзувана

со интелигенцијата, со когнитивниот стил што овозможува дивергенција на идеи,

отвореност кон нови идеи и искуства, мотивација, неконвенционално однесување,

недостиг на општествени интереси и симптоми поврзани со некои психосоматски

состојби. Кели (Kelly, 2006) пронашол дека основните компоненти на креативноста

се креативен ангажман, креативен когнитивен стил, спонтаност, толеранција и

фантазија.

4.1.3. Емоционалната стабилност и иновативноста
Многу автори (Patterson, King, Walker and Broyles ), се обиделе да ги поврзат

карактеристиките на иновативните луѓе со петфакторскиот модел. Тие ја

разгледувале и тежината за утврдување на односот помеѓу иновативноста и

емоционалната стабилност. Вообичаено е да се претпостави дека високиот степен на

емоционална стабилност ќе корелира со висока иновативност. Карактеристиките на

емоционалната стабилност се сигурност, смиреност и толеранција на стрес. Кога се

набљудуваат факторите коишто го одредуваат иновативното однесување, може да се

пронајдат сличности. Менувањето на средини, што го подразбира иновативноста,

може да доведе до стрес и анксиозност. Исто така, толеранцијата и упорноста,

непоходни за иновативноста можат да бидат поврзани со емоционалната стабилност.

Теоретските и емпириски прегледи, воглавном посочуваат дека емоционалната

стабилност е неопходна за иновативно однесување. Иновативноста бара правилно

справување со стресни ситуации, стабилност, толеранција на стрес и

невознемиреност. Значи со цел да се постигне иновативноста потребна е и

емоционална стабилност.

4.1.4. Екстровертноста и иновативноста
Некои истражувачи велат дека нема доволно докази за да се има јасна слика

за врската помеѓу екстровертноста и иновативноста. Според Геладе (Gelade, 2002)

постои врска помеѓу екстровертноста (иноваторите покажуваат повисок степен на

скалата за екстровертност), но тврди дека овој однос е премногу комплексен за да се

донесат цврсти заклучоци. Се претпоставува дека постои позитивен однос помеѓу

екстровертноста и креативноста, врз основа на претходно опишаните

карактеристики на екстровертноста. Екстровертните луѓе се опишани како активни и

страсни, а некои автори (Barron и Harrington) кон тоа ги додаваат и високата

енергија и самодоверба. Различни истражувачи ја опишуваат иновативноста како

уживање во создавање на нови домени, поседување на високо ниво на енергија и

фантазија. Значи, може да се очекува дека екстровертноста е поврзана со високо

ниво на иновативност (Patterson, 2002).

4.1.5. Oтвореност кон искуства
Карактеристиките на креативните индивидуи најтесно се поврзани со

отвореноста кон искуства. Отвореноста кон искуства е опишана како интелектуална

љубопитност, естетска чувствителност, поседување на либерални вредности и

емоционална диференцијација. Kинг (1996) открил дека отвореноста кон искуства

има највисока корелација со креативноста во споредба со другите четири фактори.

Тој открил дека луѓето со ниско ниво на отвореност кон искуство покажува низок

степен на креативно однесување, дури и кога постои висока креативна способност.

Иновативноста бара отвореност за нови идеи, љубопитност и подготвеност за

промени. Тоа ја објаснува важноста на отвореноста кон искуства за иновативно

однесување, бидејќи овие црти се всушност карактеристики на овој фактор.

4.1.6. Пријатност
Постои силна негативна релација помеѓу пријатноста и иновативноста.

Индивидуите со низок степен на согласување се опишани како индивидуи коишто

претпочитаат да се натпреваруваат отколку да соработуваат и се опишани како

помалку согласни, внимателни и добри. Според Кинг (King, 1996), пријатноста може

да доведе до конформизам, додека пак, иновативноста бара независност на мислата

и акцијата и автономија. Овие карактеристики коишто се важни за иновативните

однесувања ја објаснуваат негативната поврзаност со пријатноста.

4.1.7. Совесност
Факторот совесност создава една комплексна ситуација. Според Кинг (King,

1996), односот помеѓу иновативноста и совесноста е интерактивна. Од една страна,

високото ниво на совесност е потребно за креативна продуктивност, бидејќи постои

потреба за самодисциплина, напорна работа и целно – ориентирано однесување. Од

друга страна, ова однесување со висока совесност коешто исто така се

карактеризира со отпор кон промени, согласност со правилата и организациските

норми, како и настојчивост да се постигнат однапред утврдените цели, може да има

негативен ефект на иновативните однесувања (Patterson, 2002; George & Zhou, 2001).

Иновативноста бара луѓе кои пронаоѓаат нови начини на справување со ситуации и

кои не се грижат за постоечките норми. Иновативните луѓе се помотивирани да

пристапат кон нови предмети и да го избегнат повторувањето (Patterson, 2002).

Сепак доказите од истражувањата одат во насока за постоење на негативен однос

помеѓу креативноста и совесноста.

Џорџ и Џоу (George and Zhou, 2001) пронашле два ситуациони фактори

коишто влијаат на степенот на креативно однесување. Тоа се, надзорниот стил и

поддршката од соработниците. Се чини дека луѓето со висок степен на совесност, ќе

бидат најмалку креативни кога се внимателно следени од страна на нивните

претпоставени и кога ја немаат поддршката од соработниците. Па Џорџ и Џоу

заклучуваат дека виското ниво на совесност ќе има негативен ефект на

креативноста, ,,кога ситуацијата ги охрабрува конформистичките и контролирани

тенденции на вработените кои имаат високо ниво на совесност”.

4.2. Проактивност и лична иницијатива

Проактивноста и личната иницијатива се две особини коишто се тесно

поврзани со креативноста и се дел од особините на една личност. Креативноста

подразбира излегување од нормалната ситуација и изнаоѓање на нови можности за

подобрување на актуелната ситуација. Тоа бара лична иницијатива и проактивност

(Crant, 2000; Frese, King, Soose & Zempel, 1996). Овие две својства покажуваат

речиси исто однесување само опишано со различни зборови од различни

истражувачи.

4.2.1 Проактивност
Проактивните луѓе, Крант (Crant, 2000) ги опишува како: ...(тие) преземаат

активна улога ви нивниот пристап кон работата; тие иницираат ситуации и создаваат

поволни ситуации19”. Проактивните луѓе ги пронаоѓаат сами информациите,

наместо да чекаат за нив. Тие активно реагираат на околината и се обидуваат да

пронајдат можности за нејзино подобрување. Тие се акционо ориентирани, упорни и

не се обесхрабруваат од неуспесите. Се чини дека проактивноста е важна

детерминанта за ефикасноста во работата. Постојат неколку организациски аспекти

коишто влијаат врз истата. Проактивноста е стимулирана кога околината е

неформална и индивидуализирана (Crant, 2000). Кога луѓето имаат иновативни идеи,

тие ќе се обидат да најдат поддршка за тоа. Со цел да се имплементираат

иновативните идеи, потребна е проактивност за да се добие поддршка и одобрување

од другите (Crant, 2000). Одлуката на индивидуата да се однесува проактивно зависи

од самодовербата и специфичните цели коишто си ги поставува. Претходната работа

на Crant (1995) покажала дека проактивноста е поврзана со совесноста и

екстровертноста од петфакторскиот модел.

4.2.2 Лична иницијатива
Пред Крант да го развие моделот на проактивно однесување, Фриз (Frese) ја

дефинира личната иницијатива. Постојат пет важни карактеристики на личната

иницијатива опишани од страна на Фриз: согласност со мисијата на организацијата;

долгорочност; целнонасоченост и акциска ориентираност; упорност; отпочнување и

проактивност. Бидејќи сите личности различно реагираат, може да се заклучи дека

иницијативноста е поврзана со личноста. Луѓето со лична иницијатива не

размислуваат за последиците од своите постапки. Тие не дозволуваат да бидат

сопрени од бариери или пречки (Frese, 1997). Оттука, некои истражувачи (Nina

Bakx, 2007) во својата работа покажале дека постои позитивна и значајна релација

помеѓу иницијативноста и иновативноста.

19 Bakx, Nina Which personality traits do innovative people possess? Master thesis, Universiteit van
Amsterdam, 2007 стр.17

Општо земено, може да се заклучи дека петте фактори и личната иницијатива

се важни конструкции за да се предвиди иновативното однесување. Доколку сакаме

да ги пронајдеме иновативните индивидуи или ученици треба да бараме личности

коишто се отворени за искуства, емоционално стабилни и коишто преземаат

иницијатива. Тоа се најважните предвесници за иновативноста. Познавањето на тоа

кои особини на личноста може да го предвидат иновативното однесување, може да

има неколку позитивни импликации. Прво, јавните политики треба да се насочат кон

наоѓање на такви луѓе или ученици, со фокусирање на овие специфични особини на

личноста. Второ, додека знаеме кое однесување е важно за иновативноста,

социјалната средина, образовните институции може да се потрудат да создадат

иновативна пријателска средина. Тоа значи дека образовните работници, менаџерите

треба да се однесуваат кон индивидуите на начин што ќе мотивира да се однесуваме

иновативно. Тие треба да бидат отворени за промени и да ги охрабруваат своите

вработени да доаѓаат до нови идеи. Новите идеи и иницијативи да бидат наградени.

На кратко, преку познавањето кои особини ги поседуваат иновативните луѓе,

средините можат да станат поиновативни и да подготвуваат луѓе за глобалниот

динамичен свет.

4. Иновативноста и креативноста во образованието

Двете заедно, иновативноста и креативноста се вградени во политиките на

многу земји ширум светот, како фундаментални потреби за одржливост на

економиите во 21-от век. Но, ако иновативноста и креативноста се фундаментални

за создавање на одржливи економии, тогаш што тоа значи за училишните работници

и за учениците во неа? Како може да се изградат иновативноста и креативноста? И

што значат тие во училишен контекст? Како може да се развијат иновативните и

креативни способности кај учениците? И колку, политиките коишто се однесуваат

на училишното образование и градењето на креативна и иновативна работна сила се

поклопуваат? Ова се само некои од прашањата, на коишто училишните работници

треба да одговорат ако сакаат да изградат иновативни вештини кај учениците.

Едукацијата на учениците е главна цел на оние коишто работат во

училиштата, но и на дополнителните институции коишто им даваат поддршка и

услуги. Актуелните меѓународни и национални политики даваат можност да се

согледа дека моменталниот економски и образовен акцент е ставен на изградување

на иновативноста.

Сегашните и идните ученици ќе ги напуштат училиштата и другите

образовни институции за да добијат работа којашто можеби сеуште не постои и во

глобални рамки, веројатно, ќе се натпреваруваат за истата, заради што, креаторите

на политиките тврдат дека учениците мора да се подготват со општи компетенции

коишто се потпираат на концептот за доживотно учење (Wyn, 2009). Поради тоа,

постои сфаќање дека, додека  предметно - специфичните компетенции се важни,

важни се и општите компетенции.

Помеѓу општите компетенции коишто се предложени како важни за

учениците да ги развијат, на способностите да се биде иновативен и креативен се

гледа како на фундаментални способности.

Но, градењето на иновативноста и креативноста, или ,,креативниот

потенцијал” и ,,иновациската база” на една земја е многу сложено. Едноставната

концептуализација, дека иновативноста и креативноста треба да се учат, не е

доволна. Наместо тоа, потребнo e широко разбирање од страна на наставниците и

училишните лидери, за тоа како процесите на креативноста и иновативноста може

да се развиваат кај учениците. Често пати во спротивност со образовните политики,

претходно споменати, но во светлината на новите погледи за концептуализацијата

на креативноста во образованието, односот помеѓу педагогијата и иновативноста,

како и за последните трендови во курикулумот за развој на креативното мислење,

поучувањето на вакви вештини и оценувањето на истите ќе бидат дискутирани во

следното поглавје.

5.1. Дефинирање на креативноста во образовниот процес

Во образованието, терминот креативност често се користи, но ретко се

дефинира. Како што Бењето (Beghetto) објаснува, наставниците може да побараат од

учениците да ја користат нивната креативност во некој проект или задача или за

одговор на ученикот, како креативен, без да дадат објаснување што значи тоа.

Разбирањето на смислата на креативноста за образованието и нејзините

импликации, опфаќа три чекори:

1. деконструкција на неколку актуелни митови за креативност коишто

доведуваат до едно заедничко недоразбирање на проблемот

2. дискусија и врамување на импликациите на ,,новитет” и ,,вредност” во

образовниот контекст

3. ставање акцент на процесот наместо на производот.

 Имплицитни теории или митови за креативноста

Како што некои автори (Runco, 1999) наведуваат, наставниците, родителите,

учениците и другите чинители во образованието имаат премолчени знаење за

креативноста, манифестирана во мислења и очекувања коишто се во остра

спротивност со она што истражувањата покажуваат и што може да има штетни

ефекти врз било кој обид да се поттикне креативноста во училиштата. Таквото

скриено и споделено знаење создава серија од ,,имплицитни” теории коишто

покажуваат како обичните луѓе размислуваат за креативноста. Овие теории се

разликуваат од оние што се научно поддржани и научно докажани од страна на

истражувачите. коишти се наречени ,,експлицитни” теории.



Односот на индивидуалните и срединските фактори врз развојот на иновативната
култура кај учениците во основното образование 72

Слика 3 ги покажува имплицитните теории или митови за креативноста и

спротивните пронајдоци на научните истражувања.

Слика 3: Имплицитни vs. експлицитни теории за креативноста

Извор: Literature review on Innovation and Creativity in E&T in the EU Member States

(ISEAC). http://ftp.jrc.es/EURdoc/JRC52374_TN.pdf

Разбирањето на креативноста подразбира адресирање на гореспоменатите

прашања и свесност за потенцијалите дека секој човек може да биде креативен.

 Новитет и вредност

Актуелните дефиниции за креативноста, како што беше погоре споменато, се

базираат на два столбови ,,новитет и вредност” коишто треба постојат во еден

креативен аутпут. Примената на ваквата дефинција за образованието, но и за

Е

К

С

П

Л

И

Ц

И

Т

Н

И

И

М

П

Л

И

Ц

И

Т

Н

И

чист талент вештина која може да биде научена

забава напорна работа

оригиналност оригиналност и вредност

без претходно знаење знаење од областа е неопходно

големо откритие вештина на размислување

ограничена на уметности применлива во сите предмети

спонтана игра и откривање поттикнување на играта и откривањето

младите луѓе посебно – покренува серија на прашања за соодветноста на двата

столба за развој и постигнување на учениците.

Дискутабилно е прашањето колку учениците и тинејџерите може да имаат

револуционерни идеи коишто се и двете, оригинални и корисни за општеството.

Оригиналноста, а со тоа и вредноста мора да биде разбрана во секојдневниот и

световното значење. Тоа всушност, води кон усвојување на секојдневната

креативноста којшто го препознава потенцијалот на секој да биде креативен. Затоа

важно е да се земе во вид, фазата на развој на секое дете. Разбирливо е дека

поголема длабочина на способност, знаење и оригиналност ќе има во цртежот на

некој 16-годишник, отколку 5-годишник. Поради тоа, авторите предлагаат новитетот

и вредноста, да бидат прилагодени на возрасните групи.

Наспроти, дискусиите за значењето на креативноста во образованието, во

литературата постои заедничко разбирање дека децата имаат огромен креативен

потенцијал (Malaguzzi, 1987; Meador, 1992, Robinson, 2006; Runco, 2003). Во една

студија за креативноста на младите луѓе, од предучилишна возраст па сѐ до 17

години, Меадор (Meador, 1992) ја мерел оригиналноста на индивидуалните одговори

на задачата за алтерантивни употреби.  На учениците им беше зададен предмет и беа

запрашани за што може да се користи, се стимулираа да дадат што поголем број на

одговори, на коишто потоа им се даваше позитивна или негативна вредност во

согласност со нивната уникатност. Извештаите на истражувањата пишуваат дека за

предучилишната возраст процентот на оригиналноста е помеѓу 52 и 60%, додека кај

поголемите возрасти опаѓа. Од 9 до 12 години, оригиналноста на одговорите е 26% и

од 12 до 17 години е 34% (Meador, 1992). Слични заклучоци може да се забележат и

кај Рунко (Runco, 2003) којшто тврди дека креативниот потенцијал на учениците се

губи најмногу околу 9 – 10 годишна возраст, кога децата покажуваат тенденција да

се приспособуваат и стануваат се повеќе самосвесни и условени од притисокот на

врсниците. Сепак, важно е да се напомене дека постојат спротиставени мислења за

креативноста на младите луѓе, а резултатите се под влијание на различните

дефиниции за креативноста и нејзината сложена природа.

 Производ или процес

Последниот аспект од дефинирањето на креативноста се однесува на

акцентот на процесот наместо на производот. Ако гледаме на производите или

постигнувањата, учениците ретко кога ќе имаат можност да бидат оценети како

креативни во споредба со возрасните.

Слични размислувања можат да се најдат кај повеќето автори (Malaguzzi,

1993) коишто тврдат дека креативноста е поочигледна кога се обрнува внимание на

процесот, а не на производот. Други гледаат на креативноста како на метод и

пристап кон размислувањето и живеењето. Ако фокусот е ставен на развојот на

мислечките активности, тогаш треба да му се дава приоритет на процесот над

резултатот. Покрај тоа, и самото учење претставува процес. Оттука, поттикнувањето

на креативноста во образованието бара процесно – ориентиран пристап.

5.2. Наставата во функција на развој на креативноста и
иновативноста

Иако училничките практики обично не се регулирани, во литературата

постојат и се прикажани некои постапки и методи што имаат тенденција да ги

поттикнуваат креативноста и иновативноста повеќе од некои други, како што се

вреднување и поучување на креативноста, подржување на пристапите што го

ставаат ученикот во центарот и активно учествува во образовните процеси. Некои од

тие постапки, како што е поучувањето на креативност, не се земаат секогаш

предвид. Сепак, според образовните автори, ваквите постапки и методи можат да ги

поддржат креатвиноста и иновативноста на различни начини.

5.2.1. Креативно поучување vs. поучување за креативност
Постои очигледна смисла дека учениците не можат да се ,,научат” на

креативност на начинот на којшто можат да ја научат таблицата за множење, на

пример. Креативните процеси бараат одредена форма на знаење и практични

вештини, но тоа не значи дека креативноста се учи со директна инструкција.

Креативната настава се дефинира на два начини: прво, креативно поучување, и

второ, поучување за креативност. Многу наставници, гледаат на креативната

настава, само преку првиот начин. Овој труд подразбира примарна грижа за вториот

начин. Под креативно поучување, се подразбира користење на имагинативни

пристапи за да се направи учењето што поинтересно, возбудливо и ефективно.

Наставниците можат да бидат многу креативни во развивањето на материјали и

пристапи коишто ги поттикнуваат детските интереси и го мотивираат нивното

учење. Ова е неопходен дел од секое добро поучување. Под, поучување за

креативност, се подразбираат форми на поучување коишто имаат за цел да ги

развијат индивидуалните креативни мислења и однесувања на учениците.

Поучувањето за креативност го вклучува и креативното поучување. Креативните

способности на младите луѓе, поверојатно е да се развијат во атмосфера во којашто

и креативните способности на наставниците се ангажирани. Со други зборови,

наставниците не можат да ги развијат креативните способности на нивните ученици,

ако и сопствените креативни способности им се задушени. Ова исто така, се

однесува и на курикулумот, особено за видот и нивото на тоа што се учи и како се

учи, како и за обуката на наставниците. Поучувањето за креативност е тежок процес

којшто не може да биде претворен во рутина. Сепак, можат да се идентификуваат

некои општи принципи. Постојат три поврзани задачи во поучувањето за

креативност: охрабрување, идентификување и зајакнување.

Охрабрување

Високо креативните луѓе во секое поле, често се водени од силна

самодоверба за сопствените способности во таа област. Да се има позитивна слика за

себе, и да се гледа себеси како креативна личност, може да биде од фундаментално

значење за развојот на креативните способности. Многу млади луѓе и возразни, не

гледаат на себе како на креативна личност и имаат недостиг од доверба дури и во

преземањето на првите чекори. Како резултат на тоа, првата задача во поучувањето

на креативност е да се охрабрат младите луѓе да веруваат во нивниот креативен

потенцијал. да се привлече чувството за можност и да им се даде самодоверба да се

обидуваат. Ова се наједноставни чекори, но тие можат да бидат најважни во

стимулирањето на креативно постигнување, способност да се преземаат ризици, да

се биде упорен и да се биде флексибилен во грешките и неуспехот. Овие ставови

можат да бидат поттикнати и потхранувани до различен степен кај младите луѓе,

бидејќи истите се поврзани и со развојот на самостојното учење.



Односот на индивидуалните и срединските фактори врз развојот на иновативната
култура кај учениците во основното образование 76

Идентификување

Сите млади луѓе имаат различни креативни капацитети. Суштинска задача на

образованието е да им помогне на младите луѓе да ги откријат своите креативни

сили. Креативното однесување, често е водено од љубовта кон некоја област, работа,

од возбудата за стилот на работа за којашто е потребна имагинација.

Идентификувањето на креативните способности на младите луѓе вклучува и помош

да се пронајдат творечките сили. Ова исто така, има одредени импликации и во

ширината и балансот на курикулумот.

Поттикнување

Креативноста произглегува од многу обични способности и вештини,

отколку само од специфичната надареност или талентот. Така, развојот на многу

заеднички капацитети може да помогне за поттикнување на креативноста, на

пример, љубопитноста може да биде стимулирана, а свесноста да биде зголемена.

Препознавањето и стекнувањето на знаења за креативниот процес, исто така, може

да помогне да се поттикне креативниот развој. Поучувањето на креативност им

помага на учениците во разбирањето за тоа што е потребно за да се биде креативен и

како да се стане посвесен за сопствените креативни процеси.

Поучувањето за креативност има за цел поттикнување на:

 автономија од двете страни: чувство на сопственост и контрола за идеите

кои се нудат;

 автентичност на иницијативите и одговорите,;

 отвореност за нови и необични идеи, различност на методите и пристапите;

 почит едни кон други, како и кон идеите кои се појавуваат;

 постоење на чувство за задоволство, вклученост и уживање во креативните

односи;

Покрај сето ова, треба да постои и чувство на доверба. Поучувањето на

креативност има за цел да ја поттикне самодовербата, независноста мислата и

капацитетот да се размислува за себеси. Ваквото поучување е компатибилно со

широк спектар на наставни методи и пристапи во сите предмети на училишниот

курикулум.

Покрај тоа што, поучувањето на учениците да бидат креативни го вклучува

охрабрувањето, идентификувањето и поттикнувањето на учениците за користење на

нивната фантазија, во исто време тоа бара промена и во педагогијата. Сегашните

образовни системи треба да усвојуваат нови методи, што се погодни за сегашните и

идни ученици. Во согласност со ова, развојот на креативните вештини бара активен

начин на учење и последователно на тоа нов наставен формат кадешто наставникот

е тренер и поддржувач, а учениците се оспособени да преземат одговорност за

сопственото учење.

Сето ова не е ново во педагогијата и ваквиот наставен формат својата основа

ја има во конструктивистичкиот модел на учење на Пијаже. Конструктивистичкиот

модел на учење ги оспособува учениците да бидат независни ученици, самостојно, и

критички да ги решаваат проблемите, и да бидат креативни мислители коишто се

способни да откриваат нови работи. Конструктивистичката теорија на учење е една

од најважните и најактуелните теориски новини во наставата и учењето поради што

во продолжение ќе биде продискутирано.

5.2.2. Конструктивистичко учење
Конструктивистичкот модел на учење е заснован на изучувањето на

швајцарскиот психолог Жан Пијаже којшто смета дека сознајните структури не се

ниту наследени, ниту непосредно искуствено стекнати, туку се резултат на

активната конструкција на поединецот. Традиционалната настава, заснована на

наставникот како трансмисија помеѓу науката и ученикот, не му помага на ученикот

самостојно да го конструира знаењето, да создава сопствени сознајни структури, па

затоа дури и најдобрите ученици имаат сериозни проблеми кога треба наученото да

го применат во пракса.

Клучната претпоставка  на конструктивизмот се однесува на прашањето што

учењето не е, и што учењето е. Поборниците на конструктивистичката теорија

истакнуваат дека учењето не е едноставно пренесување на знаењето од наставникот

на ученикот, а учењето е конструирање на знаењето со сопствена активност.

Вистинско учење е кога ученикот е поттикнат да создава нови идеи, да ги поврзува

со своите претходни сознанија и така да доаѓа до нови или потврдување на веќе

постоечките знаења. Конструктивистичкиот начин на учење подразбира дека

ученикот истражува и дека врз основа на тоа и активното учество во образовната

комуникација стекнува знаења.

Конструктивистичкиот пристап за многу училишта сеуште е новина бидејќи

моделите коишто тој ги имплицира воопшто не се применувале. Активното учество

на ученикот во наставните процеси подразбира дека тие поставуваат прашања,

истражуваат, размислуваат, прогнозираат, споредуваат, решаваат проблеми,

продуцираат идеи, а наставникот само им помага. Работата во одделението на

учениците значително е поразлично од традиционалната настава. Во

традиционалното одделение наставникот, цврсто се придржува до пропишаната

програма, а во конструктивистичката работа учениците поставуваат прашања; во

традиционалната настава се поучува со пренесување на информации, а во

конструктивистичката се учи интерактивно и се создава средина стимулирачка за

учење. И системот на проверување на знаењата е различен. Традиционалниот

наставник ги оценува учениците барајќи точен одговор, а проверувањето на

знаењето на ученикот е одвоено од учењето и се извршува со тестирање.

Наставникот кој работи интерактивно бара од учениците мислење за темата и

концептот за обработка на содржината, а неговиот напредок се проверува во

процесот на учење.

Улогата на наставникот во конструктивистичкиот пристап е различна од

традиционалната. Наместо вообичаеното пренесување на знаење и проверување

колку е тоа усвоено, наставникот создава ситуации во коишто учениците активно

учествуваат, создава околина стимулативна за учење, обликува средина која ја

поттикнува менталната активност.

Р.Е. Јагер (Yager) им дава на наставниците често употребливи практични упатства за

успешната примена на конструктивистичкото учење во воспитно – образовниот

процес коишто накратко ќе бидат интерпретирани на основа на текстот на М.

Вилотијевиќ:

 бара од учениците во текот на наставата да поставуваат прашања и тие прашања

во работата ги користи;

 ги поттикнува и прифаќа ученичките иницијативи;

 ги поттикнува учениците на соработка, бара информации и изведува акции

коишто се резултат на учењето;

 користи алтернативни извори за стекнување на знаење, а не само учебници;

 ги упатува учениците да даваат претпоставки за врските меѓу појавите и да

предвидуваат последици од некои случувања;

 ги поттикнува учениците да даваат идеи пред обработката на содржините од

книгата и другите извори;

 ги поттикнува учениците да разменуваат концепти и идеи;

 обезбедува време за осмислување и анализа, ги користи идеите на учениците;

 поттикнува самоанализа, собира податоци за аргументација и формулирање на

идеи во светлото на новите сознанија;

 го користи препознавањето на проблемите од страна на учениците и нивното

интересирање како начело за обликување на наставниот процес;

 употребува локални извори и информации за решавањето на проблемот во

наставата;

 ги вклучува учениците да бараат информации коишто можат да се користат за

решавање на животни проблеми;

 го проширува учењето надвор од наставниот час и училницата;

 го следи влијанието на науката на секој поединечен ученик;

 го сузбива сфаќањето на учениците дека наставните содржини се важни за

постигнување на училишен успех;

Од овие препораки на Јегер, може лесно да се согледаат елементите на

наставата за креативност, било да се однесуваат на поттикнувањето и

охрабрувањето на учениците за креативност, или било за стекнувањето на вештини

важни за развојот на креативното мислење. Поучувањето за креативност подразбира

да им се овозможи на учениците да преземат одговорност за своето учење. На

учениците не треба да се гледа како на примачи на информации, напротив, важно е

да ја преземат улогата за откривање, но ним им се потребни поддршка и насока за да

успеат во тоа. Исто така, конструктивистичкото учење, се заснова на богата

интеракција којашто значајно придонесува за поединецот да изгради претстава сам

за себе.

5.2.3. Креативноста и иновативноста во курикулумот
Преку функциите и целите на курикулумот, наставата и оценувањето се

прикажуваат и целите на училишното образование. Во 21 век, од училиштето се

бара да подготвува индивидуи за ,,новата економија” којашто се базира на знаење.

Всушност, на способноста за иновирање се гледа како на еден од клучните

способности на економијата базирана на знаење (Стратегија за развој на иновации

2012 – 2020).

Курикулумот е начинот на којшто областите на знаење им се прават достапни

на учениците (Craft, 2005) и ја воспоставува визијата на видот на општеството

којшто креаторите на политиките го сакаат и го предвидуваат за во иднина

(Williamson & Payton, 2009). Може да се каже дека курикулумот е политички чин,

којшто вклучува неколку заинтересирани страни, вклучувајќи ги и родителите.

Затоа, во изборот на тоа што треба да се вклучи во наставните програми, корист

треба да имаат не само учениците, туку исто така, да се задоволат барањата на

повеќе засегнати страни.

Креативноста и иновативноста во образовниот систем и способноста на

училиштата да имплементираат креативен пристап на поучување и креативни

пристапи на учење се тесно поврзани со поимите како флексибилност, слобода и

оригиналност. Постоечката литература укажува на значењето на избалансиран

пристап во образованието и избегнување на целосно пропишување на

образованието, давање на училиштата и наставниците значајно ниво на слобода и

флексибилност коешто озвозможува креативен пристап во поучувањето и учењето.

Избалансираниот пристап на образование и нивото до коешто образовниот процес е

пропишан првенствено се согледува од наставните планови и програми.

Креативноста и учењето на креативноста бараат слобода, флексибилност и

експериментирање. Поради тоа, оние наставни планови и програми коишто во

детали ги пропишуваат содржината и начинот на поучување ја оневозможуваат

таквата слобода и оставаат малку простор за експериментирање, поттикнуваат на

конформизам и пасивност кај наставниот персонал.  Во такви рамки, наставниот

персонал поголем дел од времето поминува во барање на начини како да се исполни

задачата.

5.2.4. Курикулум за креативно поучување
Многу автори потврдуваат дека на мислењето на децата на сите нивоа,

значително влијае типот на можности што им се дадени. Давањето на можности за

развивање на когнитивниот и креативниот потенцијал треба да биде приоритет во

дизајнирањето на училишните курикулуми. Наредниот дел има за цел да укажи на

елементите што еден курикулум за развој на креативното и иновативно мислење

треба да ги има и коишто можат да помогнат во развојот на креативните и

иновативните способности. Ферари, Качиа и Пуни (Ferrari, Cachia и Punie)

идентификуваат неколку аспекти за подобрување на курикулумот за развој на

креативното мислење и тоа: баланс помеѓу различни области на образование, баланс

низ сите наставни програми (од предучилишно до високо образование). баланс

помеѓу пропишаното и слободата и конечно, баланс помеѓу интересите на

учениците и агендите на националните образовни политики20. Со цел да се

поттикне креативното учење и иновативно однесување, курикулумот треба да се

подложи на темелен развој каде балансирањето ќе биде клучен фактор.

 Баланс помеѓу различните области

Многу автори тврдат дека креативноста не е резервирана само за уметноста,

туку може и треба да се негува низ сите училишни предмети. Бидејќи креативноста

може да го подобри учењето, таа треба да биде промовирана низ сите наставни

области. Craft, наведува неколку практични примери за поучување на креативност

во различни предмети. На пример, во физичкото образование, креативноста може да

вклучува танц или гимнастички вежби, или откривање на некоја нова игра со топка.

Во информатика, тоа може да биде креирање на база на податоци за одговорите на

учениците за некои специфични теми. Во математика, учениците може да

идентификуваат и решаваат некои проблеми.

20 Ferrari, A., Cachia, R., & Punie, Y. (2009): ,,Innovation and Creativity in Education and Training in the
EU Member States: Fostering Creative Learning and Supporting Innovative Teaching. Literature review on
Innovation and Creativity in E&T in the Member States (ICEAC): JRC-IPTS



Односот на индивидуалните и срединските фактори врз развојот на иновативната
култура кај учениците во основното образование 82

Во литературата се наведува дека меѓупредметните активности се добар

начин за да се поттикне креативноста во образованието. Некои автори укажуваат

дека треба да се посвети внимание на поделбата на училишните предмети и

вештини. Тие одат дотаму, што велат дека токму поделбата на училишното време во

различни предмети не дозволува промоција на некои вештини како што се

метакогнитивните вештини и мислечките вештини. Тие можат да се развиваат со

одредување на посебно време за холистички преглед на знаењето и за развој на

вештини коишто не се предметно поврзани.

Балансот помеѓу различните области од наставната програма вклучува:

‒ препознавање дека сите предмети може да имаат корист од креативноста, како и

тоа дека креативноста не е поврзана со предметите;

‒ можност да се воведе законско време за интердисциплинарна работа, бидејќи тоа

дава поширока слика за образованието и учењето и ги развива креативноста и

другите мислечки активности;

‒ признание за важноста на секое поле на знаење.

 Баланс од почеток до крај на курикулумот

Забележливо е дека креативните вештини имаат различен степен на значење

во наставните програми, бидејќи некои предмети суштински повеќе ја содржат

креативноста, како што се уметностите. Но, исто така, точно е дека креативноста не

е исто застапена во курикулумот (т.е. од предучилишно до високо образование)

бидејќи постојат некои дисконтинуитети во програмските препораки за раната

возраст па се до високото образование. Пред се, постои силен акцент за развој на

креативните вештини за помладите ученици, но не и за адолесцентите. Во

курикулумот на Италија, според Michaela Ott, најсилниот акцент за развој на овие

вештини е ставен на основното образование.  Уште повеќе, што креативните

способности развиени во основните училишта имаат функција на запалка за другите

степени на образование.

Балансот  низ курикулумот вклучува:

‒ признавање на важноста на креативните способности за секоја возрасна група;

‒ кохерентна дефиниција за иститите од предучилишното до универзитетското

образование;

‒ детална рамка за развој на овие вештини низ сите образовни системи;

 Баланс помеѓу пропишаното и слободата

Постои договор во литературата дека нормативните програми ја попречуваат

креативноста. Товарот на знаењето што се бара од наставниците да го пренесат

сигурно дека има влијание на времето што може да се намени за истражување на

теми на креативен и иновативен начин. Некои автори сметаат дека во наставните

програми не мора да се вклучува огромен дел предложеното знаење и тоа да биде

опфатено во разумен временски период, се со цел да се остави простор и за други

активности, за продлабочување, разбирање и за развој на меѓупредметни вештини.

Преоптоварената наставна програма влијае на форматот на настава. Во

извештајот на Робинсон се наведува една студија од страна Дијана Монтгомери

(Diane Montgomery) којшто покажала дека во повеќе од 1000 часови, 70% од времето

е опфатено со зборување на наставникот. Таа претпоставува дека ова делумно се

должи на притисокот за да се покријат сите теми од наставната програма (NACCCE,

1999). Некои автори (Woods & Jeffrey, 2001) сугерираат некои стратегии за

практичарите да можат да го реализираат тешкиот курикулум на креативен начин:

споделување и создавање на знаење, размислување на дадена идеа или тема,

надоградба на претходното знаење, споделување на збунетост (наставникот во улога

на ученик заедно со другите ученици), вреднување на знаењето на учениците,

развивање на заедничко знаење, проблематизирање на знаењето.

Балансот помеѓу пропишаното и слободата подразбира:

‒ препознавање на слободата на наставниците;

‒ курикулум којшто овозможува простор и време за иновации и експерименти;

 Баланс на агендите

Како што и претходно е кажано, наставните програми се политички чин на

коишто влијаат повеќе засегнати страни. Истражувањата покажуваат дека

мотивацијата е еден од главните предизвикувачи за креативно и иновативно

однесување. Поради тоа, потребно и посакувано е да се балансира помеѓу

фактичките знаења и интересите на учениците. Заинтересираниот ученик е

покреативен и поангажиран. Runco (2003) сугерира два чекори за исполнување на

овој напор: прво, предизвикување на внатрешниот интерес; и второ, поврзување на

наставната програма со индивидуалните нивоа на постигнување. За првиот чекор,

потребно е сите образовни актери (од креаторите на политиките, па се до

наставниците) да направат напор и пронајдат содржини и наслови коишто ќе бидат

интересни и ќе го привлечат вниманието на учениците за секоја тема и предмет. За

вториот чекор, базирајќи се на конструктивистичките теории, се наведува дека

луѓето ги усвојуваат информациите коишто се малку пред нивното индивидуално

ниво. Лесните задачи, како и оние крајно предизвикувачките може да му здосадат

или да бидат фрустрирачки за ученикот, и со тоа да ја ограничат ефикасноста на

наставата и да ја попречат креативноста. Бидејќи многу малку е веројатно дека ќе се

најде хомогено ниво на функционирање, најдобро решение би било движење кон

индивидуализација на учењето. Идеалниот курикулум ги зема во предвид потребите

на ученикот и затоа се дефинира за индивидуата, а не за групата (Runco, 2003).

Балансот на агендите вклучува:

‒ препознавање на интересите на учениците при дизајнирање на наставната

програма;

‒ можност да се прилагоди (индивидуализира) наставната програма со нивото на

постигнување на секој ученик;

‒ време и простор, надвор од законската програма, за да им се даде можност на

наставниците и учениците да го предаваат и учат она што тие го сакаат.

Ребалансирањето на наставните планови и програми е потребно за да може

слободно и непречено да се поттикнуваат вештини како креативноста и

иновативноста. Креативноста пред сѐ, треба да се препознава како вештина којашто

може да се развива преку креативно поучување. Развивањето на таквата вештина

зависи значително од развојот на наставните планови и програми, каде рамнотежата

помеѓу различните предметни области, помеѓу пропишаното и автономијата во

истите ќе биде приоритет.

5.5. Информатичко – компјутерската технологија и развојот на
креативноста и иновативноста

Улогата на информатичко – компјутерската технологија (ИКТ) во развојот на

креативноста и иновативноста станува особено важна во текот на изминатите

години. Брзиот развој на технологијата, главно како резултат на Интернетот донесе

наплив од технолошки алатки коишто младите луѓе широко ги прифатија и

присвоија во нивните секојдневни животи. Брзото навлегување на овие технологии

коишто обично се однесуваат на социјалните апликации, исто така, добија

најразлични форми. Социјалните апликации варираат од социјално вмрежување

(како што се Фејсбук), споделување на мултимедијални содржини (Youtube), онлајн

игри, па се до блогирање и сл. Овие апликации нудат нови можности за луѓето да ја

изразат својата креативност, да ја направат достапна за поголема публика и да

добијат повратни информации и признавање за истата. Така, блогирањето е добар

пример за тоа како младите ги користат технологиите за даја изразат својата

креативност и да бидат иновативни. Креативноста може да биде и на двете нивоа,

индивидуално и колективно ниво. Овие апликации ги покажуваат различните

начини на коишто корисниците можат да научат како да учат, што според некои е

главна компонента на креативноста. Примерот на блогирањето покажува дека

децата учат како да пишуваат за пошироката публика, како да ја поврзат нивната

работа со работата на другите, како да се поврзат со другите блогери, како да го

искористат нивниот блог за можен кариерен пат и сл. Ова го олеснува креативното

поучување, затоа што им овозможува на корисниците да ја користат технологијата

на нов и креативен начин. Ваквите процеси на учење покажуваат дека технологијата

има голем потенцијал за креативно поучување.

И литературата и истражувањата покажуваат дека технологијата поседува

потенцијал за иновирање во образованието (Blandow & Dyrenfurth, 1994; Ruiz i

Tarrago, 1993). Сепак, наставниците треба да ги модифицираат нивните наставни

методи за да ги приспособат на променетите интеракциски шеми. Ефективното

користење на новите технологии бара и иновативни наставни вештини. Кога на

учениците не им е понудено адекватно знаење и разбирање за можностите на

технологиите, тогаш голема е веројатноста дека тие ќе ги реплицираат познатите

форми и идеи за користење на новите алатки. Едно истражување спроведено во

основните училишта за тоа како учениците ги користат онлајн алатките за

комуницирање и учество во онлајн заедниците, ја истакнува истата поента (Turvey,

2006). И покрај релативната автономија што постои во виртуелните простори,

повеќето деца не се обиделе да експериментираат со потенцијалот на алатките, туку

порадо ги избирале предвидливите модели на однесување. Ова покажува дека и

барањето за креативен простор и слобода за истражување, не нужно доведува до

креативно поучување. Улогата на наставникот во рамките и надвор од овие

виртуелни простори е важно во поучувањето на учениците како да бидат креативни

и иновативни.

 Улогата на наставникот

Компетенциите на наставниците за користење на технологијата е уште едно

прашање опфатено во литературата. Наставниците коишто не се запознаени со

технологиите што ги користат во нивната настава, може да не се чувствуваат удобно

за да не го прикажат недосатокот од стручност пред своите ученици. Како што

Шафер (Shaffer) тврди, ако наставникот не може да чита, тогаш за него ќе биде

тешко да идентификува дали книгата е добра или лоша. Кога станува збор за

технологијата, забележано е слично однесување. За да може да се случи креативно

поучување, креативност и иновативност, наставниците треба да бидат свесни за

расположливите ресурси и како тие средства би можеле да бидат искористени.

Многу од наставниците денес признаваат дека новата генерација на

компјутерски описменети ученици бара ,,софистицирани ресурси за е-учење” и

,,поддршка од нивните инструктори”. Сепак, не е секогаш јасно колку и како

наставниците треба да ги интегрираат технологијата во нивната настава. Недостигот

од стручна поддршка, како и фактот дека наставниците не се соодветно наградени за

дополнителното време потребно за интегрирање на ИКТ во наставата се само некои

од предизвиците и ограничувањата. Сето ова го истакнува фактот дека ИКТ обука за

наставниците е важен чекор во создавањето на образование, какво што треба да биде

денешното.

Друга студија, спроведена во Корејски училишта покажала шест фактори

коишто ги попречуваат наставниците од користењето на ИКТ игри во наставата:

нефлексибилност на наставната програма, неподоготвеност на учениците, недостиг

на материјали, фиксен распоред и ограничени средства (Baek, 2008). Заклучокот од

оваа студија бил дека наставниците се соочуваат со тешкотии во пронаоѓањето на

корисни игри и загриженоста на родителите за корисноста на игрите во контекст на

образованието.

Вклучувањето на забавните содржини и медиуми во образовни цели, често

предизвикува контрадикторни мислења и дебати. Додека некои од учениците не би

ги посакале наставниците во своите социјални апликации, други би биле задоволни

ако ја завршат својата домашна задача со своите врсници преку користење на

Фејсбук. Некои автори (Breen, 2001) укажуваат на тоа дека користењето на

забавните содржини на ИКТ може да овозможи спојување на училиштето со

личните потреби.

Употребата на игри во образовниот контекст има позитивно влијание врз

мотивацијата и другите вештини (Wastiau, 2009). Истражувањата покажуваат дека

учениците се генерално среќни што наставниците ги интегрираат апликациите од

нивната секојдневна реалност во нивниот образовен процес. Наставниците, од друга

страна пак, сведочат дека употребата на игри во наставата води кон подобрена

самодоверба на учениците, а исто така биле посоодветни кога станува збор за

правење на грешки и прилагодување на ритамот на учениците. Како дополнување,

учениците биле посклони кон запамтување на информациите и знаењето, а

наставниците станувале поиновативни во својата настава преку комбинирање на

игрите со класичните наставни помагала.

Како што Пренски тврди (Prensky, 2005), сите ученици во нивните животи

имаат нешто што ги интересира и анимира, уживаат да го прават и се добри во тоа.

Тоа е често, поврзано со технологијата, како што се играње на видео игри,

симнување на песни, споделување на ресурси преку интернет и сл. Меѓутоа, таквиот

интерес е често игнориран во училиштето што резултира со тоа што Пренски го

нарекува, учениците да бидат ,,гневни” наместо да бидат ,,анимирани”. Денешното

образование се базира на идеајата дека ученикот ,,мора да го јаде” она со што се

храни. Тоа е во остра спротивност со реалноста понудена од новите технологии,

којашто ги поттикнува младите да изберат што сакаат и да создадат нивен личен

идентитет.

 ИКТ како можност за промена

Во текот на изминатите години, политиките за интеграција на ИКТ во

наставата, вклучувајќи ја и Република Македонија, се однесуваа на обезбедување на

пристапот до технологијата. Сепак, огромниот износ на пари што се потрошија на

ставање на компјутери во училиштата не ги дадоа очекуваните резултати во

педагошките пристапи. Авторите, но и практичарите тврдат дека училиштата се

,,преполнаа” со нови технологии во постоечките структури, што е спротивно на

замислата новата технологија постепено да го зајакнува новиот модел што ќе

овозможи раст и промена во начинот на работа. Според Ботино (Bottino, 2003),

обезбедувањето на ИКТ инфраструктура и обука, не нужно резултира во ,,ефективна

педагошка употреба на технологија во училиштата”.

Од друга страна, исто така, се тврди дека технологијата е опремена со

потенцијал да направи поврзување помеѓу актуелната наставна градба со пристапот

во којшто ученикот зазема централно место. Технолошките решенија може да

делуваат како платформи коишто ќе им помогнат на наставниците да дејствуват

како ментори и да изградат нови и иновативни начини на поучување за да можат

нивните ученици да ги развијат своите креативни и иновативни вештини и да научат

нови на креативен начин.

Недостигот на креативност и иновативност во училиштата, се припишува и

на технолошкиот дизајн. Технологиите, често се наменети за пазарот, а не за

образованието. Во овој процес, доставувачите на ИКТ и наставниците се одделени.

Литературата, исто така, сугерира дека повеќето игри имаат тенденција да бидат

развивани само за комерцијални и рекреативни цели. Вклучувањето на практичарите

во процесот на развој ќе овозможи покорисни производи, специјално приспособени

за образованието. Како што Пренски вели, вклучувањето на ИКТ во наставата треба

да се базира на добри идеи, а не на модерни графики.

Информатичко – компјутерската технологија може да послужи како

платформа за да се поттикне креативноста и иновативноста. Развојот на новите

педагошки пристапи треба да одговори на образовните потреби од нашето време.

Употребата на технологијата во училиштата бара целосно разбирање на различните

нивоа на усвојување на технологијата од страна на младите, се со цел да се

искористат целосно можностите што ги носи истата. Тоа, исто така укажува дека,

иако технологијата е обременета со потенцијал да се поттикне креативноста и

иновативноста, ако наставниците не ги променат наставните методи, крајните

резултати ќе бидат малку задоволителни. Поради тоа, на наставниците им е

потребно знаење за тоа како да се идентификуваат креативните и иновативни

можности на технологиите. Соодветно на тоа, обуката и поддршката на

наставниците во овие области е од фундаментално значење.

5.6. Оценувањето и иновативноста

Оценувањето е суштинска компонента на учењето и наставата затоа што

овозможува квалитетот на двете да биде проценето и подобрено. Што се однесува до

развојот на  креативноста и иновативноста, многу автори истакнуваат дека

проблемот со оценувањето е начинот на којшто тоа се извршува, затоа што

сегашните методи не ги земаат во вид креативните и иновативни вештини, а во

најлош случај тие и ги задушуваат. (ICEAC, 2009). Во литературата се препознава

пречката за развој на овие вештини, во начинот на којшто формалното,

националното оценување, особено во форма на тестови, во моментов се изведува.

Некои автори, (Wyse and Jones, 2003) тврдат дека тестирањето ја ограничува

училишната подготовка, на сметка на развојот на некои вештини, како што се

креативноста и иновативноста. Без оглед на времето што е потребно за да се

подготват учениците за тестови, не постои доказ дека тестирањето помага да се

подигнат стандардите. Напротив се смета дека законскиот систем на оценување, ја

пренасочува наставата од активностите со коишто би се подобрило учењето и

постигнувањата. Во Извештајот на Кен Робинсон21 исто така, се препознаваат

стапиците за креативно и иновативно учење, во националните и годишните тестови

коишто прават огромен притисок врз наставниците и учениците, коишто пак се

фокусираат на добивање подобри оценки отколку на иновативно однесување.

Оценувањето, често ги детерминира приоритетите на образованието22. Така на

пример, ако тестовите бараат апстрактни знаења, тогаш и наставата и учењето ќе се

фокусираат на мисловните знаења. Ова уште повеќе го зајакнува ставот дека

креаторите на образовните политики треба да ги земаaт во предвид развојот на

креативните и иновативни вештини во дизајнирањто на курикулумот и тестирањето.

Поттикнувањето на креативните и иновативни вештини бара промена во

оценувањето и на макро и на микро ниво. Како што вели Елиза Стефанова23 никој не

може да ги научи децата како да трчаат, ако ги оценува за тоа како да скокаат. Затоа

овие вештини треба да бидат вреднувани низ целиот образовен процес, од

неформалното мислење, па се до писмените задачи. Ваквиот став, не оди против

стандардите, бидејќи не треба да се заборави дека креативноста и иновативноста се

дефинирани како баланс помеѓу новината и вредноста, со што и оригиналноста и

соодветноста одат рака под рака.

Авторите како Симплицио (Simplicio) и Бењето (Beghetto), се согласуваат

околу важноста на поставувањето на целите: тие треба да бидат јасни и за учениците

и за наставниците, за тоа што треба да се учи и како. Бењето, разликува два вида на

структурирање на целите: резултат и вештина. Структурирањето на целите

ориентирани кон резултатите ја истакнува важноста од избегнување на грешки, да се

биде најдобар, да се добиваат највисоки оценки. Тоа е еден вид на оценување што

прави споредби помеѓу учениците. Додека пак, структурирањето на цели насочени

кон вештини, го нагласува личното подобрување и развојот на вештини и се

фокусира на учење, не на оценување. Ова оценување дава корисни повратни

информации за напредокот на учениците и го зголемува нивото на љубопитност,

мотивација, задоволство и интерес – сите фактори коишто се значајни за развојот на

21 http://sirkenrobinson.com/pdf/allourfutures.pdf
22 исто
23 Реченица од презентацијата на Елиза Стефанова на работилница за Креативност и иновативност
одржана во 2009 година

креативните и иновативни вештини. Оценувањето на процесот на учење, иако во

предвид не ги зема креативните и иновативни вештини, всушност, оди во иста

насока. Го препознава значењето на учењето и разбирањето на учениците и го

истакнува влијанието од самооценувањето и оценувањето од врсниците во

подигнувањето на постигнувањата на учениците. Поради тоа, оценувањето треба да

го набљудува напредокот на учениците и има за цел да им помогне да го постигнат

целосно нивниот потенцијал.

И покрај законската потреба да се земе во вид сумативната функција на

оценувањето, којашто има за цел да ги процени и оцени постигнувањата на

учениците на крајот на наставната програма, останатите две функции не смеат да се

заборават. Тоа се: дијагностичката, којашто има за цел да ги анализира

способностите и ставовите на учениците, како основа за планирање и формативна

фукција, којашто собира информации за напредокот на учениците и влијае на

наставните методи и приоритети24.

Главен приоритет на наставниците е да им помогнат на учениците да се

насочат кон рабирање и учење на наставниот материјал, отколку на оценките

(Beghetto, 2005). Simplicio (2000) ја нагласува потребата од мерење на резултатите на

учениците, наспроти претходните цели, затоа што на тој начимн тие можат да го

увидат развојот на нивниот напредок. Стекнувањето на знаења или вештини не

треба да се споредува со тие на другите ученици, затоа што учениците треба да се

натпреваруваат само со себе. Наместо мотивирање на учениците преку сугерирање

дека ќе бидат оценувани, наставниците треба да ги мотивираат учениците преку

вклучување во нивните задачи. (Beghetto, 2005). Покрај тоа, секој ученик различно

реагира на оценувањето. Некои од учениците може подобро да се претстават на

писмените испити, други во усните испити. Креативните и флексибилни наставници,

продолжуваат да бидат тоа дури и кога се работи за оценувањето. Тоа може да се

постигне со користење на различни методи на оценување и со гледање на

оценувањето како продолжување на процесот на учење. Ако градењето и

платформата на знаењето е конструктивниот и личен пристап, тогаш и оценувањето

треба да биде прилагодено на индивидуата.

24http://sirkenrobinson.com/pdf/allourfutures.pdf

Дијагностичкото оценување има значаен потенцијал кога се работи за

креативното учење и иновативно однесување. Неопходно е да се прилагодат

концептите на вредност и новина за секоја возрасна група (Russ, 2003), па

решението на проблемот, на пример може да се процени дали е креативно за

дадената возрасна група. Ова всушност води кон концепт сличен на оној за читање

по возраст. Неспорно е дека оценувањето на креативно и иновативно однесување,

може да доведе до повеќе судири, бидејќи оценката за новитетот и вредноста на

креативниот резултат обично се потпира на субјективност и произволност.

Многу автори ја признаваат сложеноста на оценувањето на креативноста, но

сепак нудат рамка и скала за креативност. Скалата за креативност е поделена на пет

нивоа или скалила на постигнување. Елис и Барс (Ellis & Barrs, 2008) веруваат во

еден вид на проценка којашто има за цел да ја открие креативноста, но кој исто така,

ќе има ефект и на поттикнување на креативното учење. Нивната рамка ги опфаќа

дијагностичкото, формативното и сумативното оценување, дозволувајќи им на

наставниците да прават и свои неформални проценки, и исто така да го оценат

творештвото на децата на неколку начини вклучувајчи го и собирањето на детските

творби во портфолиа.

Табелата 3 ги прикажува главните точки на оценување на креативните и

иновативни вештини и се осврнува на различните форми и функции на оценување.

Во левата колона се прикажани формите и функциите според Извештајот на Кен

Робинсон, а од десната страна се креативните решенија од повеќе автори.

Оценување според Извештајот на

Робинсон

Оценување за креативно поучување

Форми на оценување

Неформална проценка Вреднување на уникатноста на

одговорите (Beghetto, 2007);

поставување на отворени прашања и

толеранција на различноста (Sharp,

2004), правење на неформални проценки

(Elis & Barr, 2008).

Писмени, усни или практични задачи Давање несекојдневни задачи (Pleshova,

2007); користење на мноштво медиуми

(Simplicio, 2000); собирање на докази

преку користење на портфолио и работа

(NACCCE, 1999).

Формално оценување Оценување на креативните вештини на

националните тестови.

Функции на оценување

Дијагностичка: Да се анализирааат

способностите и вештините на

учениците како основа за планирање

Адаптирање на концептот на вредно и

ново за секоја возрасна група (Russ,

2003).

Формативна: Да се соберат докази за

напредокот на учениците коишто влијае

на изборот на наставни методи и

приоритети

Став ориентиран кон цели, експлицитно

искажување дека креативните вештини

ќе бидат вреднувани (Beghetto, 2005);

оценување заради следење на

напредокот

Сумативна: да се оценат постигнувањата

на учениците на крајот од наставнта

програма

Оценување на креативноста во

формалните тестови (Wyse & Torrance,

2009).

Табела 3: Таксономија на варијаблите за оценување и можни креативни
алтернативи

Извор: Ferrari, A., Cachia, R., & Punie, Y. (2009): ,,Innovation and Creativity in Education and

Training in the EU Member States: Fostering Creative Learning and Supporting Innovative

Teaching. Literature review on Innovation and Creativity in E&T in the Member States (ICEAC):

JRC-IPTS

Ова поглавје ги истакнува улогата и важноста на курикуларните компоненти

за развој на креативноста и иновативноста во образованието. Се покажува дека со

цел да се зголеми креативното и иновативно однесување во училницата, неопходно е

поучувањето на вакви вештини. Поучувањето на креативност им помага на

учениците во разбирањето за тоа што е потребно за да се биде креативен, ги

охрабрува и зајакнува способностите за тоа и им помага на учениците да станат

свесни за сопствените креативни процеси. Исто така, го вклучува и

конструктивистичкиот пристап којшто смета дека сознајните структури се резултат

на активната конструкција на поединецот. Развојот на креативните и иновативни

вештини подразбира ребалансирање на курикулумот заради зајакнување на истите:

препознавање на фактот дека сите предмети можат да имаат корист од овие

вештини, затоа што тие не се предметно – поврзани, можност да се воведе законско

време за меѓупредметни активности, затоа што тоа ја потпомага широката визија за

образованието и учењето, како и за развој на метакогнитивните вештини. Кратко

кажано, потребен е курикулум којшто ќе дозволува време и простор за иновации и

експериментирање. Исто така, во овој дел се анализираше и улогата и потенцијалот

на ИКТ во поттикнувањето на креативноста и иновативноста во образованието.

Брзиот развој на технологијата има значајно влијание врз образованието

предзивикувајќи ги образовните институции за промена на моделите на учење и

поучување. ИКТ во наставата може да понуди можности за развој на креативните

идеи. И на крај е оценувањето како круцијално во развојот на овие вештини.

Оценувањето и вреднувањето на креативните и иновативни вештини (и во

националните тестови, и во секојдневните активности) ќе имаат позитивен ефект врз

поучувањето за креативност и иновативност.

На крајот, важно е да се напомене дека развојот на иновативноста во

образованието е тешка задача за сите образовни актери, којшто бара промена во

формата и методологијата. За да настане ваква промена, потребен е интегриран

пристап на сите образовни субјекти, а посебно е важна интеграцијата на образовните

актери во секое едно училиште, којашто ќе овозможи култура во којашто

иновативноста и креативноста ќе можат слободно да се развиваат. Потребен е

холистички и координиран пристап на сите структури во училиштето: физички,

технолошки, човечки и организациски. Сите овие ресурси заедно треба да

формираат структура во училиштето којашто ќе придонесе за развој на

иновативната култура кај учениците.

5. Училишната организација во функција на развој на
креативноста и иновативноста

Ако погледнеме наназад, минатото искуство покажува дека начинот на

којшто училиштата се структурирани како средини за учење денес, ќе го обликуваат

начинот на којшто размислуваме и се однесуваме кон образованието за следните 50

до 100 години. (Rudd, Gifford, Morrison & Facer, 2006). Во 21 век, училишта треба да

бидат места коишто ќе ги поддржуваат учениците, да ги развијат нивните

способности за време на нивниот ученички живот и да ги поттикнат кон развивање

на доживотно учење. (Winn, 2009).

Традиционално, училиштата се сметаат за места каде наставата и учењето се

одржуваат. Односно, училиштето, обично се смета за физичко место. Училишните

згради и училишната култура претставуваат симболи на доминантните ставови за

тоа што претставува вредност во рамките на одредено училиште.

Воспоставувањето на интегрирана структура во едно училиште којашто ќе

допушти развој на иновативна култура е комплексна задача. Неопходна е

координирана интеграција на ресурсите (физички, човечки, технолошки) во рамките

на училиштето. Секој ресурс којшто е дел од училиштето има свои функции. Секој

елемент во училиштето коешто ја развива иновативноста, посебно и заедно треба да

имаат за примарна цел поддршка на учениците да учат.

6.1. Физичка инфраструктура

Физичката инфраструктура се однесува на природата на физичкиот дизајн на

училиштето и начинот на коишто објектите се распоредени за целите на наставата и

учењето. И наставниците и учениците не бараат само алатки за учење, туку и

простор којшто ќе овозможи соработа и споделување на информации. Денес,

училиштата мора да бидат места во коишто учениците ќа можат да ги исполнат, да

разговараат, учат и практикуваат различни видови на активности и меѓучовечки

односи (Moyle, 2005a). На наставниците и учениците исто така, им се потребни

соодветни места за учење коишто во најмала рака ќе им овозможат да користат

компјутери поврзани на брзи интернет услуги.

Во Република Македонија, од пред извесно време беше обновен интересот за

физичката и технолошката инфраструктура на училиштата со разни проекти меѓу

кои и Модернизација на образование, проектот Компјутер за секое дете, којшто беа

обезбедени компјутери во основните училишта ширум земјата, за потребите на

воспитно – образовниот процес. Еден од предизвиците којшто се појави пред овој

проект беше недоволниот простор за поставување на компјутерите. Училниците

претходно не беа дизајнирани за да ги сместат компјутерите или за да задоволат

одредени барања, мебел, електрични инсталации и мрежи. Тоа не треба да биде

случај со училишта во коишто се развива иновативноста и креативноста.

Училиштата со училнички дизајн којшто ги поддржува наставата и учењето во 21

век имаат различни барања од училиштата во минатото. Така, Министерството за

образование во Викторија, Австралија на пример, вели дека училиштата коишто сега

се градат и дизајнираат треба да:

 промовираат ефективна настава и учење;

 да вклучуваат нови технологии;

 да бидат еколошки одржливи;

 да поддржуваат вклучување на заедницата;

Во последно време, нагласено е оддалечување од формата на училниците каква што

постоеше во време на фабричкото производство и се движи кон дизајни коишто ќе

градат чувство на благосостојба и креативност. Некои автори советуваат дека

,,училишната зграда треба да поттикнува на интелектуална љубопитност и да

промовира социјални интеракции25”. На сличен начин, Корнел (Cornell, 2002)

советува дека физичката околина на училиштата треба да биде доволна естетска така

што, учениците коишто треба да бидат во училиштето, во исто време и сакаат да

бидат во училиштето.

Училничкиот дизајн, без оглед на неговата намена и форма, претставува

физичка форма конструирана да биде место  за учење и тоа влијае на она што луѓето

25 Partnership for 21st Century Skills

го прават, а со тоа и моделите на настава и учење коишто се појавуваат во нив.

(Radccliffe, Wilson, Powell & Tibbetts, 2008). Фишер (Fisher, 2007) тврди дека имајќи

во вид дека технологиите денес се насекаде распространети, формата на училниците

не мора да се приспособува кон фиксни предмети, како што се компјутерите.

Училниците треба да бидат дизајнирани на начин што ќе овозможува

флексибилност и променливост, да се приспособуваат на различни стилови на

учење, коишто вклучуваат и пристап до безжично поврзување и користење на

подвижни технологии. Предметите како што се проектори, компјутери или печатачи

денес можат релативно лесно да бидат сместени, што значи дека обликот на

училницата треба да се фокусира на педагогии и луѓе, отколку на барањата на

опремата.

Фишер (Fisher, 2006) предлага архитектонски дизајн коишто се приспособува

на новите педагогии, коишто вклучуваат настава и учење со технологии и коишто се

фокусираат на развивање на иновативни и креативни способности. Неговите дизајни

имаат за цел да ги поврзат педагогијата со просторот и да им обезбедат на учениците

,,база’’ од кадешто тие ќе можат да имаат пристап за тивка работа, простор за

размислување, простор за групна работа, простор за прикази и презентации, простор

за пауза и итн.

Дизајнот на мебелот треба да го одразува видот на настава и поучување што

едукаторите ги спроведуваат, и начинот на учење којшто се очекува од ученикот.

Еден од проблемите којшто се појавува во нашето образование е недостигот на

соодветен мебел врз којшто ќе може да се постават компјутерите во училниците. Тоа

понекогаш го отежнува учењето на учениците. Околината за учење во 21 век, и за

учениците и за кадарот мора да има мебел што е: удобен, прилагодлив, лесно го

менува својот облик, подготвен за технологија, не одзема многу простор, и е

привлечен (Cornell, 2002).

Како таков, мебелот којшто ги поддржува наставата и поучувањето на

креативност и иновативност, треба да вклучува столици и табли коишто лесно

можат да се приспособат за сместување на учениците од различна возраст и

големина, и лесно може да се преместуваат во училницата.

Физичката инфраструктура на училиштето коешто ја развива иновативноста

ги става учениците во срцето на училишниот дизајн, чијашто примарна цел е да се

поддржи наставата и учењето. Таквиот пристап во училишното планирање и

обликување не само што бара разбирање на потребите на учениците и усогласување

со истите, туку во предвид треба да ги зема и барањата на организациската и

човечката инфраструктура на вработените во училиштето.

6.2 Организациска инфраструктура за развој на иновативните
вештини

Организациите како што се училиштата се конституирани од динамичен збир

на процеси. Организациската инфраструктура се однесува на подготовките во

училиштето. Тоа се однесува на стратегијата, структурата и процесите во

училиштето и ги вклучува културата, обичаите, традициите и многу повеќе од тоа.

Таа се однесува и на поврзаноста на луѓето и функциите во рамките на училиштето,

како и за поврзаноста на училиштето со својата заедница. Таа, исто така, се однесува

на стратегиите коишто се користат за да се изградат врски помеѓу учениците и

вработените, на визијата и вредностите во училиштето и на тоа како да се изградат

вештини и способности кај учениците.

Организациската инфраструктура на училиштето претежно ги користи

физичката и човечката инфраструктура. Квалитетот на организациската

инфраструктура зависи од тоа како човечката инфраструктура, односно работата на

луѓето е усогласена со организациските и стратешки цели на училиштето. Вредноста

на организациската поставеност може да се утврди преку пресликувањето на

процесите, процедурите и комуникациите коишто се случуваат во училиштето и

усогласувањето на истите со човечката инфраструктура и стратешките планови на

училиштето за развој на вештини кај учениците.

Во 21 век, организациската инфраструктура на училиштето треба да ги

поддржува учениците да ги градат своите иновативни и креативни способности, а

тоа вклучува и одредена промена. Начинот на којшто училиштето извршува

одредени промени за да исполни некои од своите стратешки планови, исто така се

смета за дел од организациската инфраструктура. Тоа значи дека таа го вклучува и

капацитетот за развој и се однесува и на  стратегиите коишто имаат за цел промена

на верувањата, ставовите, вредностите и / или структурата на училиштето, така што,

тоа ќе може подобро да се прилагоди на новите предизвици како што се развојот на

иновативни и креативни вештини кај учениците.

Разбирањето на организациската инфраструктура исто така вклучува гледање

на училиштето како општествен систем. Овој концепт всушност произлегува од

концептот за ,,системско размислување” развиен од страна на Питер Сенге. Овој

концепт бара да се разбере целата организација и да ги испита меѓусебните односи и

динамиката помеѓу неговите делови (Senge, 2006). Овој концепт всушност, води кон

препознавање на тоа како да се подобри организацијата на училиштето.

6.2.1. Училишно водство
Училишните водачи се од клучно значење за поттикнување на развојот на

училиштето и за целосниот училишен пристап кон наставата и учењето.

Директорите се во исто време и педагошки лидери и централни фигури во водењето

на процеси за создавање на услови во коишто креативните и иновативни вештини ќе

можат да се развиваат. Ориентирањето на училишните активности во училишни

практики коишто ќе ги зајакнуваат иновативноста и креативноста се значајна

училишна реформа. Создавањето на училишта кадешто ќе се развиваат овие

вештини бара од училишните водачи да управуваат и координираат одредени

организациски промени, затоа што училишните водачи се значајна врска помеѓу

организациските и човечките ресурси на едно училиште. Ефективното водство

поттикнува текови и процеси на училиштето и го олеснува нивното работење така

што организациската инфраструктура е ефикасна, а учениците се заинтересирани за

учење (Gaffney, 2008).

Создавањето на училишта коишто ќе ја развиваат иновативноста бараат од

училишните водачи да ги стават на примарно место, процесите коишто

овозможуваат иденитификација на факторите коишто пак ќе доведат до значајно

вклучување на овие вештини во училничките практики, и од страна на учениците и

од страна на наставниците. Ваквиот пристап бара од водачите и наставниците да ги

разберат способностите на учениците, но и сопствените, за настава и поучување на

креативност и иновативност. Заради тоа, училишните водачи треба да обезбедат

дека следните компоненти на училиштето експлицитно ќе го вклучуваат развојот на

креативни и иновативни вештини:

 училишната мисија, визија и стратешки план

 училнички практики

 организациската култура и структура на училиштето

 водството и менаџерските стратегии за управување

 природата и дизајнот на училниците и работните простории на наставниците

Целта на организацискиот развој во училиштето во коешто се развиваат

креативноста и иновативноста е да се фокусира на резултатите на учениците и да го

подобри функционирањето на училиштето како цела организација, за да им се

овозможи на наставниците и учениците да ги икористат своите потенцијали во

развојот на овие вештини.

Успешните водачи на иновативните училишта не водат во изолација. Таму

кадешто училиштата се фокусирани на развојот на иновативни и креативни

вештини, училишниот водач е водач со визија, и неговото ,,креативно” водство е

почитувано и вреднувано. Сложеноста на задачите како што е создавањето на

услови коишто го поддржуваат развојот на овие вештини понекогаш бара различни

стилови на водење во различни времиња (Mulford, 2006). Тоа значи дека

училишните водачи треба да покренуваат различни пристапи во водството и да

развиваат модели на споделено водство, да ја негуваат врската наставник –

директор. Таквите модели помагаат во преиспитувањето на училничките практики и

ги земаат во предвид развојот на креативните способности.

Развојот на креативноста и иновативноста имаат најголема шанса за успех, кадешто

се поддржани од страна на силно водство.

Истражувањата покажуваат дека ефективното водство за поддрршка на

иновативноста вклучува водство коешто е:

 флексибилно и отворено кон новите идеи;

 подготвено да го сподели своето водство во области коишто бараат

специјализација и стручност;

 гради доверба и им дава самодоверба на вработените коишто пробуваат нови

практики;

 се грижи сите ризици поврзани со промените во работата да се идентификуваат,

менаџираат и минимизираат;

 обезбедува спонзорства и е подготвено да бара ресурси;

Исто така, важни се и комуникативните и промотивни вештини на водачот.

Резултатите од повеќе проекти покажале дека силно водство коешто помага да се

усогласат организациската култура, способностите и врските го зајакнува и

иновативниот потенцијал на самите образовни практичари. Овие три елементи се од

клучно значење за темпото и напредокот на иновативноста и водат до пошироки

придобивки за ученикот и училиштето.

Водачите во образовната средина (директори, менаџери, училишни совети,

одбори и сл.) може да ги поддржат развојот на креативни и иновативни вештини

преку земањето во вид на овие три клучни елементи:

Култура

 Дали обезбедувам средина и водство со коишто ги охрабрувам иновативните и

креативни вештини?

 Како да создадам средина кадешто дискусиите за проблемите и можностите да се

пробуваат нови идеи и да се учи еден од друг ќе бидат охрабрени?

Способности

 Дали им овозможувам на вработените пристап до можностите за подобрување на

нивните знаења и вештини?

 Како можам најдобро да им го олеснам пристапот на практичарите до ресурси?

 Дали практикувам водство коешто гради доверба?

Врски

 Како можам да ги охрабрам практичарите за пристап до експерти и истражувања

во релевантните области?

 Како можам да поттикнам и олеснам повеќе можности за мрежно поврзување?

Имајќи го во вид претходното, училиштата коишто ја развиваат иновативноста

имаат училишни водачи со страст кон образованието, коишто ја разбираат вредноста

од развојот на вакви вештини и ги разбираат импликациите за учениците од развојот

на истите.

Процесот на организациска поставеност за развој на иновативноста бара од

вработените во училиштата да поседуваат способност да учат еден од друг и во

рамките на училиштето, но и надвор од него, како и можност да се поврзат

образовните политики со поголемите слики. Тоа значи дека организациската

структура во училиштето зависи од високо квалитетна човечка инфраструктура и

организациската култура на училиштето.

6.2.2. Училишна култура
,,Училишна култура претставува збир на вредности, верувања и ментални

мапи на сите членови на училиштето. Тоа е консензус за тоа што е важно во

училиштето. Културата ги опфаќа очекувањата од сите членови на училиштето.

Културата претставува начин како се работи во училиштето”.

(Richardson, 2001)

Организациска култура (па, и училишна) се информациите коишто се

испраќаат и примаат за тоа какво однесување се очекува од сите учесници во

училиштето коишто заедно поминуваат многу време учејќи и коишто стекнале и

формирале одредени цели, верувања, рутини, потреби и вредности. Тие доаѓаат од

многу извори и многу од нив се од невербален карактер. Пораките што се испраќаат,

зборуваат за тоа што се цени, што е важно, што луѓето прават за да се вклопат, да

бидат прифатени и наградени.

Постојат многу дефиниции за тоа што е култура, но постои и консензус како

организациската култура би требало да се опиши низ изразите на вредностите,

нормите и праксата26:

 Вредностите укажуваат во што некои членови на организацијата веруваат и тоа

е повредно од она што го прават или имаат.

 Нормите претставуваат споделување на верувањата за тоа како луѓето треба да

се однесуваат во организацијата или како да ја извршуваат својата работа. Нормите

претставуваат очекувани обрасци на однесување.

 Пракси се формални и неформални рутини коишто се користат за да се

реализираат работите во организацијата.

Дил и Петерсон (Deal and Peterson) ги наведуваат следните димензии на

културата на организацијата:

 ставови и верувања (збир на претпоставки коишто училишните фактори ја

имаат за целта, темелните задачи и ефективноста на училиштето, како и можностите

за нивна промена се согледуваат во исказите како што се: ,,образованието е трошок,

не инвестиција; учителите располагаат со знаења коишто треба да им ги пренесат на

учениците; способноста за учење е вродена; дисциплината е најважна претпоставка

за училишниот успех; училишната администрација е кочница за сите промени..” и

сл.,

 културни норми (пишани и непишани правила коишто одредуваат што е

прифатливо, вообичаено и очекувано однесување),

 непосредни односи меѓу факторите (вербална и невербална комуникација во

различни ситуации и на различни нивоа).

Едгар Шајн (Edgar Shein) наведува три димензии на културата на

организациите кои се меѓусебно зависни и со своите интеракции придонесуваат за

посебноста на секоја организација. Тоа се:

 видливата организација на училиштето, педагошка документација и збир од

воспитно – образовните процеси во организацијата,

26 Trice H.M., Beyer J.M. (1993): The Cultures of Work Organizations, Prentice Hall

 збир на стратегии, главни цели, педагогии, филозофија на воспитување, стил на

водење на раководителот,

 сите потсвесни верувања, мисли и очекувања на сите вработени.

Културата егзистира на различни организациски нивоа. Вредностите се длабоко

вградени и имајќи во вид дека тие се силно гориво коишто ги поттикнува и

мотивира наставниците, учениците и нивните родители, а за коишто многу не се

размислува, особено е значајно какви вредности ќе ја сочинуваат училишната

култура.

Во училиштата коишто ја развиваат иновативноста и креативноста, важно е

да се нагласи улогата на организациската култура, во детерминирањето на

факторите коишто влијаат на развојот на иновативни и креативни вештини.

Разбирањето на прашањето за влијанието на училишната култура врз успехот на

училиштето има голема важност и во согледувањето на нејзиното влијание на

поттикнување на иновативноста во истото.

Училишната култура којашто создава клима кадешто се негува креативноста,

создавањето и размената на идеите, кадешто на вистински начин се користи како

колективното, така и индивидуалното знаење е култура на иновативно училиште

коешто гради добра атмосфера во развојот и поддршката на иновативните вештини

кај учениците.

Во здрава училишна култура за развој на креативноста и иновативноста

постои споделен збир на вредности и меѓусебно поткрепени верувања за важноста

од развојот на овие и слични на нив вештини. како и заеднички модел на однесување

којшто ги поддржува истите.

Во Табела 4 се прикажани карактеристиките на училишна култура којашто го

поддржува развојот на иновативноста:

Верувања и вредности за иновативна училишна култура

Нагласување на можностите, не препреките

Поддржување на преземање на ризици

Наградување на групните, не индивидуални успеси, но и објавување на

индивидуалните одговорности

Барање на алтернативи, пред завршување на расправата

Висок степен на слобода и доверба

Поддржување на расправата пред консензусот

Постои секогаш подобар начин

Признавањето дека не знаеш е знак на храброст, не слабост

Запознавање на себеси преку другите

Љубопитност

Стремеж за извонредност

Отвореност

Храброст

Култура на разноличност

Стремеж кон новитети

Вреднување на неуспехот

Прифаќање на промените

Табела 4: Карактеристики на иновативна училишна култура

Покрај наведените, постојат и низа на други фактори коишто се важни за

изградбата на иновативна училишна култура. За да биде успешна промената на

училишната култура којашто ја поддржува иновативноста, училиштето треба да има

и доволно средства и можности за создавање на училиште во коешто постои силна

тимска работа, комуникација, доверба, автономија, размена на знаење, креативни

луѓе, толеранција кон ризик, како и многу други елементи коишто се од голема

важност за развојот, негувањето и поддршката на иновативноста.

6.2.3. Наставниците – клучен фактор за развој на иновативни и креативни
вештини

Клучен фактор во развојот на креативноста и иновативноста кај учениците се

наставниците. Наставниците се клучни компоненти (Sharp, 2004) и градители на

поволна клима за креативно поучување (Esquivel, 1995). Тие треба да го обезбедат

балансот помеѓу структурата и слободата на изразувањето и да го определат она што

ги поттикнува или кочи креативните и иновативни вештини кај учениците. Тие се и

крајниот извор на креативноста и иновативноста, затоа што без разлика колку добри

се политиките, тие зависат од тоа како наставниците ќе ги имплементираат во

училницата (Smith, 2004). Наставниците треба да овозможат конструктивно знаење

(Craft, 2005), да бидат ,,рефлексивни практичари” (Esquivel, 1995), поддржувачи и

олеснувачи (Sharp, 2004), а не бирократи, ниту техничари коишто само ќе ги

применуваат владините политики без да ги доведуваат во прашање (Craft, 2005) или

инхибитори со тоа што ќе бидат премногу дидактички или нормативни (Sharp,

2004). Некои наставници се традиционални, додека другите се иновативни.

Истражувањата покажуваат дека традиционалните наставници имаат навика да ја

ограничуваат индивидуалната автономија, којашто влијае на креативните вештини.

Креативните вештини поверојатно ќе се развијат покрај наставник којшто им дава

права на учениците (Craft, 2005). Иновативниот наставник ја поздравува

демократската училница (Esquivel, 1995) кадешто секој има право на глас. Тие ја

поттикнуваат независноста на учениците. Многу автори ја нагласуваат важноста од

негувањето на околина за поттикнување на креативната искра, средина кадешто

учениците се чувствуваат наградени, кадешто се активни ученици, имаат чувство на

сопственост и можат слободно да разговараат за своите проблеми, кадешто

наставниците промовираат кооперативни методи на учење и на тој начин го прават

учењето важно во животните искуства.

Поучувањето на креативност подразбира можност учениците да преземат

одговорност за своето учење. На учениците не треба да се гледа само како на

примачи на информации; напротив она што е важно е тие да ја преземат улогата на

откривачи, но потребни им се поддршка и насоки за да успеат во тоа. За да се

оствари тоа, наставниците треба да бидат педагошко подготвени за тоа, од една

страна да се свесни за начините и средствата со коишто можат да ја поттикнат

слободата на учениците, а од друга да имаат и знаење од областа. Недостатокот од

подготовка ќе ги спречи наставниците да бидат подготвени и да обезбедат таква

средина во којашто учениците ќе можат да откриваат и истражуваат (Craft, 2005).

Важноста од улогата на наставникот во развојот на креативноста и

иновативноста во образованието прави уште поголем притисок врз наставниците,

затоа што тие треба да се фокусираат и на некои наставни приоритети и на

политички агенди во исто време. Од наставниците се очекува да ја покријат

наставната програма, да ги исполнат целите, да ги оценат учениците на начин

којшто постојано се менува (Beghetto, 2005), да се фокусираат на писменоста (Sharp,

2004) или на тековните владини приоротети (Christensen, 2008). Тие ова мора да го

направат на креативен начин и да применуваат иновативни, ефективни методи на

поучување и да ја вклучат ИКТ во наставата. Ако наставниците се клучни, тогаш се

разбира дека ним им се потребни и механизми за поддршка за да можат да ги

исполнат очекувањата и да одговорат позитивно на барањата.

Често пати пораките коишто доаѓаат од политичките власти и националните

институции се спротиставени. Крафт (Craft, 2005) тоа го препознава и во чекорите

коишто се преземаат за да се развијат креативните вештини во Англија27. Craft,

наведува дека постои тенденција да се заострува контролата на владините тела врз

содржината, оценувањето, постигнувањето на цели како и другите образовни

прашања. Од наставниците пак се бара да бидат креативни и иновативни, во исто

време тие чувствуваат притисок да се постигнат целите (на пример, со

Националната стратегија за писменост или Националната стратегија за математика).

Истиот дискурс се повторува од страна на други автори (Christensen, Johnson and

Horn ): креаторите на политиките константно бараат од наставниците и

институциите да завршат некоја одредена задача, а да не заборават и на она што

претходно е институционализирано. Задачи, обврски и барања се акумулираат, но

тие не се замена за претходните, туку само се додаваат врз обемот на работа. Во

такви услови, продолжува Ана Крафт, развојот на креативни и иновативни вештини

е особено предизвикувачки, бидејќи контролата врз работата на наставниците и

резултатите на учениците е повисока отколку што креативната средина може да

издржи. На развојот на овие вештини им треба време, проток, интеракција,

намалување на критиките и преземање на ризици, а сите овие се елементи коишто

одат спроти традиционалните училишни принципи. Учлиштата им даваат предност

на стандардизацијата, а креативноста бара уникатност. (Christensen, 2008).

Во литературата се препорачува намалување на притисокот, најпрво со

давање на јасни и не конфликтни приоритети. Политиките треба да нудат баланс

27 Ferrari, A., Cachia, R., & Punie, Y. (2009): ,,Innovation and Creativity in Education and Training in the
EU Member States: Fostering Creative Learning and Supporting Innovative Teaching. Literature review on
Innovation and Creativity in E&T in the Member States (ICEAC): JRC-IPTS стр.22

помеѓу слободата и контролата, како што тоа е наведено во курикулумот за развој на

креативното мислење и да обезбедат доволно време наставниците и учениците да

усвојуваат и експериментираат. Во тоа, особено е важна обуката на наставниците и

континуираниот професионален развој, затоа што потребите на учениците се

менуваат со брзо темпо.

6.2.4. Иницијално образование на наставниците
Оспособувањето на наставниците за развој на креативни и иновативни

вештини треба да се препознае и од страна на наставничките факултети како важен

дел во подготовката на наставниците. Но, постои одредена загриженост за

способноста на универзитетските предавачи, како и на наставниците – ментори да

им помогнат на идните наставници во стекнувањето на знаења и нивно

оспособување за развој на вакви вештини. Покрај тоа, некои истражувања

покажуваат дека студентите – идни наставници чувствуваат дека најпрво тие треба

да научат и да изградат свои стратегии за развој на овие вештини, пред да можат

самоуверено да вклучат практики и активности во училницата со коишто ќе можат

да ги развиваат креативните и иновативни вештини кај учениците.

Еден од начините на коишто можат идните наставници да стекнат

самодовербата во своите способности потребни за во училницата е да практикуваат

различни наставни пристапи на поучување во средини кадешто нема да се плашат од

преземање на ризик. Всушност, важноста од тоа да се биде во училишта кадешто

културата поттикнува и развива критична маса на ентузијазам и иновативни

наставници е најмногу потенцирано од страна на идните наставници (Pegg, Reading

& Williams, 2007).

Градењето на заеднички програми помеѓу училиштето и високото

образование, а особено градењето на одржливи врски помеѓу училиштата и

наставничките факултети е од клучно значење за подобрување на идниот кадар на

училиштата. Градењето на вакви врски, со цел да се поддржи стекнување на знаења

и вештини на идните наставници за развој на креативноста и иновативноста бара

поголем фокус врз работата на универзитетите и училиштата во иднина.

6.2.5. Професионален развој на наставниците
За да постојат наставници коишто ќе можат да поучуваат на креативно

мислење кај учениците потребна е посебна професионална поддршка за тоа.

Успешните училишта коишто сакаат да изградат креативни способности кај

учениците бараат наставен кадар коишто е подготвен и сака да учествува во

тековните професионални усовршувања за тоа како да се развиваат креативноста и

иновативноста кај учениците. Освен тоа, како што некои автори тврдат (Becker and

Riel 2000) колку наставниците се повеќе вклучени во активности за професионален

развој, толку е поголема веројатноста тие да користат техники и методи со коишто

на примерен начин ќе ги развиваат вештините кај учениците.

Најголемиот дел од професионалниот развој на наставниците поврзан со

креативноста и иновативноста треба да се случува во училиштата. Тоа ја нагласува

важноста на училишните водачи во идентификувањето на стратегии за

обезбедување на професионална обука на наставниците за развој на креативните

вештини.

Наставниците и училишните водачи треба да утврдат какви обуки им се

потребни за да ги реконцептуализираат наставните практики така што ќе можат да

помогнат во значаен развој на креативното – иновативно мислење. Стратегиите за

професионален развој треба да ги комбинираат индивидуалниот и организацискиот

напредок и да се фокусираат на обострано зајакнување на содржините и стратегиите

(Fullan, 2008) за поддршка на главната цел, а тоа е градење на иновативни

способности кај учениците. Некои од активностите за професионален развој

вклучуваат и посети на училишта, обуки и менторство, ширење на добри практики и

градење на партнерства со институциите надвор од училиштето.

6.2.6. Одржливи партнерства
Професионалниот развој може да се негува преку градење и одржување

партнерства со агенции надвор од училиштето. Вклучување на засегнатите страни,

како што се родители, членови на заедницата, образовни експерти, професионални

здруженија и членови на бизнис секторот во работата на училиштето им овозможува

на учениците и вработените да имаат пристап и да ја користат експертизата којашто

им е потребна. Со оглед и на технолошката опременост на училиштата, некои од

партнерствата може да се одржуваат и преку интернет исто како и личните

контакти.

Постојаниот ангажман со професионалните здруженија и членови од бизнис

заедницата му обезбедува на училиштата можности од кадешто можат да се

информираат за тековните практики и најновите постигнувања во наставата и

поучувањето. Од друга страна пак, реципрочните врски, му овозможуваат на

училишните водачи да ја покажат работата на нивните вработени и придобивките од

таквата работа.

Градењето на партнерства помеѓу училиштата и универзитетите, како што

беше погоре споменато може да биде корисно во подобрувањето на иницијалното

образование на наставниците и на квалиетот на професионалниот развој и учење

што се случува во училиштето. Но, и покрај истакнувањето на важноста од градење

и одржување на партнерства помеѓу училиштата и универзитетите, доказите

сугерираат дека постоечките односи помеѓу училиштата и универзитетите се

недоволни и сиромашни (Pegg, Reading & Williams, 2007). Toa e особено е случај и

со недостигот од поддршка во иницијалното образование на наставниците во

развивањето на нивните способности за креативно – иновативно мислење.

Одржувањето на партнерствата бара стратегии за ефикасна комуникација за

да се задржат родителите и другите заинтересирани страни коишто се вклучени и

информирани за новите случувања и координирани иницијативи.

МЕТОДОЛОШКИ ПРИСТАП КОН ИСТРАЖУВАЊЕТО

1. МЕТОДОЛОШКИ КОМПОНЕНТИ НА ЕМПИРИСКОТО
ИСТРАЖУВАЊЕ

1.1. Предмет на истражувањето

Покрај теоретскиот осврт, овој труд има за цел да добие и суштествени

сознанија и преку емпириски пат. На овој начин, се добива целосна слика за

актуелната состојба во развојот на иновативната култура кај учениците, којашто е

поткрепена со податоци и факти од реалната ситуација и практика.

Анализираната литература за развојот на иновативноста и креативноста ни

овозможува да претпоставиме дека одредени фактори како индивидуалните

преференци за развој на иновативноста и срединските фактори претставени преку

образовната и општествената култура придонесуваат за развој на креативното

мислење и позитивен став кон иновативноста кај учениците од основното

образование. Анализата на научната литература за социо – културните фактори на

иновативноста ја формираат основата за изградба на еден теоретски модел за

односот помеѓу индивидуалните карактеристики и социо – културните фактори во

развојот на иновативната култура кај учениците од основното образование,

прикажан на слика 4, и за целите, задачите и хипотезите на ова емпириско

истражување.

Слика 4. Теоретски модел на односот помеѓу индивидуалните и срединските
фактори со развојот на иновативната култура.

Иновативна култура кај
учениците

Индивидуални фактори Средински фактори

Општествена култура
поволна за развој на

иновативноста

Образовна култура
поволна за развој на

иновативноста

Предиспозиции за
креативно размислување и

иновативност

Оттука, произлегува и предметот на истражување, а тоа е испитување и

утврдување на поврзаноста на индивидуалните фактори, изразени преку

предиспозициите и преференциите за креативно размислување и иновативност, и

срединските претставени преку иновативната култура во општеството и

училиштето со развојот на иновативната култура кај учениците во основното

образование.

1.2. Цел на истражувањето

Целта на овој докторски труд е врз основа на снимената состојба во однос на

факторите кои влијаат врз развојот на иновативната култура да се изградат

модуларни решенија за развој на иновативна култура кај учениците од основното

образование. Целта на овој докторски труд е да се утврди влијанието на

индивидуалните и срединските фактори во развојот на иновативната култура кај

учениците. Крајната цел е всушност, да се укаже на важноста на иновативната

култура во воспитно-образовниот процес, како и да се нагласи важноста од нејзино

развивање и континуирано поттикнување.

1.3. Задачи на истражувањето.

Со оглед на поставениот предмет на истражување, како посебни задачи се

појавуваат:

1. Да се утврди поврзаноста на индивидуалните фактори со развојот на

иновативна култура кај учениците.

2. Да се утврди влијанието на срединските фактори (иновативната култура во

училиштето, иновативна култура во општеството) со развојот на иновативната

култура кај учениците.

3. Да се открие колкав е интересот во училиштата за развивање на иновативна

култура кај учениците.

4. Да се открие колку училишните практики соодветствуваат на развојот на

иновативноста.

5. Да се утврди колку училишното раководство придонесува кон развојот на

иновативноста и креативноста.

6. Да се открие колку курикуларните компоненти и воспитно – образовниот

процес го поттикнуваат развојот на креативното мислење и иновативноста кај

учениците од основното образование

7. Да се утврди колку политиките и општите практики на локално и национално

ниво ја поддржуваат иновативноста.

8. Да се открие дали постои соодветен модел за развој на иновативна култура

кај учениците.

1.4. Дефинирање на основните поими во истражувањето

Меѓу мноштвото поими кои се споменуваат во истражувањето, би ги

издвоиле:

Креативност - способност нешто да се изврши на различен начин, да се направи

нешто ново, било да е тоа ново решение за проблем, нова метода, замисла, или нов

уметнички објект или облик.

Иновативност - способност да се усвојат и применуваат нови идеи и создаваат нови

производи.

Култура - потреби и мотиви, верувања и однесувања, културни вредности на

општествено и индивудуално ниво

Иновативна култура - мултидимензионален концепт којшто ги опфаќа намерата да

се биде иновативен, инфраструктура за поддршка на иновациите, оперативни

однесувања потребни да се развие иновативноста и подготвеност на животната

средина за спроведување на иновации.

Индивидуални фактори - збир на индивидуални особини коишто претставуваат

добра основа за развој на иновативно и креативно мислење (толеранција на

различноста, отвореност кон искуства, независност во размислувањето,

неконвенционални вредности, љубопитност, преференци за предизвик и

комплексност, самодоверба, преземање на ризик, внатрешна мотивација).

Средински фактори – збир на влијанија коишто се наоѓаат околу индивдуите, а не

произлегуваат од нив и придонесуваат за развој на иновативноста, всушност ги

сочинуваат срединските фактори (воспитно – образовен процес и социо – културни

компоненти).

1.5. ХИПОТЕТСКА РАМКА

Во истражувањето се поаѓа од претпоставката дека постои поврзаност помеѓу

индивидуалните и срединските фактори со развојот на иновативната култура кај

учениците. Имајќи ги во предид сите досегашни сознанија, како хипотези на ова

истражување се дефинирани следните искази:

Генерална хипотеза
Индивидуалните и срединските фактори имаат исклучително значење врз појавата и

развојот на иновативната култура кај учениците во основното образование. Оттука,

генералната претпоставка во трудот е дека појавата и развојот на иновативната

култура кај учениците во основното образование зависи од индивидуалните и

срединските фактори.

Помошни хипотези

1) Индивидуалните фактори изразени преку вредностите и предиспозициите на

ученикот за креативно размислување и делување влијаат врз појавата и развојот на

иновативноста.

 Индивидуалните вредности на учениците за Отвореност кон нови искуства,

проактивност и самодоверба придонесуваат за позитивен став кон иновативноста.

 Индивидуалните вредности и предиспозиции за појава на креативноста и

иновативноста варираат помеѓу одделенијата – во повисоките одделенија се

намалува заинтересираноста на учениците кон иновативноста.

2) Во развојот на иновативната култура кај учениците, значајно придонесуваат

курикуларните компоненти и воспитно – образовниот процес, но, практичната

реализација на истите изостанува.

 Постоечките училнички и училишни практики не нудат доволно можности за

развој на креативноста и иновативноста.

3) Срединските фактори изразени преку иновативната култура во училиштето и

општеството влијаат на развојот на иновативната култура кај учениците.

 Развојот на иновативната култура кај учениците бара училишно водство и

училишна култура што покажуваат способност и содржат елементи што ја

поддржуваат иновативноста.

 Развојот на иновативната култура кај учениците бара поддршка и поволен

амбиент во општеството за развој на креативноста и иновативноста.

1.6. Варијабли на истражувањето

1.6.1. Независни варијбали
 Индивидуални фактори: вредности и предиспозиции за креативно и

иновативно размислување и однесување

 Курикуларни компоненти и воспитно-образовен процес за развој на

креативното мислење и потткнување на иновативноста кај учениците.

 Средински фактори: иновативна култура во општеството, училишна култура,

училишно водство погодно за развој на иновативноста

1.6.2. Зависни варијабли
 Позитивен став кон иновативноста

 Развој на иновативна култура кај учениците

1.7. Методи, техники и инструменти на истражувањето

Доминантни методи во ова истражување беа дескриптивно –

експликативниот метод, којшто вклучува опишување, интерпретација и анализа,

со цел објаснување на постоечките состојби и варијабли во истражувањето,

каузален метод, кој е во функција на пронаоѓање на причинско – последична

поврзаност помеѓу варијаблите – срединските и индивидуалните фактори со

развојот на иновативната култура кај учениците, и статистички методи за да се

утврди дали постои статистички значајна корелација помеѓу нив.

Од постапките на собирање на податоци, во ова истражување се користени:

- Анализа на содржина. Со анализата на содржина се анализираа наставните

планови и програми за основно образование, меѓународните и националните

документи коишто се однесуваат на развојот на креативноста и иновативноста во

образовниот процес.

- Анкетирање. Главна истражувачка техника на ова истражување е

анкетирањето. Со оваа техника се доаѓа до сознанија за ставовите и мислењата на

испитаниците во врска со фактите коишто се од интерес за испитуваната област. Во

овој докторски труд, фактите се од областа на развојот на креативноста и

иновативноста во рамките на воспитно – образовниот процес, потоа нивните знаења

и познавања за концептите на креативност и иновативност и какви се мислењата на

испитаниците во однос на општествениот амбиент за развој на иновациите. За

анкетирање се користеа:

 анкетен лист за наставниците којшто се состои од 50 прашања поделени во

две табели, а се однесуваат на различни аспекти од истражувањето (види Прилог);

 анкетен лист за директорите којшто содржи 23 прашања, поделени на два

дела, со цел да се утврди колку училиштата ги поседуваат карактеристиките на

иновативни организации (види Прилог);

 анкетен лист за родителите, составен од 18 прашања, поделени во два дела;

има за цел да се добие појасна претстава за тоа колку училиштата го поддржуваат

развојот на креативноста и иновативноста (види Прилог);

 анкетен лист за учениците, којшто содржи 11 прашања и се однесуваат на

курикуларните компоненти за развој на креативноста и иновативноста и

забележуваат одредени индивидуални особини на учениците, неопходни за развој на

иновативноста (види Прилог).

1.8. Популација и примерок на истражувањето

Популација: Основните училишта во Република Македонија (ученици, наставници,

родители).

Примерок. За потребите на ова истражување беа опфатени 23 училишта од 16

општини, на различни географски подрачја на Република Македонија, со цел да се

креира репрезентативен примерок за целата земја, при што беа анкетирани 228

наставници, 20 директори, 149 родители и 139 ученици. Според видот на

примерокот, примерокот на училиштата и учениците е намерен, а примерокот на

наставници, директори и родители е случаен.

Примерокот на училишта е намерен поради потребата да бидат опфатени

училишта од различни региони ширум Република Македонија, со што беа опфатени

градски, приградски и селски училишта.

Примерокот на ученици, исто така е намерен, бидејќи се водеше сметка за тоа

да бидат ученици од трето, петто и седмо одделение, со намера да се утврдат

индивидуалните карактеристики на учениците за развој на иновативноста, од

различни одделенија.

Примерокот на наставници, директори и родители е случаен, бидејќи секој од

нив според своја лична желба одлучуваше дали ќе биде дел од ова истражување, а

исто така е случаен бидеќји испитаниците во училиштата беа тие коишто во

моментот на анкетирање беа на работното место и во училиштето.

Подетално за карактеристиките на секој од примероците во продолжение:

1.8.1. Примерок на наставници
Табела 1: Анкетирани училишта во примерокот за наставници

Основно училиште Наставници

Населено место Име

Битола 1. ОУ,,св.Климент Охридски” 15

2. ОУ,,Елпида Караманди” 15

3. ОУ,,Коле Канински” 15

4. ОУ,,Гоце Делчев” 9

с.Велгошти 5. ОУ,,Живко Чинго” 7

Велес 6. ОУ,,Васил Главинов” 9

с.Волково, Скопје 7. ОУ,,Јоаким Крчовски” 10

Кавадарци 8.ОУ,,Тошо Велков – Пепето” 8

Крива Паланка 9. ОУ,,Илинден” 5

Крушево 10. ОУ,,Никола Карев” 7

Куманово 11. ОУ,,Христијан Карпош” 9

Могила 12. ОУ,,Кочо Рацин” 10

Неготино 13.ОУ,,Гоце Делчев” 9

Охрид 14. ОУ,,Христо Узунов” 11

Прилеп 15. ОУ,,Кире Гаврилоски – Јане” 12

16. ОУ,,св.Климент Охридски” 10

Ресен 17. ОУ,,Мите Богоевски” 10

Росоман 18. ОУ,,Пере Тошев” 10

Скопје 19. ОУ,,Страшо Пинџур” 9

20. ОУ,,Тихомир Милошески” 9

21. ОУ,,Кирил и Методиј” 10

Струга 22. ОУ ,,Гоце Делчев” 9

Штип 23. ОУ ,,Гоце Делчев” 10

Вкупно 228

Табела 2: Степен на образование на единиците во примерокот за наставници

Степен на образование
Иницијално Магистер на науки Доктор на науки Вкупно

216 11 1 228

Табела 3: Пол на единиците во примерокот за наставници

Пол
Женски пол Машки пол ВКУПНО

190 38 228
Табела 4: Наставно искуство на единиците во примерокот за наставници

Наставно искуство
0 – 10 год. 10 – 20 год. 20 – 30 год. 30 - 40 год. Вкупно

97 67 50 14 228

Табела 5: Вид на образование на единиците во примерокот за наставници

Вид на образование

Одделенска
настава

Јазични
предмети

Општествени
предмети

Природно -
математички

предмети

Уметнички
предмети Вкупно

90 52 22 54 10 228

1.8.2. Примерок на директори и родители
Во истражувањето беа вклучени директори и родители од анкетираните

училишта, но сите не го пополнија својот анкетен прашалник. Од примерокот на

директори беа добиени 20 анкетни прашалници. Од нив 13 беа од женски пол, а 7 од

машки пол. Единиците од примерокот на родителите беше по случаен избор на

одделенските раководители. Карактеристиките на испитаниците од овие примероци

се следниве:

Табела 6: Анкетирани директори и родители по училишта

Основно училиште Директори Родители

Населено место Име

Битола 1. ОУ,,св.Климент Охридски” 1 10

2. ОУ,,Елпида Караманди” 1 14

3. ОУ,,Коле Канински” 1 15

4. ОУ,,Гоце Делчев” 1 9

с.Велгошти 5. ОУ,,Живко Чинго” / 1

Велес 6. ОУ,,Васил Главинов” 1 10

с.Волково, Скопје 7. ОУ,,Јоаким Крчовски” 1 /

Кавадарци 8.ОУ,,Тошо Велков – Пепето” / 5

Крива Паланка 9. ОУ,,Илинден” 1 /

Крушево 10. ОУ,,Никола Карев” 1 4

Куманово 11. ОУ,,Христијан Карпош” 1 /

Могила 12. ОУ,,Кочо Рацин” 1 5

Неготино 13.ОУ,,Гоце Делчев” 1 /

Охрид 14. ОУ,,Христо Узунов” / 10

Прилеп 15. ОУ,,Кире Гаврилоски –

Јане”

1 9

16. ОУ,,св.Климент Охридски” 1 9

Ресен 17. ОУ,,Мите Богоевски” 1 5

Росоман 18. ОУ,,Пере Тошев” 1 10

Скопје 19. ОУ,,Страшо Пинџур” 1 /

20. ОУ,,Тихомир Милошески” 1 5

21. ОУ,,Кирил и Методиј” 1 8

Струга 22. ОУ ,,Гоце Делчев” 1 10

Штип 23. ОУ ,,Гоце Делчев” 1 10

Вкупно 20 149

Табела 7: Степен на образование на единиците од примерокот на директори

Табела 8: Работно искуство на единиците од примерокот на директори

Работно искуство
0 – 10 год. 10 – 20

год.
20 – 30 год. 30 - 40 год. Вкупно

6 9 3 2 20

1.8.3 Примерок на ученици
Примерокот на ученици беше составен од ученици од трето, петто и седмо

одделение. Притоа беа анкетирани 139 ученици, од кои 53 беа од женски пол, а 86

од машки пол. Во примерокот беа застапени ученици со различен успех.

Табела 9: Возраст на единиците во примерокот за ученици

Степен на образование
Иницијално Магистер на науки ВКУПНО

18 2 20

Одделение
III одделение V одделение VII одделение Вкупно

46 50 43 139

Табела 10: Училишен успех на единиците во примерокот за ученици

Успех
Описно Доволен Добар Мн. добар Одличен Вкупно

6 2 20 38 73 139

1.9. Обработка и анализа на резултатите од истражувањето
Во обработката на податоците се посвети внимание кон квантитативните и

квалитативните аспекти на истражуваната појава.

Квантитативната обработка на податоците се состоеше групирање и

табелирање на податоците и пресметување на нивните фреквенции. Во обработката

на податоците влегуваше постапката на пресметување на аритемитичката средина на

фрекфенциите на секоја од категориите во прашањата на анкетните листови.

Квалитативната обработка на податоците од истражувањето се базира на

процесите на анализа на ранговите на аритметичките средини, анализа на

податоците добиени со користење на анкетните прашалници, како и опишување и

анализа на меѓународните и националните планови и програми за развој на

иновативноста.

Статистичката обработка на податоците, како еден од методите на

истражување е користена за директно средување на податоците во софтверскиот

пакет SPSS, како и во Еxcel што овозможува табеларно прикажување и графичко

обликување на податоците. За истражувањето ќе се користат алатки од софтверската

програма SPSS.

Компарација ќе се користи со цел да се направи споредба меѓу добиените

сознанија од истражувањето, согласно истражувањата на наставниците,

директорите, родителите и учениците.

АНАЛИЗА И ИНТЕРПРЕТАЦИЈА НА РЕЗУЛТАТИТЕ ОД
ЕМПИРИСКОТО ИСТРАЖУВАЊЕ

1. АНАЛИЗА И ИНТЕРПРЕТАЦИЈА НА РЕЗУЛТАТИТЕ ОД
ИСТРАЖУВАЊЕТО

1.1. АНАЛИЗА НА АНКЕТНИ ПРАШАЛНИЦИ
Анкетните прашалници за наставниците, директорите и родителите беа

спроведени во период од три месеци (февруари – април 2014). Анкетните

прашалници за учениците беа поделени во период од април до мај 2014.

Во продолжение следи основна анализа на примарните резултати добиени од секој

посебно спроведен анкетен прашалник.

1.1.1. Основна анализа на резултатите од анкетниот прашалник за наставници
Анкетниот прашалник за наставниците се состои од 3 целини на прашања, од

коишто првиот дел се однесуваше на општи податоци на наставниците, вториот и

третиот дел беа составени од 50 прашања поделени во 4 категории. Првата

категорија се однесуваше на индивидуалните преференции и предиспозиции на

ученикот за креативно размислување, втората на курикуларните компоненти за

развој на креативно – иновативно мислење, третата на карактеристиките на

училиштето како иновативна организација и четвртата на постоењето на поволна

култура во општеството за развој на иновативноста.

Од одговорите на првата категорија прашања, коишто се однесуваа на

ставови и мислења на наставниците за внатрешните предиспозиции за креативно

размислување, може да се заклучи дека наставниците поседуваат одредени

познавања од областа на креативноста, односно дека таа не е ,,карактеристика само

на еминентни личности” и истата ,,може да се развие”. Притоа со разгледување на

аналитичките резултати кај секое прашање одделно, тоа изгледа вака:

- за ,,креативноста е внатрешен талент” најголем дел од наставниците делумно

(34%) или целосно, (43%) соодветно се согласуваат со ова тврдење, што укажува

дека наставниците ја препознаваат неопходноста на одреден склоп на инвидуални

особини за појавноста на креативноста.

- на второто тврдење ,,креативноста може да се развие”, најголем дел од

наставниците целосно се согласуваат околу истото, зa што може да кажеме дека како

тврдење пријатно изненадува, бидејќи иако ја перцепираат креативноста како

вродена спсообност, наставниците сепак сметаат дека истата може да се развие, што

упатува на позитивна перцепција за поттикнување на креативноста во наставата.

- на третото тврдење ,,креативноста може да биде оценета”, одговорите на

испитаниците гравитираат 4 и 5 или целосно се согласувам и делумно се согласувам

што води до заклучок дека за препознавањето и развојот на креативноста важни се и

критериумите, правилата и поддршката што доаѓаат од средината.

- тврдењето ,,секој може да биде креативен” се карактеризира со најголем

одговор околу 3 вредност (ниту се согласувам, ниту не се согласувам), што уште

еднаш укажува на фактот дека наставниците признаваат одредено постоење на

внатрешен склоп на особини за креативност, но и добар дел од нив (18% целосно и

28% делумно се согласуваат) сметаат дека како внатрешен потенцијал, помалку или

повеќе го поседува секој од нас.

- за најголем дел од испитанитте наставници (39% целосно и 26% делумно се

согласуваат) ,,креативноста  претставува пронаоѓање на врски помеѓу предмети и

нешта коишто не биле претходно поврзани” што упатува на потврда за познавањата

на наставниците од оваа област.

- проценките на ставот дека ,,креативноста варира во зависност од возрасната

група” укажуваат дека наставниците ја препознаваат возраста како значаен фактор

во појавноста на креативното мислење. Речиси половината од нив (39% целосно и

29% делумно) сметаат дека креативноста може да варира од возрасната група.

- претпоследното тврдење ,,креативноста е карактеристика само на еминентни

личности” говори дека најголем дел од наставниците (39% целосно и 16% делумно

не се согласуваат) не ја гледаат креативноста како одлика само на надарени и

талентирани личности и заедно со последното тврдење,

- ,,креативни се сите човекови подрачја” на коешто повеќе од половината

испитаниците одговориле потврдно (39% целосно, 35% делумно се согласуваат),

испраќаат позитивен сигнал дека е возможно и неопходно поттикнување на

креативноста кај сите индивидуи и низ сите области на човековото делување.

Табела 11: Резултати од тврдењата од првата категорија Предиспозиции и

преференции на ученикот за креативно размислување од анкетниот прашалник за

наставниците

Резултатите од наредната категорија на прашања изнесуваат одредени

ставови на наставниците за аспектите на вклученост на креативноста во наставата и

можностите за креативно делување во истата. Притоа, може да се заклучи дека

повеќе од половината од испитаниците (54% целосно се согласуваат) сметаат дека

,,креативноста може да се изрази во наставата по сите предмети” и  речиси, исто

толку (57%) сметаат дека ,,слободна и отворена комуникација се воспоставува во

наставата по сите наставни предмети” што претставува важен предуслов за

создавање на креативна и поттикнувачка атмосфера, а сето тоа упатува на заклучок

дека наставниците ги сметаат сите наставни подрачја за интересни, богати со

различни можности, а како такви сигурно дека ќе претставуваат добар потенцијал за

1. Креативноста е
внатрешен талент 4 2 12 5 34 15 99 43 78 34 1 0

2. Креативноста
може да се развие 2 1 1 0 24 11 83 36 118 52 0 0

3. Креативноста
може да биде оценета 5 2 9 4 51 22 70 31 92 40 1 0

4. Секој може да
биде креативен 16 7 35 15 72 32 64 28 41 18 0 0

5. Креативност
претставува
пронаоѓање на врски
помеѓу предмети и
нешта коишто не
биле претходно
поврзани

5 2 11 5 62 27 90 39 60 26 0 0

6.  Креативноста
варира во зависност
од возрасната група

16 7 18 8 39 17 90 39 65 29 0 0

7. Креативноста е
карактеристика само
на еминентни
личности

88 39 37 16 45 20 52 23 6 3 0 0

8.    Креативни се
сите подрачја на
човековото
дејствување

8 4 7 3 45 20 79 35 89 39 0 0

поттикнување на креативноста и иновативноста кај учениците. Одделно,

аналитичките резултати за секое тврдење би изгледале:

- на тврдењето дека ,,креативноста е фундаментална вештина којашто треба да

биде развивана во училиште”, најголем дел од наставниците одговориле дека

делумно се согласуваат (46%) или целосно се согласуваат (34%) што индицира дека

наставниците ја препознаваат креативноста како една од суштинските

карактеристики на човекот, а училиштето треба да се стреми кон развојот на сите

човечки потенцијали и во тој дел има обврска да ја поттикнува креативноста. .

- дека ,,креативноста може да се изрази во наставата по сите наставни

предмети” и дека ,,креативните техники се применливи во наставата по сите

наставни предмети” сметаат 57%, односно 43%, што говори за позитивниот став на

наставниците за можностите од развивање на креативноста низ сите наставни

подрачја.

- на тврдењето за вклученоста на креативноста во курикулумот на училиштето,

дури 44% од испитаниците целосно се согласуваат дека тоа е дел од курикулумот на

нивното училиште, 39% делумно се согласуваат дека тоа е така, што го потврдува

фактот дека училиштата се повеќе го препознаваат и признаваат значењето на

развојот на креативни вештини.

- развојот на креативни и иновативни вештини бара активно учество на

ученикот во образовните процеси, развивање на чувство за вклученост и преземање

на одговорност за сопственото учење, а тоа е проценето и од речиси половина од

испитаниците (42% и 45% соодветно) во тврдењата 14 и 15.

- испитаниците ,,повикувањето на надворешни експерти во училиштето”

сеуште не го сметаат за доволно застапен аспект од работата на сопственото

училиште, затоа што вредностите гравитираат околу 3 и 4 односно 31% ниту се

согласуваат, ниту не се согласуваат, а 34% делумно се согласуваат. Вклучувањето на

засегнатите страни, како што се образовни експерти, членови на бизнис секторот и

сл., во работата на училиштето им овозможува на учениците и вработените да имаат

пристап и да ја користат експертизата којашто им е потребна.

- од проценката на 17 тврдење може да се заклучи дека наставниците ги

сметаат за корисни проектите и обуките што се однесуваат на развојот на

креативното мислење, вредностите гравитираат околу 4 и 5, иако не е незначителен

и процентот на испитаници, околу 20%, што не искажале посебен став околу истото

(вредност 3) што води кон забелешка или размислување за соодветноста односно

стручноста или квалитетот што ги добиваат од обуките и проектите.

Табела 12: Резултати од тврдењата од втората категорија Курикуларни

компоненти за развој на креативно размислување од анкетниот прашалник за

наставниците

Ф
ак

то
ри

 о
д 

по
ви

со
к 

ре
д

Ф
ак

то
ри

Опис
целосно не

се
согласувам

делумно не
се

согласувам

ниту се
согласува
м, ниту не

се
согласува

м

делумно се
согласува

м

целосно се
согласува

м

Фр % Фр % Фр % Фр % Фр %

9.  Креативноста е
фундаментална вештина
којашто треба да биде
развивана во училиште

4 2 8 4 34 15 104 46 77 34

10. Креативноста може да
се изрази во наставата по
сите наставни предмети

1 0 1 0 27 12 68 30 131 57

11. Креативните техники
на работа се применливи
во наставата по сите
наставни предмети

3 1 5 2 37 16 84 37 99 43

12. Слободна и отворена
комуникација се
воспоставува во наставата
по сите наставни предмети

0 0 4 2 25 11 77 34 122 54

13. Развојот на
креативноста на учениците
има значајна улога во
курикулумот на нашето
училиште

1 0 6 3 33 14 88 39 100 44

14. Ние ги градиме и
прошируваме
компетенциите на нашите
ученици преку нивно
учество во различни
иницијативи

2 1 2 1 23 10 103 45 96 42

15. Ги наградуваме
учениците за учество во
различни активности

3 1 7 3 25 11 88 39 103 45

Одговорите од наредните прашања, се однесуваат за спремноста и

подготвеноста на наставниците за развојот на креативното мислење и колку тие ги

применуваат и почитуваат начините за поттикнување на креативноста. На

тврдењето:

- ,,како наставник често правам подготовки во чиишто цели е вклучен развојот

на креативното мислење” одговорите се наоѓаат околу 4 и 5 што говори дека

наставниците во висок степен се свесни за значењето од развојот на овие вештини

кај учениците и истата ја вклучуваат во своите наставни подготовки. Во иста линија

оди и тврдењето дека

- ,,во наставата ги поврзувам стекнатите знаења и вештини со реалниот живот”

на коешто 69% одговориле дека целосно се согласуваат со истото, а ваквиот

резултат може да се препише и од ставањето на силен акцент врз поврзувањето на

теоријата со практиката како важен елемент за квалитетно образование во

образованието и обуката на наставниците.

- тврдењата од 20, 21, 22, и 23 зборуваат за некои од најважните елементи

коишто треба да ги содржи наставата во којашто се поттикнува креативноста и

иновативноста - гледање на грешките како вреден елемент од учењето, простор за

имагинација, поттикнување и поддршка на дивергентното размислување.

Вредностите од нивните одговори гравитираат околу 4 и 5 што може да се

протолкува како знак дека наставниците познаваат или препознаваат одредени

карактеристики од таквата настава и упатува на уверување дека најголем дел од

наставниците даваат поддршка и овозможуваат одредени услови за развој на

креативното мислење.

независно од успехот

16. Повикуваме
надворешни експерти во
училиштето

20 9 28 12 70 31 78 34 30 13

17. Проектите и обуките за
развој на креативното
мислење му помогнаа на
нашето училиште да
развие можности коишто
претходно ги немаше

2 1 11 5 46 20 85 37 82 36

- следното тврдење ,,ги поддржувам иницијативите на ученикот” (64% целосно

се согласуваат) ја потврдува определeноста на наставниците за поддршка на

иницијативите што доаѓаат од учениците. Градењето на креативни вештини кај

учениците бара култура во којашто идеите, интересите и мислењата на учениците се

добредојдени.

- тврдењето ,,неконформизмот треба да се попречува” дава интересен податок

кадешто најголем број од наставниците (48% целосно или делумно се согласуваат)

се согласуваат, а околу 40% (ниту се согласувам, ниту не се согласувам) немаат

посебен став околу истиот што упатува на заклучок дека за наставниците сеуште не

се пожелни одредени карактеристики на креативните личности; Впрочем,

најголемиот предизвик во развојот на креативноста лежи во вредностите што ја

карактеризираат креативноста (како што е неконформизмот или работата и

истражувањето надвор од правилата) што се во остра спротивност со училишните

вредности за послушност и релевантност. Истовремено, ваквата оценка е

поразителна, бидејќи на неконформизмот треба да се гледа како на двигател на

општеството, па неговото поддржување, а не, спречување, кај учениците може да ја

поттикне креативноста.

- резултатите од наредното прашање говорат дека наставниците се прилично

сигурни во својата оспособеност за поучување на вакви вештини бидејќи

доминантни одговори се делумно се согласувам со 43%, а потоа, целосно се

согласувам со 33%. Ваквиот резултат може да се препише на проектите и обуките за

развој на креативното мислење организирани од страна на различни институции

(тврдење бр. 17), но е малку контрадикторен бидејќи резултатите од наредното

прашање

- ,,Кои аспекти на оспособување на наставниците ги сметате за најкорисни во

поучување на вакви вештини” водат кон заклучок дека аспектот на кој е потребно да

се посвети повеќе внимание е токму, ,,оспособување со соодветни наставни методи,

техники и вештини”, процентот на овој аспект е 58%, и има најголемо учество во

однос на другите аспекти; понатаму, други аспекти коишто би биле корисни за

поучување на вакви вештини се ,,знаење од областа на креативното мислење” со

23%, и ,,стручно усовршување поврзано со комуникацијата во заедницата” со 11%.

Ваквите проценти носат заклучок дека најголем дел од испитаниците сметаат дека

содржинските и дидактичките особености од развојот на креативноста и

иновативноста се компонентите за коишто им е неопходно дополнително

образование или обука.

- при анализата на следното прашање ,,какви активности се спроведуваат во

Вашето училиште, а се поврзани со развојот на креативното и иновативно

однесување на учениците” може да се увиди дека безмалку сите активности коишто

се наведени се реализираат во училиштата, а најголем процент зазема ,,учеството на

натпревари” со 80% и ,,посебни проекти” со 71%. Нажалост постоењето на ,,реални

училишни компании” e оценето само со 3%. Реалните училишни компании како

форма на воннаставна активност е од особено значење во развојот на креативните и

иновативни вештини кај учениците. Тие влијаат на развојот на општите квалитети

на личноста: иновативност, самостојност, креативност, самодоверба, подготвеност

за преземање на ризици и итн. Оттука, произлегува размислување дека во иднина

треба да се посвети повеќе внимание и напори кон формирање на вакви реални

училишни компании во рамките на нашите училишта.

Табела 13: Резултати од тврдењата од втората категорија Курикуларни

компоненти за развој на креативно размислување од анкетниот прашалник за

наставниците

Опис
целосно не

се
согласувам

делумно не
се

согласувам

ниту се
согласува
м, ниту не

се
согласува

м

делумно се
согласува

м

целосно се
согласува

м

Фр % Фр % Фр % Фр % Фр %

18. Како наставник
често правам
наставни подготовки
во чиишто цели е
вклучен развојот на
креативното мислење

1 0 2 1 21 9 92 40 110 48

19. Во наставата ги
поврзувам
стекнатите знаења и
вештини со реалниот
свет

1 0 1 0 7 3 59 26 158 69

20. На учениците им
дозволувам да прават
грешки

8 4 10 4 33 14 91 40 84 37

21. На учениците им
давам простор за 1 0 5 2 16 7 79 35 125 55

имагинација

22. Го поттикнувам
размислувањето
,,надвор од кутијата”

2 1 0 0 13 6 65 29 146 64

23. Го поддржувам
дивергентното
размислување

2 1 3 1 61 27 72 32 85 37

24. Ги поддржувам
иницијативите на
учениците

1 0 1 0 15 7 62 27 147 64

25. Неконформизмот
треба да се
попречува

16 7 3 1 92 40 64 28 45 20

26. Наставникот со
своето образование е
соодветно оспособен
за поучување на овие
вештини

4 2 8 4 40 18 98 43 75 33

27. Кои аспекти на оспособување на наставниците ги сметате за најкорисни во поучување на
вакви вештини? (заокружете едно)

знаење од областа
на креативното
мислење

оспособување со
соодветни наставни
методи, техники и
вештини

стручно
усовршување
поврзано со
комуникацијата во
заедницата

подготовка на
наставни
материјали

Не
одговорил

Фр % Фр % Фр % Фр % Фр %

53 23 133 58 25 11 15 7 2 1
28. Какви активности се спроведуваат во Вашето училиште, а се поврзани со развојот на
креативното и иновативно однесување на учениците? (може да зокружите повеќе од едно)

посебни
проекти

учество на
натпревари

реални
училишни
компании

,,отворен
и

денови”

училишен
весник Друго

Фр % Фр % Фр % Фр % Фр % Фр %

163 71 182 80 6 3 95 42 63 28 5 2

Во третиот дел од анкетниот прашалник се содржани тврдења коишто се

однесуваат на препознавањето на одредени карактеристики на училиштето како

елементи коишто треба да ги содржи секоја иновативна организација и тврдења

коишто го покажуваат ставот на наставниците за постоењето на услови за развој и

поддршка на иновативноста во нашето општество. Притоа со повторно

разгледување на секое од тврдењето би изгледало вака:

- за исказите ,,во нашето училиште постои силна желба за да ги истражуваме

можностите и да креираме нови нешта” и ,, се охрабруваат новите начини на

размислување и решавање на проблемите од различни перспективи” наставниците

прилично се согласуваат со истите, бидејќи одговорите се наоѓаат околу 4 и 5 од

што може да се увиди дека во училиштата постои култура за истражување и

унапредување на практиката и ориентираност кон новитети. Ваквиот одговор може

да е резултат и на постојаниот повик од страна на различни образовни субјекти за

константно испитување и подобрување на сопствената наставна работа.

- во следното тврдење ,,во работата не се плашиме од неуспех, туку гледаме

како на можност за учење’’ воочилив е податокот дека дури повеќе од половината

од испитаниците – 59% целосно се согласуваат со истото, што пријатно изненадува

бидејќи за равојот на креативните и иновативни вештини од особено значење е

позитивната ориентираност кон неуспехот и гледањето на него како на прилика за

учење којашто ни помага подобро да постапиме наредниот пат. Без горкиот вкус на

неуспехот којшто поттикнува на преиспитување и промислување, напредокот би бил

невозможен.

- од анализата на исказите (4, 5, 6, и 7) коишто се однесуваат на водството во

училиштата може да се утврди дека најмногу доминираат вредностите околу 4 и 5

што нѐ носи до заклучок дека училишното раководство создава одредени услови

коишто можат да придонесат кон развојот на креативни и иновативни вештини.

Најсилно е оценето тврдењето дека ,, нашите водачи се способни да го променат

текот на активностите, кога тоа е потребно” со 45% целосно се согласуваат, и

,,нашите раководители покажуваат вистинско креативно и иновативно однесување

што можат другите да го следат” со 44% целосно се согласуваат. Но сепак, важно е

да се истакне дека не е мало учеството и на оние коишто ја одбрале опцијата

,,делумно се согласувам” што  говори дека испитаниците сметаат дека е возможно и

потребно подобро или повисоко ниво на креативно и иновативно водство во

нивното училиште.

- следното тврдење ,,ние сме доследни за правењето на нешта коишто мислиме

дека имаат вредност” ја покажува позитивната ориентираност на наставниците кон

постојаноста и истрајноста во работата, што како карактеристика или елемент на

организациската култура е значајна за иновативноста, бидејќи нејзиниот развој

често бара константност во започнатото, постигнување на посакуваното, наспроти

негативностите коишто можат да се појават на тој пат.

- наредните искази (9, 10, 11 и 12) што се однесуваат на тоа дали

организациската култура во училиштето е поволна за развојот на иновативноста,

покажуваат дека наставниците во најголем број ,,делумно се согласуваат” со истото,

притоа сумативно доминира процентот на оние наставници коишто не се

,,чувствуваме слободни да го искажеме нашето мислење дури и за

неконвенционални идеи” (42% делумно се согласуваат, а 17% немаат посебен став

околу истото), а речиси половината од нив (46%) не покажуваат цврст став дека

,,имаме добра организациска култура за поддршка на иновативните решенија” и

исто толку дека родителите и учениците гледаат на нивното училиште како на

креативна организација.

- иако во во изминатиот период беа спроведени низа на проекти за

подобрување на инфраструктурата и модернизацијата на училиштата, во последните

две тврдења ,,ги имаме сите потребни ресурси (опрема, технологија, поддршка од

вработените) за поучување на креативно и иновативно однесување” и ,,квалитетот

на информатичко-компјутерската технологија (ИКТ) во моето училиште е одлична”

одговорите на наставниците гравитираат околу 3 и 4, што покажува дека физичките

и техничките услови во училиштата не се на високо ниво односно нивниот квалитет

не е најсоодветен. Ваквиот процент покажува одреден неуспех за таквите проекти,

односно за несоодветноста на опремата или дизајнот во намерата да се изградат

училници коишто ќе ги поддржуваат развојот на креативни и иновативни вештини.

Табела 14: Резултати од тврдењата од третата категорија иновативна култура

во училиштето размислување од анкетниот прашалник за наставниците

ш

1. Во нашето училиште
постои силна желба за
да ги истражуваме
можностите и да
креираме нови нешта

2 1 6 3 29 13 100 44 91 40

2. Се охрабруваат
новите начини на
размислување и
решавање на
проблемите од различни
перспективи

2 1 6 3 21 9 96 42 103 45

3. Во работата не се
плашиме од неуспех,
туку гледаме како на
можност за учење

1 0 3 1 20 9 69 30 135 59

4. Училишните
раководители често не
предизвикуваат да
размислуваме и
делуваме креативно и
иновативно.

4 2 7 3 24 11 96 42 97 43

5. Нашите раководители
покажуваат вистинско
креативно и иновативно
однесување што можат
другите да го следат.

3 1 6 3 28 12 91 40 100 44

6. Нашите водачи се
способни да го
променат текот на
активностите, кога тоа е
потребно

1 0 4 2 23 10 97 43 102 45

7. Нашите водачи се
истрајни во можностите
дури и во неповолни
услови.

2 1 6 3 36 16 93 41 91 40

8. Ние сме доследни во
правењето на нешта за
коишто мислиме дека
имаат вредност.

1 0 5 2 13 6 77 34 132 58

9. Во нашето училиште,
вработените на сите
нивоа проактивно
покажуваат иницијатива
за иновативни решенија
во работата

0 0 4 2 39 17 102 45 82 36

10. Се чувствуваме
слободни да го
искажеме нашето
мислење дури и за
неконвенционални идеи

1 0 5 2 39 17 96 42 87 38

11. Имаме добра
организациска култура
за поддршка на
иновативните решенија

2 1 7 3 29 13 106 46 84 37

12. Родителите и
учениците гледаат на
нашето училиште како
на креативна
организација

3 1 10 4 44 19 105 46 66 29

13. Ги имаме сите
потребни ресурси
(опрема, технологија,
поддршка од
вработените) за
поучување на креативно
и иновативно
однесување

3 1 32 14 66 29 86 38 41 18

14. Квалитетот на
информатичко-
компјутерската
технологија (ИКТ) во
моето училиште е
одлична

5 2 22 10 45 20 109 48 47 21

Последниот дел од прашалникот ги прикажувa ставовите на наставниците за

влијанието на нашето општество врз развојот на иновативноста. Првичната анализа

на прашањата, упатува на заклучок дека наставниците не покажуваат многу доверба

во општествените услови и заложби за развој на овие вештини, но се поприлично

сигурни дека ,,постојат многу Македонци коишто се способни да создадат

иновативен зафат”. Воедно, испитаниците се согласуваат дека ,,државата” и

,,локалната заедница” се субјектите коишто можат најмногу да придонесат кон

развојот на иновативната култура. Притоа со разгледување на секое тврдење

посебно, кај:

- тврдењето ,,на национално ниво постои намерен, сеопфатен и организиран

пристап за развој на овие вештини”, наставниците се изјасниле во најголем број дека

,,делумно се согласуваат” 39% или пак дека немаат посебен став околу истото 30%.

Ваквиот резултат говори дека испитаниците не се доволно запознаени или не

препознаваат на национално ниво, мерки и механизми за поттикнување на

иновативноста, а во иста линија е и наредното тврдење,

- ,,Потребна ни е поголема институционална поддршка за развој на овие

вештини” за којшто 48% целосно се согласуваат со истото, а 39% делумно, од што

може да се забележи дека за испитаниците е важно поттикинувањето на

иновативноста да биде поткрепено и од ефикасни системски напори.

- од анализата на наредниот исказ ,,постојат многу прилики за македонските

граѓани да го покажат своето иновативно однесување” може да се воочи дека

наставниците не гледаат големи и сигурни прилики за развој на иновативноста што

уште еднаш говори за отсуството од видливи активности и иницијативи за развој на

креативното мислење и иновации.

- интересен е податокот којшто произлегува од тврдењето дека ,,во споредба со

луѓето од другите земји, македонските граѓани се поиновативни” кадешто

одговорите најмногу се движат помеѓу 3 и 4 (40% ниту се согласуваат, ниту не се

согласуваат, 36% делумно се согласуваат) што упатува на постоењето на одредена

свест или самокритичност кај испитаниците за потенцијалот на сопствениот народ

во креирањето на иновативни решенија.

- анализата на исказот ,,создавањето на иновација е ценет потфат во Република

Македонија” покажува прилична дисперзираност на одговорите (28% целосно се

согласуваат, 35% делумно се согласуваат, 24% немаат посебен став, 10% делумно не

се согласуваат, 4% целосно не се согласуваат) од што може да се заклучи дека

постои одредено вреднување на иновациите во нашето општество, но недостасуваат

некои механизми за соодветно наградување на иновациите што ќе ја креираат

комплетната слика на општество што ги поддржува и поттикнува иновациите.

- следниот исказ ,,постојат многу Македонци коишто се способни да создадат

иновативен зафат” со доминантен одговор од 50% за целосно согласување, ја

покажува позитивната перцепција на испитаниците за постоењето на одреден личен

потенцијал кај Македонците за создавање на иновации. Тоа е особено важно бидејќи

човечкиот талент е еден од најважните фактори за иновациите, односно тој е

изворот на креативноста и иновативноста.

- и додека човечкиот талент е изворот на креативноста, создавањето на

иновации бара и соодветна поддршка од страна на јавните институции. За

поддршката што доаѓа на национално ниво говорат и последните два искази, ,,во

Република Македонија, повеќето млади луѓе веруваат дека не треба многу да се

потпрат на помош од државата во создавањето на некоја иновација” за којшто 43%

делумно се согласуваат, 29% немаат посебен став околу тоа, а 17% целосно се

согласуваат, што ја покажува неувереноста на испитаниците во поддршка од страна

на државата, и последниот исказ во којшто како субјекти што треба да го поддржат

развојот на иновативната култура, државата е идентификуван како најважен субјект,

на второ место е идентификувана, локалната заедница, па потоа следуваат бизнис

заедницата и семејството.

Табела 15: Резултати од тврдењата од четвртата категорија Иновативна

култура во општеството од анкетниот прашалник за наставниците

15. На национално ниво
постои намерен,
сеопфатен и организиран
пристап за развој на овие
вештини.

5 2 21 9 69 30 89 39 44 19

16. Потребна ни е
поголема
иниституционална
поддршка за развој на
овие вештини

2 1 4 2 24 11 88 39 109 48

17. Постојат многу
прилики за македонските
граѓани да го покажат
своето иновативно
однесување

5 2 21 9 75 33 85 37 42 18

18. Во споредба со луѓето
од другите земји,
македонските граѓани се
поиновативни

8 4 16 7 91 40 81 36 32 14

19. Создавањето на
иновација е ценет потфат
во Република Македонија

8 4 22 10 55 24 79 35 64 28

20. Постојат многу
Македонци коишто се
способни да создадат
иновативен зафат

1 0 7 3 30 13 75 33 114 50

21. Во Република
Македонија, повеќето
млади луѓе веруваат дека
не треба многу да се
потпрат на помош од
државата во создавањето
на некоја иновација

6 3 19 8 66 29 99 43 38 17

22. Од кои субјекти и институции се очекува да го поддржат развојот на иновативната култура во
Република Македонија? (може да заокружете повеќе од едно)

локалната заедница Државата бизнис заедница семејство Друго

Фр % Фр % Фр % Фр % Фр %

148 65 191 84 105 46 74 32 2 1

1.1.2. Основна анализа на резултатите од анкетниот прашалник за директори
За тоа дали постојат поволни услови за развој на иновативната култура, во и

надвор од училиштето како организација беа анкетирани и директорите на

основните училишта. Притоа кога станува збор за улогата на директорот во развојот

на креативните и иновативни вештини важно е да се напомене дека тој не може

непосредно да влијае врз развојот на иновативната култура кај учениците, но затоа

пак, може да влијае врз создавањето на услови во организациски контекст коишто

понатаму ќе влијаат и индиректно ќе го зголемат степенот на развој на иновативна

култура кај учениците. Од своите наставни искуства, директорите можат да имаат

значаен увид во предизвиците со коишто наставниците се соочуваат во училницата

при развојот на одредени способности. Но, исто така, тие треба да се позиционираат

и како водачи и модели за наставниците. Познавањата од областа, поддршката и

разбирањето на факторите што ја поттикнуваат креативноста се клучни за

воспоставување на култура потребна за поддршка на иновативноста. Во таков

контекст, директорот има различни улоги: фасцилитатор, консултант, поддржувач,

колега кој им помага на наставниците во интегрирањето на курикулумот и

користењето на нови наставни практики, но најважно од сѐ е да го прави, тоа што го

зборува, т.е. да води со пример.

Анкетирањето ги опфати директорите на основните улилишта коишто беа

вклучени во примерокот, при што беа добиени анкетни прашалници од 20

директори. Анкетниот прашалник за директорите, покрај општите податоци

содржеше 23 прашања поделени на во две категории; првата категорија опфаќаше

прашања за одредени аспекти од образовниот процес во развојот на креативноста и

иновативноста, додека втората категорија на прашања имаше за цел да утврди дали

и колку директорите покажуваат елементи на креативно водство и каков е нивниот

став во однос на националната поддршка за развој на иновативноста.

Од анализата на добиените податоци се покажува дека директорите во

најголем број го сметаат за значајно зајакнувањето на креативните и иновативни

вештини за развојот на една земја, но, на прашањето коешто се однесува за

вклучувањето на креативноста во курикулумот на нивното училиште, одреден

процент од директорите не покажаа силна согласност дека развојот на овие вештини

е дел од наставните практики во училиштето што го раководат. Директорите сметаат

дека наставниците можат да направат повеќе за развојот на овие вештини, како и тоа

дека проектите и обуките за развој на креативното мислење им помогнаа на

училиштата да развијат одредени можности коишто претходно ги немале.

Проценката на директорите за исказите што се однесуваа на технолошката

опременост на училиштата уште еднаш го потврдува фактот дека и покрај големиот

број активности спроведени за подобрување на инфраструктурата на училиштата во

нашата земја, таа сеуште не е на солидно ниво и не ги задоволува целосно потребите

на образовниот процес. Покрај административната функција, директорот извршува и

педагошка функција односно е одговорен за остварување на воспитно – образовните

цели во училиштето, па во тој контекст е и тврдењето што се однесува на

охрабрување и поттикнување на наставниците за развојот на креативното мислење,

кадешто резултатите говорат дека најголемиот број директори ги поттикнуваат

наставниците да го вклучат развојот на овие вештини во своите образовни цели,

како и дека дозволуваат одреден степен на експериментирање во работата на

наставниците. Последниот исказ од оваа табела говори дека и директорите

препознаваат недоволна подготвеност и оспособеност кај наставниците за

поучување и развивање на овие вештини после завршувањето на додипломските

студии.

Табела 16: Резултати од тврдењата од анкетниот прашалник за директорите за

курикуларните компоненти за развој на креативното мислење

целосно
не се

согласува
м

делумно
не се

согласува
м

ниту се
согласувам
, ниту не се
согласувам

делумно се
согласувам

целосно се
согласувам

1. Зајакнувањето на
креативните и иновативни
вештини кај учениците е
значаен за развојот на една
земја

0 0 0 0 1 5 3 15 16 80

2.Развојот на креативните
вештини е интегрален дел од
курикулумот на нашето
училиште

0 0 1 5 0 0 6 30 13 65

3. Креативноста може да се
развие 0 0 0 0 1 5 10 50 9 45

4. Наставниците можат да
направат повеќе за развој на
овие вештини

0 0 0 0 1 5 5 25 14 70

5. Проектите и обуките за
развој на креативното
мислење му помогнаа на
нашето училиште да развие
можности коишто претходно
ги немаше

0 0 0 0 1 5 6 30 13 65

6. Ги имаме сите потребни
ресурси (опрема, технологија,
поддршка од вработените) за
поучување на креативно и
иновативно однесување

0 0 1 5 6 30 10 50 3 15

7. Квалитетот на
информатичко-компјутерската
технологија (ИКТ) во моето
училиште е одлична

0 0 0 0 1 5 14 70 5 25

8. Како педагошки
раководител, ги поттикнувам
наставниците да го вклучат
развојот на креативното
мислење во своите образовни
цели

0 0 0 0 1 5 4 20 15 75

9. На наставниците им
дозволувам простор за
експериментирање во
секојдневната работа

0 0 0 0 0 0 9 45 11 55

10. Наставникот со своето
образование е соодветно
оспособен за поучување на
овие вештини

0 0 1 5 4 20 10 50 5 25

Развојот на иновативната култура кај учениците не би требало да биде

ограничен само на оние коишто директно поучуваат. Училиштето како организација

треба да го поттикнува развојот на креативноста и иновативноста и таквото

постапување се нарекува иновативна култура (или иновативна клима) во

училиштето. Втората табела од прашалникот за директори содржи тврдења што

прикажуваат одлики на креативните и иновативни менаџери и го отсликува

придонесот на директорите во создавањето на атмосфера поволна за развој на

креативноста и иновативноста. За тоа колку директорите покажуваат однесување

што е поврзано со креативноста и иновативноста изнесени се следниве тврдења со

најголема фреквенција:

- ,,Ги охрабрувам новите начини на размислување и решавање на проблемите

од различни перспективи”,

- ,,Истраен/истрајна сум дури и во неповолни услови”,

- ,,Доследен/доследна сум за работите за коишто мислам дека имаат вредност”.

- ,,Покажувам креативно и иновативно однесување што можат другите да го

следат”.

Постои поделеност кај испитаните директори за желбата да се истражуваат

нови можности и нешта во работата, што упатува на уверување дека вработените во

училиштата тешко се одвојуваат од својата рутина и покажуваат резервираност кон

новите погледи и пристапи во работата. Во иста линија оди и исказот за активен

пристап и предлагањето на иновативни решенија кадешто најголем број од

директорите делумно се согласуваат со ова тврдење што може да донесе заклучок за

незаинтересираноста и недостигот на креативни идеи од страна на вработените во

училиштата.

За појавата на креативноста значајни се и некои специфични особини меѓу

кои и неконвенционалните ставови и идеи. За постоењето на слух кон истите се

изјасниле најголемиот број од директорите, дел - делумно се согласуваат со исказот,

а двајца директори не се изјаснија за прашањето. Интересно е да се спомене, дека на

истото прашање, најголем број од наставниците (42%) се изјаснија дека се

чувствуваат делумно слободни кога сакаат да изнесат некоја своја

неконвенционална идеа.

Од анализата на исказот за придонесот на организациската култура во

развојот на иновативноста, може да се заклучи дека директорите не ја доживуваат за

позитивна односно не го перципираат нејзиното влијание врз иновативноста за

позитивно и заедно со резултатите од другите тврдења коишто се однесуваат на

организациските услови упатува на заклучок дека училиштата, во доволен степен не

ги поседуваат елементите коишто придонесуваат за развој на креативноста и

иновативноста или не располагаат со доволно знаење и информации за елементите

коишто придонесуваат за иновативна култура во училиштето.

Резултатите од прашањата коишто се однесуваат на општествената поддршка

за развој на иновативноста, говорат дека и директорите како и наставниците, сметаат

дека им е потребна поголема институционална поддршка и поголема вклученост на

државата во процесот на развој на иновативноста. Како субјекти коишто треба да го

поддржат развојот на иновативноста, директорите на прво место ја ставаат

локалната заедница, а потоа државата и семејството.

Табела 17: Резултати од анкетниот прашалник на директорите за придонесот на

организациската и опшествената култура во развојот на иновативноста

Ф
ак

то
ри

целосно не
се

согласувам

делумно не
се

согласувам

ниту се
согласувам,
ниту не се

согласувам

делумно се
согласувам

целосно се
согласувам

Опис Фр % Фр % Фр % Фр % Фр %

И
но

ва
ти

вн
а 

ку
лт

ур
а 

во
 у

чи
ли

ш
те

то

1. Во нашето училиште
постои желба за да ги
истражуваме
можностите и да
креираме нови нешта во
работата

0 0 0 0 1 5 9 45 10 50

2. Ги охрабрувам новите
начини на размислување
и решавање на
проблемите од различни
перспективи

0 0 0 0 0 0 2 10 18 90

3. Во работата не се
плашам од неуспех,
туку гледам како на
можност за учење

0 0 0 0 1 5 4 20 15 75

4. Покажувам креативно
и иновативно
однесување што можат
другите да го следат

0 0 0 0 0 0 4 20 16 80

5. Истраен/истрајна сум
дури и во неповолни
услови.

0 0 0 0 1 5 1 5 18 90

6. Доследен/доследна
сум за работите за
коишто мислам дека

0 0 0 0 0 0 3 15 17 85

имаат вредност.
7. Во нашето училиште,
вработените на сите
нивоа проактивно
покажуваат иницијатива
за иновативни решенија
во работата

0 0 0 0 2 10 14 70 4 20

8. Го слушам мислењето
на наставниците дури и
за неконвенционални
идеи

0 0 0 0 0 0 5 25 13 65

9. Имаме добра
организациска култура
за поддршка на
иновативните решенија

0 0 0 0 1 5 9 45 9 45

10. Нашето училиште е
отворено за идеи и
сугестии од заедницата

0 0 0 0 0 0 6 30 14 70

И
но

ва
ти

вн
а 

ку
лт

ур
а 

во
 о

пш
те

ст
во

то

11. Потребна ни е
поголема
институционална
поддршка за развој на
овие вештини

0 0 0 0 2 10 4 20 14 70

12. Во Република
Македонија, повеќето
млади луѓе веруваат
дека не треба многу да
се потпрат на помош од
државата во
создавањето на некоја
иновација

0 0 0 0 5 25 10 50 5 25

13. Од кои субјекти и институции се очекува да го поддржат развојот на иновативната
култура во Република Македонија? (може да заокружите повеќе од едно)

локалната заедница државата бизнис заедница семејство друго
Фр % Фр % Фр % Фр % Фр %
14 70 10 50 5 25 6 30 1 5

1.1.3. Основна анализа на резултатите од анкетниот прашалник за родители
Во ова истражување сакавме да провериме како развојот на креативните и

иновативни вештини изгледа од родителска перспектива. Поради тоа беше

направено анкетирање на родителите со желба да се испита родителската

перецепција за односот на факторите во развојот на иновативната култура.

Анкетниот прашалник на родителите беше составен од 23 прашања поделени во две

подрачја: курикуларни компоненти за развој на креативното мислење и средински

фактори за развој на креативно и иновативно однесување.

Првиот дел од прашалникот се однесуваше на проценката на родителите за

работата на училиштето. Основната анализа на прашалникот покажува дека

родителите го препознаваат значењето што креативните и иновативни вештини го

имаат, (81% од нив одговориле дека тие се значајни за развојот на една земја), како и

тоа дека наставниците можат да направат повеќе за развојот на овие вештини; тие

исто така сметаат дека креативните вештини можат да се развијат, што како податок

радува, бидејќи ставовите и однесувањата на родителите влијаат врз развојот на

креативноста. Родителите не покажуваат голема сигурност за вклученоста на

креативноста во курикулумот во училиштето во коешто учи нивното дете (38%

делумно се согласуваат, а 18% немаат посебен став, наспроти 39% кои целосно се

согласуваат). За средствата со коишто располагаат училиштата за развој на

креативното мислење. ставовите на родителите гравитираат околу 4 и 5, но важно е

да се спомене дека постои прилична дисперзираност на одговорите низ речиси

целиот распон, што упатува на заклучок дека кај родителите постои одреден степен

на уверување за технолошката опременост на училиштата, како резултат на низата

проекти спроведени за обезбедување на училиштата со информатичко – техничка

опрема, иако и наставниците и директорите во голем процент укажаа дека

квалитетот на ИКТ и условите во училиштата не се на посакуваното ниво.

Отвореноста на училиштето кон новите идеи и сугестии од родителите е

високо оценета, наспроти проценката за поволноста на организациската култура за

развој на креативните вештини. Прилична дисперзираност на одговорите

покажуваат и ставовите за поддршката и поттикнувањето на креативноста во

училиштето, но и во целокупниот образовен систем, при што доминантни се

ставовите дека тоа сеуште не е во доволна мера. Поддршката од општеството за

развој на креативно мислење е ниско оценета од страна на родителите (дури 50% од

нив, целосно се согласуваат дека недостигот од општествена поддршка го попречува

развојот на овие вештини), како и дека е неопходна трансформација на начинот на

којшто училиштата работат, што говори дека родителите како индиректни

корисници, не се сосема задоволни од квалитетот и успешноста на училишната

работа.

Табела 18: Резултати од анкетниот прашалник на родителите за придонесот и

капацитетитте на училиштата во развојот на иновативноста

Курикуларни
компоненти за
развој на
креативното
мислење кај
ученикот

целосно не се
согласувам

делумно не се
согласувам

ниту се
согласувам,
ниту не се

согласувам

делумно се
согласувам

целосно се
согласувам

Фр % Фр % Фр % Фр % Фр %

1.1  Зајакнувањето
на креативните и
иновативни
вештини кај
учениците е значаен
за развојот на една
земја

1 1 1 1 2 1 24 16 121 81

1.2  Наставниците
можат да направат
повеќе за развој на
овие вештини

1 1 2 1 4 3 50 34 92 62

1.3  Креативноста е
интегрален дел од
курикулумот на
училиштето во
коешто учи моето
дете

4 3 4 3 27 18 56 38 58 39

1.4 Креативноста
може да се развие 2 1 3 2 6 4 36 24 102 68

1.5  Училиштето ги
нема потребните
материјали и
техники за развој на
креативното
мислење

11 7 18 12 27 18 46 31 47 32

1.6  Училиштето е
отворено за нови
идеи и сугестии од
родителите

6 4 7 5 18 12 48 32 70 47

1.7  Во училиштето
постои добра
организациска
култура за развој на
креативните
вештини

5 3 15 10 20 13 55 37 54 36

1.8  Креативното
однесување не е
доволно вреднувано
во училиштето

13 9 24 16 28 19 54 36 30 20

1.9   Актуелниот
образовен систем
доволно не ја
поттикнува

12 8 18 12 19 13 70 47 30 20

креативноста

1.10 Недостигот од
финансии и
општествена
поддршка го
попречува развојот
на креативното
однесување во
училиштето

7 5 9 6 12 8 47 32 74 50

1.11   Неопходна е
трансформација на
начинот на којшто
училиштата работат

7 5 7 5 29 19 44 30 62 42

Вториот дел од прашалникот опфаќаше ставови на родителите за поддршката

што овие вештини ја добиваат од општествената заедница. Резултатите од исказите

покажуваат дека слично, како и кај наставниците и родителите препознаваат

постоење на одредена поддршка на иновациите во нашето општество, но

недостасува сеопфатен и организиран пристап што ќе ја креира комплетната слика

на општество што ги поддржува и поттикнува иновациите. Родителите, исто така,

сметаат дека ,,постојат многу Македонци коишто се способни да создадат

иновативен зафат”, но, не се цврсто убедени дека ,,во споредба со луѓето од другите

земји, македонските граѓани се поиновативни” што укажува на објективноста во

ставовите на родителите. Најголема дисперзираност на одговорите на родителите

постои во исказот што се однесува на поддршката и вреднувањето што иновациите

ги добиваат во нашето општество, што уште еднаш наведува на потврда на

размислувањата дека во практиката тие не го добиваат заслуженото внимание.

Понатаму, и при анализата на следниот исказ за помошта што младите луѓе ја

добиваат од нашата земја за развој на иновациите го потврдува фактот дека во

нашата земја сеуште не се развиени концепти и мерки на соработка на младите луѓе

со државните институции во насока на заедничко вложување и развивање на

иновациите. Очекувано, како субјект којшто се очекува да го поддржува развојот на

иновативноста, родителите ја ставија државата на прво место, потоа се бизнис

заедницата и локалната заедница, а на трето место е семејството.

Табела 19: Резултати од анкетниот прашалник на родителите за придонесот на

државата  во развојот на иновативноста

Средински фактори
за развој на
креативно и
иновативно
однесување

целосно не се
согласувам

делумно не се
согласувам

ниту се
согласувам,
ниту не се

согласувам

делумно се
согласувам

целосно се
согласувам

Фр % Фр % Фр % Фр % Фр %

2.1  На национално
ниво постои намерен,
сеопфатен и
организиран пристап
за развој на овие
вештини.

8 5 16 11 44 30 55 37 26 17

2.2  Постојат многу
прилики во
македонското
општество за да се
покаже иновативно
однесување

6 4 23 15 20 13 59 40 41 28

2.3 Во споредба со
луѓето од другите
земји, македонските
граѓани се
поиновативни

9 6 15 10 41 28 53 36 31 21

2.4 Создавањето на
иновација е ценет
потфат во Република
Македонија

20 13 20 13 25 17 42 28 42 28

2.5 Постојат многу
Македонци коишто се
способни да создадат
иновативен зафат

2 1 2 1 6 4 50 34 89 60

2.6   Во Република
Македонија, повеќето
млади луѓе веруваат
дека не треба многу да
се потпрат на помош
од државата во
создавањето на некоја
иновација

16 11 16 11 16 11 48 32 53 36

2.7 Од кои субјекти и институции се очекува да го поддржат развојот на иновативното
однесување во Република Македонија? (може да заокружите повеќе)



Односот на индивидуалните и срединските фактори врз развојот на иновативната
култура кај учениците во основното образование 149

локалната заедница државата бизнис заедница Семејство друго

Фр % Фр % Фр % Фр % Фр %

76 51 128 86 77 52 63 42 0 0

1.1.4. Основна анализа на резултатите од анкетниот прашалник за учениците
Во истражувањето беа вклучени и ученици од основните училишта, со цел да

се утврди колку училничките практики одат во прилог кон развојот на креативноста

и иновативноста, разгледувани од аспект на учениците и дали учениците поседуваат

одредени лични карактеристики, неопходни за развој на иновативноста.

Учениците кои учествуваа во истражувањето се ученици од три основни

училишта: ОУ ,,Коле Канински”, OУ ,,св.Климент Охридски” и ОУ ,,Гоце Делчев”

во Битола. Вкупниот број на ученици е 139, а учествуваа ученици од трето, петто и

седмо одделение со различен училиштен успех. Овие одделенија се намерно избрани

за испитување, за да се утврди понатаму, дали постои разлика во нивните лични

карактеристики, идеи и ставови кон креативноста и иновативноста во однос на

возраста. Прашалникот беше спроведен кај испитаниците во присуство на

наставникот, а времето за пополнување беше околу 10 минути.

Основната анализа на прашалникот покажува дека, воглавном, педагошките

ситуации коишто ја поттикнуваат креативноста и се манифестираат низ сите три

одделенија се поттикнување на размислување и создавање на нови идеи (64%

целосно се согласувам), поврзувања на знаењата со реалниот живот (60% целосно

се согласувам), почитување на мислењето и идеите на учениците (71% целосно се

согласуваат), поттикнување во различни слободни активности (67% целосно се

согласуваат).

Аналитиката на исказот којшто се однесува на толеранција на грешките

покажуваат одредена дисперзираност на одговорите кај учениците, што упатува на

заклучок дека тие не се чувствуваат најсигурни и слободни кога прават грешки. Тоа

е така, затоа што нашиот образовен систем нѐ учи да се плашиме од грешките,

бидејќи веднаш ќе бидеме санкционирани со лоши оценки. За креативноста, важно е

и правото да се погреши. Не можеме да бидеме оригинални, ако не сме подготвени

да погрешиме, Не може да се унапреди знаењето, ниту да се креираат нови идеи, ако

човек не е спремен да проба нешто ново. За развојот на креативноста, важно е

наставниците да покажуваат доверба и толеранција во работата на учениците, затоа

што таквиот став ќе им овозможи на учениците повеќе простор да доаѓаат до

сопствени решенија на проблемот во ситуации кога не тече сѐ според планот.

Таквиот начин на размислување ја поттикнува иновативноста и решавањето на

проблемите од нови перспективи.

За препознавањето на концептот на креативноста од страна на учениците,

може да се утврди од тврдењето ,,знам што е креативност”, за којшто дури 70% од

учениците се изјасниле дека знаат што значи тоа, што упатува на уверување дека

како термин не е запоставен и има одредено значење во воспитно – образовниот

процес.

Битен заклучок може да се изведе од резултатите на исказот ,, на часовите не

морам да го правам она што го бараат наставниците, туку можам да правам и

нешто друго”, на којшто дури 82% од учениците целосно се согласиле дека тоа не е

така. Високиот процент на негативен одговор наведува на потврда дека во

практиката не постои слобода за ученичките активности и многу малку внимание се

посветува на она што учениците ги интересира, во што уживаат и во што се добри.

Мотивацијата е главниот предизвикувач на креативноста. Учениците најдобро учат

кога ќе ја видат релевантноста на тоа што го прават и кога тие се суштински

заинтересирани за активноста или задачата. Добриот курикулум што ја промовира

креативноста, меѓудругото, треба да ги зема во вид и интересите на учениците.

Резултатот упатува на заклучок дека е неопходно ребалансирање на курикулумот и

вклучување на ученичките интереси во наставните планови и програми, како и

обезбедување на време и простор да се учи и поучува она што учениците и

наставниците го посакуваат.

Последните искази се однесуваат на индивидуалните особини на учениците.

Отвореноста кон новите искуства, преференците за предизвик, самодоверба и

преземање на ризик се карактеризираат со високи вредности (вредностите

гравитираат околу 5), и како најважни предиктори за развој на иновативноста може

да имаат позитивно влијание во формирањето на иновативна култура кај учениците.

Табела 20: Резултати од анкетниот прашалник за учениците за училничките

практики и индивидуалните преференци во развојот на креативноста и

иновативноста

Курикуларни
компоненти за развој на

креативното мислење

целосно не се
согласувам

делумно не се
согласувам

ниту се
согласувам,
ниту не се

согласувам

делумно се
согласувам

целосно се
согласувам

Фр % Фр % Фр % Фр % Фр %

1. Училиштето ме
поттикнува на
размислување и создавање
на нови идеи

7 5 1 1 11 8 31 22 89 64

2. Знам што е креативност 2 1 3 2 18 13 19 14 97 70

3. На часовите не морам да
го правам она што го бараат
наставниците, туку можам
да правам и нешто друго

82 59 28 20 11 8 11 8 7 5

4. Во нашата работа,
наставниците ги толерираат
нашите грешки.

8 6 8 6 17 12 35 25 71 51

5. Во наставата ги
поврзуваме добиените
знаења со реалниот живот

7 5 3 2 17 12 28 20 84 60

6. Предавањата на
наставниците се интересни,
а упатствата за работа ни се
јасни

4 3 8 6 12 9 36 26 79 57

7. Училиштето ме
поттикнува на самостојност
во работата

4 3 7 5 9 6 26 19 93 67

8. Наставиците ги
почитуваат мислењето и
идеите на учениците

4 3 3 2 11 8 22 16 99 71

9. Наставниците не
поттикнуваат на

5 4 4 3 10 7 27 19 93 67

1.3. ВКУПНА АНАЛИЗА ЗА ПОТВРДУВАЊЕ ИЛИ ОТФРЛАЊЕ НА
ХИПОТЕЗИ СО КОРИСТЕЊЕ НА ПОДАТОЦИ ОД РАЗЛИЧНИТЕ
ИНСТРУМЕНТИ

1.Предиспозиции и преференции за креативно размислување и дејствување

Прашање 1

10. Ме привлекуваат нови нешта (трето одделение во однос на петто одделение)

Табела 21: Резултати од истражувањето за индивидуалните фактори

целосно не
се

согласувам

делумно не се
согласувам

ниту се
согласувам,
ниту не се
согласувам

делумно се
согласувам

целосно се
согласувам

Трето одделение 1 0 3 8 34

Петто одделение 1 2 1 10 36

χ2= 3,118     df = 4    p<0,05

вклучување во различни
слободни активности

10. Ме привлекуваат новите
нешта 3 2 3 2 9 6 29 21 95 68

11. Кога би имал можност и
средства сакам да создавам
нови работи

2 1 6 4 11 8 28 20 92 66

Слика 5. Графички приказ на резултатите од табела 21

Врз основа на пресметната вредност на χ2= 3,118 < χ2 0.05 = 9,488, со ниво на

значајност 0.05, може да се констатира дека не постои статистички значајна разлика

во однос на ова прашање меѓу учениците од трето и учениците од петто оделение.

Дури 91% од учениците од трето одделение и 92% од учениците од петто одделение

ги привлекуваат нови нешта.

Покрај основната анализа и вкрстената анализа на варијаблите покажува дека

кај испитаните ученици од трето и петто одделение е висок процентот (91% од трето

и 92% од петто) на ученици што поседуваат индивидуални квалитети за развој на

иновативноста, но притоа не постои разлика на индивидуалните ставови во однос на

различните одделенија.

Прашање 2

бр.10. Ме привлекуваат нови нешта  (петто одделение во однос на седмо одделение)

Табела 22: Резултати од истражувањето за индивидуалните фактори

целосно не се
согласувам

делумно не се
согласувам

ниту се
согласувам,
ниту не се
согласувам

делумно се
согласувам

целосно се
согласувам

Петто
одделение 1 2 1 10 36

Седмо
одделение 1 1 5 11 25

χ2= 4,53     df = 4    p<0,05

2% 0% 7% 17%

74%

2% 4% 2% 20%

72%

0
10

40
50
60
70
80

целосно не
се

согласувам

делумно не
се

согласувам

ниту се
согласувам,
ниту не се

согласувам

делумно се
согласувам

целосно се
согласувам

Ме привлекуваат нови нешта

Трето
одделение

Петто
одделение

Слика 6: Графички приказ на резултатите од табела 22

Врз основа на пресметната вредност на χ2= 4,53 < χ2 0.05 = 9,488, со ниво на

значајност 0.05, може да се констатира дека не постои статистички значајна разлика

меѓу размислувањата на учениците од петто и седмо одделение во однос на ова

прашање. 92% од учениците од петто одделение и 84% од учениците од седмо

одделение се согласуваат дека ги привлекуваат нови нешта.

Вкрстената анализа на одговорите на учениците од петто и седмо одделение,

исто така покажува висока застапеност на индивидуалните квалитети помеѓу

учениците поволни за развој на иновативноста и не покажува значајна разлика меѓу

нивните размислувања по одделенија.

2% 4% 2% 20%

72%

2% 2% 12%
26%

58%

0
10

30
40

70
80

согласувам

ниту се
согласувам,
ниту не се

согласувам

делумно се
согласувам

целосно се
согласувам

Ме привлекуваат нови нешта

Петто
одделение

Седмоодделе
ние

Прашање 3

бр.10. Ме привлекуваат нови нешта  (трето во однос на седмо)

Табела 23: Резултати од истражувањето за индивидуалните фактори

целосно не се
согласувам

делумно не се
согласувам

ниту се
согласувам,
ниту не се
согласувам

делумно се
согласувам

целосно се
согласувам

Трето
одделение 1 0 3 8 34

Седмо
одделение 1 1 5 11 25

χ2= 3,249     df = 4    p<0,05

Слика 7: Графички приказ на резултатите од табела 23

Врз основа на пресметната вредност на χ2= 3,249 < χ2 0.05 = 9,488, со ниво на

значајност 0.05, може да се констатира дека не постои статистички значајна разлика

меѓу ставовите на учениците од трето и седмо одделение во однос на ова прашање.

Најголем дел од нив 91% од учениците од трето одделение и 84% од учениците од

седмо одделение ги привлекуваат нови нешта.

2% 2% 12%
26%

58%

0

10

20

30

40

50

60

70

80

целосно не се
согласувам

делумно не
се согласувам

ниту се

Ме привлекуваат нови нешта

Трето

Резултатите покажуваат дека слична е состојбата и помеѓу учениците од

трето и седмо одделение, односно дека не постои разлика во нивните ставови во

однос на Отвореноста за нови искуства врз основа на различните одделенија.

Прашање 4

бр.11. Кога би имал можност и средства сакам да создавам нови работи (трето
во однос на петто)

Табела 24:Резултати од истражувањето за индивидуалните фактори

целосно не
се

согласувам

делумно не се
согласувам

ниту се
согласувам,
ниту не се
согласувам

делумно се
согласувам

целосно се
согласувам

Трето одделение 0 1 2 7 36

Петто одделение 1 2 2 8 37

χ2 = 1,249  df = 4    p<0,05

Слика 8: Графички приказ на резултатите од табела 24

Врз основа на пресметната вредност на χ2= 1,249 < χ2 0.05 = 9,488, со ниво на

значајност 0.05, пак може да се констатира дека не постои статистички значајна

разлика во размислувањата на учениците од трето и учениците од седмо одделение

во однос на ова прашање. Најголемиот дел од нив, (93% од учениците од трето и

целосно се
согласувам

Кога би имал можност и средства сакам да создавам
нови работи

90% од учениците од петто одделение) кога би имале услови и средства би создавале

нови работи.

Во однос на подготвеноста и желбата да се излезе надвор од нормалната

ситуација, и да се создаваат нови работи, анализите покажуваат дека тоа е повторно

застапено во висок процент кај учениците од двете одделенија, но и дека не постои

значајна разлика на ставовите на учениците од трето и петто одделение.

Слична е состојбата на ставовите на учениците и помеѓу петто и седмо одделение:

Прашање 5

бр. 11.  Кога би имал можност и средства сакам да создавам нови работи (петто во
однос на седмо)

Табела 25: Резултати од истражувањето за индивидуалните фактори

целосно не се
согласувам

делумно не се
согласувам

ниту се
согласувам,
ниту не се
согласувам

делумно се
согласувам

целосно се
согласувам

Петто одделение 1 2 2 8 37

Седмоодделение 1 3 7 13 19

χ2=9,481  df = 4    p<0,05

Слика 9: Графички приказ на резултатите од табела 25

Врз основа на пресметната вредност на χ2=9,481 < χ2 0.05 = 9,488, со ниво на

значајност 0.05, пак може да се констатира дека не постои статистички значајна

разлика во размислувањата на учениците од петто и учениците од седмо одделение

во однос на ова прашање. Најголемиот дел од нив, (80% од учениците од петто и

74% од учениците од седмо одделение) кога би имале услови и средства би

создавале нови работи.

Прашање 6

бр. 11.  Кога би имал можност и средства сакам да создавам нови работи (трето во
однос на седмо)

Табела 26: Резултати од истражувањето на индивидуалните фактори

целосно не се
согласувам

делумно не се
согласувам

ниту се
согласувам,
ниту не се
согласувам

делумно се
согласувам

целосно се
согласувам

Трето одделение 0 1 2 7 36

Седмоодделение 1 3 7 13 19

χ2= 11,745  df = 4    p<0,05

Слика 10: Графички приказ на резултатите од табела 26

Врз основа на пресметната вредност на χ2= 11,745 > χ2 0.05 = 9,488, со ниво на

значајност 0.05, може да се констатира дека постои статистички значајна разлика во

размислувањата на учениците од трето и учениците од седмо одделение во однос на

ова прашање. Најголем дел од учениците од трето одделение дури 93% кога би

имале услови и средства би создавале нови работи, што не е случај со учениците од

седмо одделение каде таа бројка е 74% . Ваквиот однос покажува дека кога станува

збор за подготвеноста и желбата да се создаваат и истражуваат нови работи,

забележливо е намалување на интересот и желбата кај учениците со зголемување на

одделението, што оди во насока на потврда на размислувањата дека со зголемување

на возраста, кај учениците се јавува обесхрабрување и намалување на позитивниот

однос кон иновативноста.

Резултатите од претходните анализи покажуваат дека учениците од сите три

одделенија (трето, петто и седмо) во висок процент поседуваат индивиудални

особини (отвореност кон нови искуства, преференци за предизвик, самодоверба и

преземање на ризик), што како важни предиктори за развој на иновативноста, може

да имаат позитивно влијание во формирањето на иновативна култура кај учениците.

Воедно, анализите покажуваат намалување на индивидуалните вредности за

предизвик, самодоверба и преземање на ризик, со зголемување на одделенијата, што

оди во насока на потврда на размислувањето дека со повисоките одделенија се

намалува заинтересираноста на учениците кон иновативноста.

Наведените емпириски податоци водат кон прифаќање на хипотезата дека

индивидуалните фактори изразени преку индивидуални ставови што придонесуваат

за позитивен однос кон иновативноста се значајни за развојот на иновативната

култура и истите, генерално се среќаваат кај учениците, но дека варираат помеѓу

различните одделенија.

2. Застапеност на курикуларните компоненти во воспитно – образовниот
процес поволни за развој на иновативната култура

14 . Ние ги градиме и прошируваме компетенциите на нашите ученици преку нивно
учество во различни иницијативи.

9. Наставниците нѐ поттикнуваат на вклучување во различни слободни актинвости

Табела 27: Резултати од истражувањето за курикуларните компоненти

целосно не се
согласувам

делумно не се
согласувам

ниту се
согласувам,
ниту не се
согласувам

делумно се
согласувам

целосно се
согласувам

Наставници 2 2 23 103 96

Ученици 5 4 10 27 93

χ2= 32,671  df = 4    p<0,05

Слика 11: Графички приказ на резултатите од табела 27

Врз основа на пресметната вредност на χ2= 32,671 > χ2 0.05 = 9,488, со ниво на

значајност 0.05, може да се констатира дека постои статистички значајна разлика

меѓу ставовите на наставниците и учениците во однос на ова прашање. Најголем дел

од наставниците делумно се согласуваат дека наставниците ги поттикнуваат

учениците во различни слободни активности и 67% од учениците целосно се

согласуваат во тој поглед.

20. На учениците им дозволувам да прават грешки

4. Во нашата работа наставниците ги толерираат нашите грешки

Табела 28: Резултати од истражувањето за курикуларните компоненти

целосно не се
согласувам

делумно не се
согласувам

ниту се
согласувам,
ниту не се
согласувам

делумно се
согласувам

целосно се
согласувам

Наставници 8 10 33 91 84

Ученици 8 8 17 35 71

χ2= 11,222 df = 4    p<0,05

Слика 12: Графички приказ на резултатите од табела 28

Врз основа на пресметната вредност на χ2=11,222 > χ2 0.05 = 9,488, со ниво на

значајност 0.05, може да се констатира дека постои статистички значајна разлика

меѓу размислувањата на наставниците и учениците во однос на ова прашање. Дури

половина од учениците сметаат дека наставниците ги толерираат нивните грешки,

додека најголем дел од наставниците (40%) сметаат делумно дека ги толерираат

грешките на учениците.

Ваквата анализа покажува дека во однос на создавањето пријатна и сигурна

училничка атмосфера, во којашто ќе се охрабруваат учениците да учествуваат без

страв од казна за несупехот, наставниците не успеваат да обезбедат таква атмосфера,

што би требало да значи дека наставниот кадар не создава училничка клима којашто

ќе води до креативни искуства на учениците и во којашто ќе може да се развива и

реализира креативното мислење и однесување.

21. На учениците им давам простор за имагинација

3. На часовите не морам да го правам она што го бараат наставниците, туку можам да
правам и нешто друго.

Табела 29: Резултати од истражувањето за курикуларните компоненти

целосно не се
согласувам

делумно не се
согласувам

ниту се
согласувам,
ниту не се
согласувам

делумно се
согласувам

целосно се
согласувам

Наставници 1 5 16 79 125

Ученици 82 28 11 11 7

χ2= 246,113  df = 4    p<0,05

Слика 13: Графички приказ на резултатите од табела 29

Врз основа на пресметната вредност на χ2= 246,113 > χ2 0.05 = 9,488, со ниво на

значајност 0.05, може да се констатира дека постои статистички значајна разлика во

размислувањата на наставниците и учениците во однос на ова прашање. Дури 79%

од учениците не се согласуваат и 90% од наставниците се согласуваат дека на

часовите учениците не мора да го прават она што од нив го бараат наставниците.

Развојот на креативноста и иновативноста претставува предизвик за

едукаторите. Се повеќе станува очигледно дека креативноста зависи од

специфичното внимание кон секој ученик. Важно е да се запознае секој ученик

поединечно со што ќе можат да се предвидат најдобри напори за секој ученик.

Оттука произлегува и потребата за индивидуални активности и искуства коишто ќе

овозможуваат секој ученик да ги развива сопствените креативност и оригиналност.

Резултатите покажуваат дека наспроти тврдењата на наставниците, тие не

дозволуваат активности коишто излегуваат надвор од предвидените наставни

задолженија.

Поучувањето на креативни и иновативни вештини бара да им се овозможи на

учениците да преземат одговорност за своето учење. На учениците не треба да се

гледа само како на примачи на информации, важно е тие да усвојуваат и вештини за

откривање, но потребни им се поддршка и насоки за да успеат. За да го постигнат

тоа наставниците и самите треба да бидат креативни и да им овозможат на

учениците простор и култура што ја вреднува креативноста.

Дополнителна потврда кон овој став се добива и со одговорите од исказите од

анкетниот прашалник за наставниците. На исказот ,,неконформизмот треба да се

попречува” најголем дел од наставниците смета (48% целосно или делумно се

согласуваат) дека тоа треба да се попречува, а 40% од нив немаат посебен став за

истото. Тоа покажува дека наставниците сеуште преферираат ученици коишто

поседуваат карактеристики што се во остра спротивност со креативните и

иновативни карактерни особини, како што се конформизмот и внимателноста. Тоа

води кон заклучок дека на наставниците не им се допаѓаат карактерните црти

поврзани со креативноста и иновативноста. Како што заклучуваат и некои автори,

колку повеќе учениците стануваат креативни, толку помалку е посакувано нивното

однесување, затоа што наставниците се плашат дека ќе го изгубат авторитетот.

За дополнително проверување на хипотезата, во рамките на анкетниот

прашалник за наставниците е поставено и следново прашање ,,Какви активности се

спроведуваат во Вашето училиште, а се поврзани со развојот на креативното и

иновативно однесување на учениците?” на што се добиени следниве одговори:

посебни проекти  (71%), учество на натпревари (80%), реални училишни компании

(3%), училишен весник (28%) и друго (2%). Резултатите упатуваат дека најголем дел

од активностите во училиштата припаѓаат на учеството на натпревари што како

активност често пати може да ја инхибира појавата на креативноста додека пак,

постоењето на училишните компании како форма на воннаставна активност што е

од особено значење за развојот на креативните и прептриемнички вештини кај

учениците е застапено со само 3%.

Следствено на спроведените анализи се потврдува хипотезата дека воспитно

– образовниот процес и курикуларните компоненти можат значајно да влијаат во

развојот на иновативната култура, но актуелните училнички и училишни практики

во недоволен дел придонесуваат за развојот на креативното мислење и иновативно

однесување.

3. Срединските фактори изразени преку иновативната култура во училиштето

и општеството влијаат на развојот на иновативната култура кај учениците.

3.1. Постоење на поволни училишна клима и култура за развој на

иновативната култура кај учениците

1. Во нашето училиште постои силна желба за да ги истражуваме можностите и да
креираме нови нешта (од анкетен прашалник за наставниците)

1. Во нашето училиште постои силна желба за да ги истражуваме можностите и да
креираме нови нешта (од анкетен прашалник за директорите)



Односот на индивидуалните и срединските фактори врз развојот на иновативната
култура кај учениците во основното образование 165

1% 3% 13%

44% 40%

0% 0% 5%

45% 50%

0
10
20
30
40
50
60

целосно не се
согласувам

делумно не се
согласувам

ниту се
согласувам,
ниту не се

согласувам

делумно се
согласувам

целосно се
согласувам

Во училиштето постои  желба за истражување и креирање
нови нешта во работата

Наставници

Директори

Табела 30: Резултати од истражувањето за училишната култура

целосно не се
согласувам

делумно не се
согласувам

ниту се
согласувам,
ниту не се
согласувам

делумно се
согласувам

целосно се
согласувам

Наставници 2 6 29 100 91

Директори 0 0 1 9 10

χ2=2,072  df = 4    p<0,05

Слика 14: Графички приказ на резултатите од табела 30

Врз основа на пресметната вредност на χ2 = 2,072 < χ2 0.05 = 9,488, со ниво на

значајност 0.05, пак може да се констатира дека не постои статистички значајна

разлика во ставовите на наставниците и на директорите. Имено најголем дел и од

наставниците, 84%, и од директорите, 95%, се согласуваат дека во училиштето

постои желба за истражување и креирање нови нешта во работата.

2. Се охрабруваат новите начини на размислување и решавање на проблемите од
различни перспективи (анкетен прашалник за наставници)

2. Ги охрабрувам новите начини на размислување и решавање на проблемите од
различни перспективи (анкетен прашалник за директори)

Табела 31: Резултати од истражувањето за училишната култура

согласувам

Наставници 2 6 21 96 103

Директори 0 0 0 2 18

χ2=14,912 df = 4    p<0,05

Слика 15: Графички приказ на резултатите од табела 31

Врз основа на пресметната вредност на χ2=14,912 > χ2 0.05 = 9,488, со ниво на

значајност 0.05, пак може да се констатира дека постои статистички значајна

разлика разлика во размислувањето на наставниците и директорите во однос на ова

прашање. Имено, сите директори се согласуваат дека се охрабруваат нови начини на

размислување и решавање на проблеми од различни перспективи, но така

размислуваат 87% од наставниците.

3. Во работата не се плашиме од неуспех туку гледаме како на можност за учење
(анкетен прашалник за наставници).

3. Во работата не се плашам од неуспех туку гледам како на можност за учење (анкетен
прашалник за директори).

Табела 32: Резултати од истражувањето за училишната култура

целосно не се
согласувам

делумно не се
согласувам

ниту се
согласувам,
ниту не се
согласувам

делумно се
согласувам

целосно се
согласувам

Наставници 1 3 20 69 135

Директори 0 0 1 4 15

χ2= 2,076  df = 4    p<0,05

Слика 16: Графички приказ на резултатите од табела 32

Врз основа на пресметната вредност на χ2 = 2,076 < χ2 0.05 = 9,488, со ниво на

значајност 0.05, пак може да се констатира дека не постои статистички значајна

разлика помеѓу ставовите на наставниците и директорите. Имено најголем дел и од

наставниците, 89%, и од директорите, 95%, се согласуваат дека во работата не се

плашат од неуспех, туку гледаат како можност за учење.

8. Ние сме доследни во правењето на нешта за коишто мислиме дека имаат вредност
(анкетен прашалник за наставници).

6. Доследен/доследна сум за работите за коишто мислам дека имаат вредност (анкетен
прашалник за директори).

Табела 33: Резултати од истражувањето за училишната култура

целосно не се
согласувам

делумно не се
согласувам

ниту се
согласувам,
ниту не се
согласувам

делумно се
согласувам

целосно се
согласувам

Наставници 1 5 13 77 132

Директори 0 0 0 3 17

χ2= 5,924  df = 4    p<0,05

Слика 17: Графички приказ на резултатите од табела 33

Врз основа на пресметната вредност на χ2 = 5,924 < χ2 0.05 = 9,488, со ниво на

значајност 0.05, пак може да се констатира дека не постои статистички значајна

разлика. Најголем дел и од наставниците, 92%, и од директорите, 100%, сметаат дека

доследно прават нешта за коишто мислат дека имаат вредност.



Односот на индивидуалните и срединските фактори врз развојот на иновативната
култура кај учениците во основното образование 169

0% 2% 17%
42% 38%

0% 0% 0%
28%

72%

0
10
20
30
40
50
60
70
80

целосно не се
согласувам

делумно не се
согласувам

ниту се
согласувам,
ниту не се

согласувам

делумно се
согласувам

целосно се
согласувам

Слободно искажување на сопственото мислење дури
и за неконвенционални идеи

Наставници

Директори

10. Се чувствуваме слободни да го искажеме нашето мислење дури и за
неконвенционални идеи

8. Го слушам мислењето на наставниците дури и за неконвенционални идеи

Табела 34:Резултати од истражувањето за училишната култура

целосно не се
согласувам

делумно не се
согласувам

ниту се
согласувам,
ниту не се
согласувам

делумно се
согласувам

целосно се
согласувам

Наставници 1 5 39 96 87

Директори 0 0 0 5 13

χ2=9,149   df = 4    p<0,05

Слика 18: Графички приказ на резултатите од табела 34

Врз основа на пресметната вредност на χ2=9,149 < χ2 0.05 = 9,488, со ниво на

значајност 0.05, може да се констатира дека не постои статистички значајна разлика

меѓу мислењето на наставниците и мислењето на директорите. Најголем дел и од

наставниците (80%) и од директорите (100%) се согласуваат дека постои слобода во

искажувањето на наставниците.

целосно не се
согласувам

делумно не се
согласувам

ниту се
согласувам,
ниту не се

согласувам

делумно се
согласувам

целосно се
согласувам

Училиштето како креативна организација

Наставници

Родители

12. Родителите и учениците гледаат на нашето училиште како на креативна
организација

3. Креативноста е интегрален дел од курикулумот на училиштето во коешто учи моето
дете

Табела 35: Резултати од истражувањето за училишната култура

целосно не се
согласувам

делумно не се
согласувам

ниту се
согласувам,
ниту не се
согласувам

делумнуо се
согласувам

целосно се
согласувам

Наставници 3 10 44 105 66

Родители 4 4 27 56 58

χ2= 5,919 df = 4    p<0,05

Слика 19: Графички приказ на резултатите од табела 35

Врз основа на пресметната вредност на χ2=5,919 < χ2 0.05 = 9,488, со ниво на

значајност 0.05, пак може да се констатира дека не постои статистички значајна

разлика во размислувањето на наставниците и родителите дека креативноста е

составен дел од курикулумот на училиштето. Тоа го сметаат 75% од наставниците и

77% од родителите.

Претходните неколку вкрстувања даваат податоци во поглед на постоењето

на иновативна култура (или иновативна клима) во училиштето. Ваквата култура или

клима не може директно да влијае на успехот, но може да придонесе и индиректно

да влијае на развојот на креативноста и иновативноста кај учениците. Со поврзување



Односот на индивидуалните и срединските фактори врз развојот на иновативната
култура кај учениците во основното образование 171

на сличните прашања, разгледувани од различни групи на испитаници може да се

увиди мислењето и однесувањето на вработените, неконвенционалноста на

ставовите, чувството на независност на личното мислење, потребата да се откриваат

нови нешта и подготвеноста да се прифати неуспехот, степенот на самодисциплина

и преданост кон работата или преокупацијата, односно внатрешното чувство на

посебна важност за она што е предмет на преокупација, што како елементи на една

иновативна култура значајно придонесуваат кон зголемување на креативниот

потенцијал на училиштето како организација.

Од резултатите добиени со истражувањето може да се заклучи дека во

училиштата постои култура што се карактеризира со потреба и желба за

истражување, подготвеност да се прифаќаат предизвиците, отворена комуникација,

препознавање и поддржување на креативноста со што се потврдува хипотезата која

тврди дека во училиштата постојат водство и култура што покажуваат и поседуваат

елементи и способности поволни за развој на иновативната култура.

3.2. Општествена поддршка за развој на креативноста и иновативноста.

За проверка на веродостојноста на оваа хипотеза ќе се послужиме со

обработка на дел од одговорите од Анкетните прашалници за наставниците,

директорите и родителите.

На исказот под реден број 15 од вториот дел од прашалникот за наставници

(,,На национално ниво постои намерен, сеопфатен и организиран пристап за развој

на овие вештини”), наставниците се изјасниле во најголем број (39%) дека ,,делумно

се согласуваат” или пак дека немаат посебен став околу истото (30% ниту се

согласуваат, ниту не се согласуваат). На истото прашање, од редот на родителите,

37% одговориле дека делумно се согласуваат, а 30% немаат посебен став околу

истото прашање. Ваквите резултати упатуваат на заклучок дека според

испитаниците, на национално ниво, не се забележуваат мерки и механизми коишто

во потребен степен ја поттикнуваат или ќе ја поттикнат иновативноста.

На тврдењето под број 17 од вториот дел од анкетниот прашалник за наставниците,

,,постојат многу прилики за македонските граѓани да го искажат своето иновативно

однесување” најголем број наставниците повторно се изјасниле дека ,,делумно се

согласуваат” (37%) или дека немаат посебен став за тоа (33%). Одговорите на



Односот на индивидуалните и срединските фактори врз развојот на иновативната
култура кај учениците во основното образование 172

родителите се 40% од родителите, што делумно се согласуваат и 28% целосно се

согласуваат со тоа. Ваквата состојба на одговорите уште еднаш го потврдува

непостоењето на силни и сигурни активности и можности што ќе придонесат за

развој на креативното мислење и создавање на иновации.

Одговорите на исказот наменет за училишните работници, односно

наставниците и директорите, ,,потребна ни е поголема институционална поддршка

за развој на овие вештини” кадешто доминантен одговор е ,,целосно се согласувам”

(48% од наставниците, 70% од директорите) наметнуваат заклучок дека иако се

прават напори од страна на различни образовни субјекти и институции за

зајакнување и опремување на училишните капацитети за развој на креативните

вештини кај учениците, таквата поддршка е или недоволна или неадекватна.

Недостасува правилна проценка и соодветна на тоа, поддршка на училиштата и

училишниот кадар што ќе влијае на зголемување на иновативните капацитети на

учениците.

Резултатите од одговорите на тврдењето под реден број 21 од анкетниот

прашалник за наставниците (,,Во Република Македонија, повеќето млади луѓе

веруваат дека не треба да се потпрат на помош од државата во создавањето на некоја

иновација”) упатуваат на заклучокот дека не постојат видливи механизми коишто ќе

овозможат материјална и оперативна поддршка на младите научници, како и

стимулативни мерки за развој на нивните иновации. Дури 70% од директорите

,,целосно се согласуваат” , кај родителите тој процент изнесува 53%, додека пак, за

наставниците, доминантен е одговорот дека ,,делумно се согласуваат” со 43% или

дека немаат посебен став со 29% што може да укажува и на недоволната

запознаеност со оваа проблематика и интерес за истиот.

Според резултатите од последното прашање од анкетните прашалници (,,Од

кои субјекти и институции се очекува да го поддржат развојот на иновативната

култура во Република Македонија – може да се заокружи повеќе од едно?”) може да

се заклучи дека безмалку сите субјекти кои се наведени (локалната заедница,

државата, бизнис заедницата и семејството) се значајни во развојот на иновативната

култура. Сепак, субјектите коишто испитаниците ги издвоиле најмногу се државата,

процентот на овој субјект е 84% кај наставниците, 86 % од родителите и 50% од



Односот на индивидуалните и срединските фактори врз развојот на иновативната
култура кај учениците во основното образование 173

директорите; и локалната заедница со 65% кај наставниците, 51% од родителите и

70% од директорите се изјасниле за овој субјект. Понатаму, следуваат бизнис

заедницата и семејството. Ваквите проценти ја потврдуваат претпоставката дека во

развојот на иновативната култура, покрај индивидуалните и образовните процеси

свое место и влијание имаат и факторите коишто се наоѓаат во општествената сфера,

а чиишто активности и механизми не покажуваат значаен поттик и поддршка на

иновативноста.

Поради горенаведените аргументи се потврдува поединечната хипотеза која

смета дека развојот на иновативната култура бара поддршка и поволен амбиент за

развој на креативноста и иновативноста.

Воедно, врз основа на наведените анализи на двете поединечни хипотези што

се однесуваат на потребите од поволни училишен и опшествен амбиент за развој на

иновативната култура, се потврдува посебната хипотеза којашто тврди дека

срединските фактори изразени преку иновативната култура во училиштето и

општеството влијаат на развојот на иновативната култура кај учениците.

Според теориските аспекти и емпириските резултати од истражувањето,

добиени со широки анализи и реални коментари во врска со истражуваниот

примерок,  анкетни прашалници за различни субјекти во воспитно – образовниот

процес, постоечките национални документи од областа на иновативноста и

образованието може да се констатира дека индивидуалните и срединските фактори

имаат исклучително значење врз појавата и развојот на иновативната култура кај

учениците во основното образование и само со нивен интегративен пристап и

усогласено влијание може да се постигне највисок степен на развој на иновативната

култура кај учениците од основното образование.

ДИСКУСИЈА

Важноста на креативноста и иновативноста во решавањето на економските и

социјалните кризи е препознато во многу меѓународни политики. Во нив, сѐ повеќе

се повикува на зајакнување на иновативниот капацитет и развој на општества

базирани на знаење преку зајакнување на улогата на образованието и фокусирање на

училишните програми на креативност и иновативност. Училиштето и иницијалното

образование се препознаени како клучни фактори во развојот и зајакнувањето на

креативните и иновативни капацитети на индивидуите неопходни за понатамошна

наобразба и работен век.

Истражувањето е мотивирано од потребата да се придонесе кон дебатата за

креативноста и иновативноста во македонското образование започната во

изминатите години, и истото, меѓудругото дијагностицира слика којашто покажува

како иновативноста и креативноста се разгледуваат од страна на образовните

работници и како истите се вклучени во нивните цели и практики во основното

образование.

Трудот ја покажува поврзаноста на иновативноста и креативноста со

различни фактори коишто се наоѓаат како во индивидуата (когнитивни способности,

лични карактеристики, знаење), така и во срединската сфера (култура, околина). При

сумирањето на теоретските поставки и модели со анализата на добиените резултати

се покажува дека развојот на иновативната култура е контекстуално зависен и

истата се појавува во заемното дејство на голем број фактори коишто можат да

бидат поддржани или прикриени.

Обидот истражувачките сознанија да се сублимираат и интерпретираат

упатува на неколку констатации. Прво, во истражувањето се истакнува врската

помеѓу иновативноста и одредени компоненти на индивидуално ниво. Како што

покажува теоретскиот преглед, иновативниот потенцијал на индивидуите зависи од

личните карактеристики и предиспозиции на индивидуите. Според Кинг (King),

фактор којшто има најголемо влијание врз иновативноста е отвореноста кон нови

искуства. Истражувањето покажа дека значаен дел (68%) од учениците, се

привлечени од новите нешта, а 66% од учениците би создале нови работи доколку



Односот на индивидуалните и срединските фактори врз развојот на иновативната
култура кај учениците во основното образование 175

имаат можност и средства за тоа, што индицира дека учениците поседуваат висок

степен на отвореност кон искуствата и поверојатно е истите да покажат иновативно

однесување. Отвореноста кон искуствата, навистина објаснува голем дел од

појавноста на иновативноста. Да се биде иновативен бара отвореност за нови идеи,

љубопитност и подготвеност за промена. Ова ја објаснува важноста на отвореноста

на искуствата за иновативно однесување бидејќи овие црти се карактеристики на

овој фактор.

Второ, претходно споменатото, уште повеќе ја нагласува потребата од добри

педагошки практики коишто ќе го поддржат и унапредат иновативниот потенцијал

кај учениците. Во теоретскиот дел, се тврдеше дека постоењето на можности за

учениците да ги развијат своите когнитивни и креативни потенцијали треба да биде

приоритет во дизајнот на училишните програми, затоа што како што Runco, (1990)

потврдува, способноста на размислување на учениците е под значајно влијание од

можностите што им се дадени. Една од пречките коишто се идентификуваа во ова

истражување, а се однесуваат на развојот на креативноста и иновативноста е што

наставниците не им даваат време и слобода на учениците за индивидуални

активности и искуства коишто ќе овозможуваат секој ученик да ги развива

сопствените креативност и оригиналност. Резултатите покажаа дека постои

статистички значајна разлика во размислувањата на наставниците и учениците во

однос на ова прашање. Дури 79% од учениците не се согласуваат и 90% од

наставниците се согласуваат дека на часовите учениците не мора да го прават она

што од нив го бараат наставниците. Одделувањето на време во наставата за

индивидуални актиности и искуства и за посеопфатен поглед кон знаењето е еден од

начините преку коишто ќе се овозможи поттикнување на креативноста и

иновативноста. Сепак, резултатите покажаа дека педагошките ситуации коишто

доминираат во училишните и училничките практики, а се насочени кон негување на

креативноста и иновативноста се развој на дивергентното размислување, што се

смета за основа на креативноста и иновативноста и создавање на нови идеи,

почитување на мислењето и идеите на учениците, нивно поттикнување во различни

слободни активности. и поддржување на иницијативите што доаѓаат од нивна

страна.

Трето, контекстот може да влијае на педагошките практики за развој на

иновативната култура, негативно или позитивно. Културата и контекстот на

образованието сѐ почесто се споменуваат како ограничувачки фактори отколку како

двигатели на развојот на иновативната култура. Меѓутоа, од резултатите на ова

истражување не беше возможно да се извлечи истиот заклучок. Разлики помеѓу тоа

како наставниците ја набљудуваат училишната култура и клима за развој на

иновативноста и како училишното водство ги адресира креативноста и

иновативноста, не беа забележани. Од резултатите добиени со истражувањето

може да се заклучи дека во училиштата постои училишно водство и култура што ги

потхранува креативноста и иновативноста преку потребата и желбата за

истражување, подготвеност да се прифаќаат предизвиците, отворена комуникација,

препознавање и поддржување на овие вештини.

Четврто, општествената култура и контекст за развој на иновативната

култура може да се разгледува на неколку нивоа, и се рефлектира во прописите,

политичкото водство и општите културни ставови. Овие испреплетени влијанија

делуваат на тоа која вредност се смета за ценета и охрабрувачка, кои однесувања се

очекувани и поддржувачки и дали луѓето и средината се отворени за обиди и развој

на иновативни зафати. Резултатите од ова истражување покажуваат дека потребни

се промени во општествениот амбиент. Кога беа запрашани за поддршката и

помошта што младите луѓе треба да ја добијат при развојот на иновации,

најголемиот дел од испитаниците не веруваат дека младите личности можат да се

потпрат на помош од државата во создавањето на некоја иновација, а како субјект

којшто треба да го поддржи развојот на иновативната култура, сите испитаници во

висок процент ја посочија државата како најважен субјект. Од друга страна, пак

ставот што го изразува вреднувањето на иновацијата како потфат покажува

прилична дисперзираност во одговорите, па не може да се извлече солиден

заклучок. Сепак, сето ова сугерира дека се потребни подобри поддржувачки

структури во општествената средина коишто ќе овозможат поддршка, помош и

почит кон иновативните напори на младите луѓе.

Конечно, вкупниот поглед на литературниот преглед и резултатите од

емпириската анализа на податоците од ова истражување, укажува дека развојот на

иновативната култура кај учениците се базира на различни меѓусебно поврзани

структури: индивидуални фактори коишто можат да бидат значаен предиктор за

нивното иновативно однесување и средински фактори претсавени преку

педагошките практики коишто можат да имаат значајно влијание врз мисловните

вештини и компетенции што учениците ги стекнуваат, а коишто практики зависат од

ресурсите, употребата на ИКТ, вештините и обуката на наставниците и се разбира

целокупната култура во училиштето и земјата.

ОГРАНИЧУВАЊА НА ИСТРАЖУВАЊЕТО

Со оглед на повеќедимензионалноста на овој концепт во којшто некои

аспекти се мошне различни од други, како и поголемото количество на податоци

коишто се собрани во текот на ова истражување, некои граници и ограничувања

мора да се признаат. Овој труд е истражувачки по својата природа, и има за цел да

понуди преглед на можните фактори коишто влијаат врз иновативната култура кај

учениците. Како таков, овој труд не тврди дека ги исцрпува сите можни фактори и

уделот на секој фактор посебно.

Пред сѐ, прашалниците ги мереа само ставовите на испитаниците што може

да ги прави резултатите субјективни. Додавањето на некои статистички мерки и

проценки, како и консултации со засегнати страни од општествената средина ќе ја

зголемеа објективноста, но напорите, времето и достапноста за да се собери нивното

мислење ги надминуваа времето и ресурсите на истражувачот за ова истражување.

Ограничувањето на истражувањето лежи и во начинот на којшто се мерени

одредени индивидуални карактеристики и средински варијабли за појавност на

иновативноста. Иако, истражувањето собира податоци коишто доаѓаат од ученици и

индивидиуи коишто живеат во актуелниот општествен амбиент, добиените

податоци покажуваат одредени лимити бидејќи не се собрани со мултифакторски

тестови и скали за мерење на иновативноста. Поради тоа, идните истражувања на

овие односи во науката треба да ги земаат предвид и ефективно да ги мерат

индивидуалните карактеристики коишто играат важна улога во развојот на

иновативното однесување. Со оглед на тоа дека специфични културни димензии

можат да бидат бариери или поддржувачи на иновативноста, идните истражувања,

исто така, треба да развијат ефективно мерење на овие конструкти коешто ќе ги

снима однесувањето и процесите што се случуваат во општествената средина.

И покрај овие предупредувања, треба да се напомене дека се собраа голем

број на мислења, сознанија и податоци на темата за креативноста и иновативноста

во образованието во Република Македонија. Поради тоа, овој труд и ова

истражување треба да се гледаат како прв чекор кон разбирањето на креативниот и

иновативниот потенцијал на учениците од основните училишта во Република

Македонија.

ЗАКЛУЧНИ СОГЛЕДУВАЊА

Иновативноста прерасна во едeн од клучните зборови на новиот милениум.

Иновацискиот императив за конкурентните економии е предложен од страна на

бројни меѓународни документи и национални агенди. Во актуелната општествена

клима, иновативноста не е значајна само за економскиот развој, туку и за

социјалната и индивидуалната благосостојба. Поради тоа, на образованието треба да

се гледа како на водечки фактор во поттикнувањето на креативните и иновативни

способности.

Овој труд на почетокот понуди преглед на приоритетите во економските и

образовните политики на национално и меѓународно ниво, и укажа на

симбиотичката врска што постои помеѓу образованието и економијата на една земја.

Образованието е сместено во рамките на повеќе политички контексти, односно е

цврсто поврзано со агендата на економската политика. Притоа се издвојува еден, ако

не и најзначаен пресек помеѓу образовните и економските политики, а тоа е, како да

се изградат иновативни и креативни способности кај учениците. Овој образовен

приоритет, всушност го рефлектира актуелниот акцент ставен врз образованието, а

тоа е како да се изгради и одржи продуктивноста на нацијата, на национално и

меѓународно ниво.

Но, важно е да се истакне дека во исто време, можно е да се појави јаз помеѓу

политиките и практиките. Механизми за поддршка се неопходни за да се олесни

спроведувањето на политиките. Тоа исто така, важи и за дискурсот на

иновативноста и креативноста во образованието. Ако државата ги промовира

креативноста и иновативноста во своите образовни политики, тоа не е гаранција

дека училиштата ќе ги развиваат овие вештини во секојдневните практики. Барањата

за негување на креативноста и иновативноста од креаторите на политиките треба да

бидат заменети со механизми за поддршка, односно со политики и алатки коишто ќе

им помогнат на сите актери, во и надвор од училиштата за преземање на креативни и

иновативни патеки. Освен тоа, политиките за развој на иновативноста треба да

бидат во линија и со други политики, и со она што се бара од наставниците и

учениците, затоа што контрадикторните пораки ја зголемуваат неизвесноста и го

попречуваат понатаму донесувањето на неопходните мерки и елементи на креативна

и иновативна средина. Промовирањето на иновативноста треба да се артикулира и

да биде кохерентно, затоа што ова прашање е комплексно и повеќестрано. Уште

повеќе, политиките треба да ги отсликуваат практиките, на пример, преку

воспоставување на поддржувачка култура во и надвор од училиштето, во

социјалната средина и со пронаоѓање на поддршка во достапноста на одредени

алатки, со цел да бидат применети на ефективен начин и да имаат позитивно

влијание.

Резултатите од ова истражување покажуваат дека и покрај поседувањето на

знаења од областа на креативноста и иновативноста од страна на образовните

работници, кога станува збор за негување на овие вештини некои аспекти би можеле

да бидат подобрени. Креирањето на националните наставни програми треба да

осигура дека во наставните програми ќе се обезбеди доволно флексибилност, време

и простор за развој на креативноста и иновативноста на училничко ниво.

Содржините на наставните програми треба редовно да се ревидираат и ажурираат,

земјаќи ги предвид променетите потреби за учење и потребите на самите ученици.

Премногу содржини можат да бидат штетни за развојот на креативни активности во

училницата, затоа што не дозволуваат простор и време за други активности коишто

ќе овозможат подлабоко разбирање и развој на трансверзални вештини (Craft, 2005).

Образовните експерти тврдат дека наставните програми преоптоварени со содржини

не дозволуваат време и простор за флексибилност, ризик и иновативност.

Наставните планови и програми треба да бидат надополнети со обезбедување

на наставниците со документи со насоки и прирачни материјали како да се развие

креативноста во пракса. Таквите материјали ќе ја подигнуваат свеста за поврзаноста

на помеѓу наставните практики и креативните резултати, и со тоа ќе станува јасно

дека креативноста и иновативноста не се предметно – поврзани и можат да бидат

зајакнати кај сите ученици.

И додека, многумина ќе истакнат дека наставните програми и што треба да се

учи е пропишано на национално ниво, важно е да се напомене дека ретко кога се

определува начинот на којшто треба да се поучува сето тоа. Иако наставните

програми нашиот образовен систем ги пропишува на национално ниво, училиштата

се слободни да изберат како ќе се работи и како наставната програма ќе се толкува.

Постои разлика помеѓу ,,што учениците треба да учат?” и ,,како да го научат?”. Ова

второто, е одговорност на училиштето. Во курикулумите може да се споменува дека

развојот на креативните вештини е важен, но од наставникот и училиштето зависи

како тие се негуваат и спознаваат. Податоците од ова истражување покажуваат дека

на училиштето во Република Македонија сеуште се гледа како на дисциплинска

институција и се претпочита дисцилинирано однесување, наместо разиграноста и

преземањето на ризик.

Во ова истражување, се покажа дека на зајакнувањето на креативните и

иновативни вештини кај учениците се гледа како на значаен елемент за развојот на

една земја и најголем дел од испитаниците веруваат дека развојот на креативноста

на учениците има значајна улога во курикулумот на нивното училиште. Но, важно е

уште еднаш да се спомене дека она што е наведено во училишните програми и

подготовки, не нужно ја отсликува праксата.

Покрај тоа што се покажа дека значењето што им се дава на креативните и

иновативни вештини во училишните програми не може да се оспори, анкетираните

наставници, исто така покажаа познавања од областа на креативноста, односно дека

таа не е ,,карактеристика само на еминентни личности” и истата ,,може да се

развие”. Слично на тоа, поголемиот дел од наставниците сметаат дека креативно –

иновативните вештини може да се развијат низ сите училишни предмети, што

покажува дека тие се сѐ помалку убедени дека овие вештини се резервирани само за

уметностите или природните науки. Иако, најголемиот дел од испитаните субјекти

искажаа позитивни ставови кон негувањето на креативните и иновативните

вештини, позитивната перцепција кон овие вештини не нужно се трансферираат и во

училничките практики, односно поучувањето и оценувањето.

Уште еден заклучок што произлегува од оваа анализа е дека кога станува

збор за неформални активности и интеракција помеѓу наставниците и учениците во

коишто можат да учат едни од други без да се плашат од грешки или да бидат

ограничени од наставната содржина се повеќе од потребни. За жал, ваквиот простор

на ,,проток” како што го нарекува Чиксентмихалји, во коишто и учениците и

наставниците ќе бидат целосно ангажирани во процесот на комбинирање на

претходните знаења и техники за создавање на нешто ново е ретка можност и во

многу случаи се смета за губење на време.

Во текот на изминатите години, беа правени разни напори во Република

Македонија, да се обезбеди пристап до технологијата, особено во училиштата. За

развојот на иновативноста, особено е важно образованието да биде опремено со

технолошки потенцијал. Анализирајќи ја состојбата може да се заклучи дека, иако

недоволната расположливост на компјутери сеуште е проблем во некои училишта,

најголем дел од училиштата во Република Македонија се опремени со компјутери,

интерактивни табли и интернет врски. Сепак, кога станува збор за квалитетот на

ИКТ во училиштата, резултатите покажаа дека има простор за подобрување.

Најголем дел од испитаниците сметаат дека квалитетот на ИКТ во нивното

училиште не е одличен. Под притисок од страна на национални институции,

училиштата беа обезбедени со разни алатки за технологија, но добар број од

наставниците сеуште не знаат како да ги користат, Оттука, тие едноставно ги

користат како замена на традиционалните алатки. Интерактивните табли се користат

како замена за табли, а PowerPoint презентациите за да се реплицира она што е

напишано во учебниците. Големиот трошок од технолошката опрема и начинот на

којшто тие се користат, предизвикува разни прашања и дилеми околу нивната

релевантност за развојот на иновативноста и креативноста, нивното значење во

образованието и недостатокот од обука за тоа како да се користат овие алатки. Сето

ова е значајно кога се оценува потребата и употребата на новите технологии, со цел

да се осигура дека ваквите алатки ќе придонесат за персонализирање на учењето

преку давање на можности на учениците за креативност и иновативост и за да се

осигура дека тие едноставно нема да ги заменат традиционалните алатки.

Како што беше наведено во теоретскиот дел, наставниците имаат потенцијал

да го подобрат или инхибираат, креативниот потенцијал на учениците. Ставовите и

однесувањето на наставниците во добар дел зависи од нивните вештини, искуство и

поддршката што ја добиваат за нивната работа. Поради тоа, обуката на наставниците

е една од најважните области кадешто е потребено да се вложуваат поголеми

напори. Резултатите од истражувањето покажаа дека, иако поголемиот дел од

наставниците сметаат дека проектите и обуките за развој на креативното мислење

им помогнаа да развијат можности коишто претходно ги немаа, и се чувствуваат

прилично сигурни во своите способности, сепак како аспект којшто го сметаат за

најкорисен во поучувањето на ваквите вештини е токму, ,,оспособувањето со

соодветни наставни методи, техники и вештини”.

Новите побарувања во наставата, како што се ИКТ, меѓупредметните

компетенции како креативноста и иновативноста, до неодамна не беа земени во

предвид во иницијалното образование на наставниците. Тие најчесто беа опфаќани

преку различни обуки во професионалниот развој на наставниците. Несоодветното

образование и обука често доведува до ситуации во коишто новите наставници не се

подготвени за училничката реалност. И додека постоењето на обуки во

професионалниот развој за развој на креативните и иновативни вештини е

фундаментално, потребата од интегрирање на вакви меѓупредметни компетенции во

иницијалното образование на наставниците е важен чекор којшто допрва треба да се

преземи во македонското образование.

Наставниците, како индивидуи, можат да имаат огромно влијание на

поттикнувањето на креативноста и иновативноста кај учениците, но за да можат да

успеат потребно е истите да биде вградени во вкупниот училишен и општествен

етос.

Училишната култура како работна средина за наставниците и учениците е

одлучувачка во развојот и имплементацијата на образовните практики, вклучувајќи

го и негувањето и развојот на иновативната култура. Таа е под влијание на

севкупната образовна култура и контекст, но може да се разликува во голема мера

во зависност од раководството, отвореноста и општиот ,,дух” на училиштето.

Училишната култура беше проучена со анкетирање на наставниците за

нивните перцепции на училиштето во коешто работат. Наставниците сметаат дека во

нивното училиште постои желба за да се истражуваат новите можности и се

охрабруваат новите начини за размислување, како и тоа дека во работата не се

плашат од неуспех, и се чувствуваат слободни да го искажат своето мислење, што

како активности се признати во литературата како охрабрувачки за креативноста и

иновативноста.

Училишното раководство е важно за овозможување на наставниците да

спроведуваат практики коишто можат да го промовираат развојот на иновативната

култура. Од добиените резултати може да се заклучи дека училишното раководство

создава одредени услови коишто можат да придонесат кон развојот на креативни и

иновативни вештини. Но, иако наставниците го согледуваат училишното

раководство како добро за развојот на креативните вештини, тие сметаат дека е

возможно и потребно, подобро или повисоко ниво на креативно и иновативно

водство во нивното училиште што го нагласува значењето на раководството на

училиштето и културата што ќе ги поддржуваат и ценат напорите на наставниците

во имплементирањето и експериментирањето со практики со коишто може да се

промовира иновативната култура.

Развојот на иновативноста не треба се однесува само на работата на

наставниците и учениците, односно треба да бидат исполнети неколку услови пред

да се поттикне креативноста и иновативноста.  Во оваа смисла, политиките и

културните практики на локално и национално ниво може да бидат клучни за развој

на иновативноста или пак истата да ја опструираат. Целокупниот контекст за развој

на иновативноста ги вклучува и прописите и културните ставови во општеството.

Овие фактори влијаат врз вредностите коишто се сметаат за вредни и охрабрувани,

врз однесувањата коишт се очекувани и поддржувани и врз тоа, дали луѓето

покажуваат отворен ум и храброст за развивање на различни иновативни

однесувања и иновации. Затоа, иако главни актери во развојот на иновативната

култура кај учениците се наставниците и учениците, тие се под влијание на

политиките, традициите и културите коишто се создадени и одржувани делумно од

политичките лидери, националните креатори на политики, семејните средини и сл.

Некои изјави што најчесто беа споменувани се дека во Република Македонија,

повеќето млади луѓе веруваат дека не треба да се потпрат на помош од државата во

создавањето на некоја иновација; потребна е поголема институционална поддршка

за развој на овие вештини, а од државата како субјект се очекува најмногу да го

поддржи развојот на иновативната култура. Како важен аспект, што произлегува од

сето ова е дека потребни се промени во целокупниот културен и опшествен контекст

надвор од училиштето. Економска и опшествена поддршка, вмрежување на

иницијативи и дијалог помеѓу сите креатори и чинители за што поефикасни

политики се покажало дека има позитивен ефект во промовирањето на развојот на

креативноста и иновативноста.

И последно, но не помалку важно, теоретскиот преглед, но и самото

истражување ја нагласува важноста од индивдуалните вештини. Иновативноста бара

истовремено присуство на голем број на особини: интелигенција, знаење,

мотивација и лични особини (емоционална стабилност, отвореност кон нови

искуства, проактивност и лична иницијатива). Според истражувањето, се покажа

дека учениците поседуваат одредени ставови и способности што може да имаат

позитивно влијание во формирањето на иновативната култура. Со фокусирањето на

личните карактеристики коишто се поврзани со иновативното однесување,

наставниците ќе бидат во можност полесно да ги препознаат иновативните ученици.

Поради тоа, потребно е тие да ги прошират своите искуство и знаења за да можат да

станат вистински застапници и практичари на иновативноста во училиштата.

Во заклучок, овој труд имаше за цел да покаже дека развојот на иновативната

култура кај учениците бара истовремено присуство на неколку структури коишто,

иако во трудот се разгледуваа посебно тие се меѓусебно силно поврзани. Тоа се:

индивидуалните вештини за иновативност, курикуларните компоненти и воспитно –

образовниот процес што го поттикнува развојот на креативното мислење и

иновативноста, училишна култура и училишно раководство поволни за развој на

иновативноста и целокупниот општествен амбиент. Овие фактори треба да се

идентификуваат како главни области и треба да бидат разгледувани од креаторите

на политиките, а во насока на развој на креативното и иновативното однесување на

учениците.

Овој труд, покрај тоа, што покажа дека развојот на иновативната култура е

базиран на ваквите меѓусебно поврзани фактори, исто така, има за цел да истакне

дека, ако не се случуваат промени на потребните нивоа, тие нема да ги дадат

посакуваните резултати. Давањето на можности да се развие креативниот и

иновативниот потенцијал на учениците, намалувањето на бариерите и

зголемувањето на факторите што го овозможуваат создавањето на иновации треба

да биде приоритет за секоја земја, вклучувајќи ја и Република Македонија, со цел да

се поддржи промената кон покреативен и поиновативен човечки капитал.

ПРЕДЛОГ МОДЕЛ ЗА РАЗВОЈ НА ИНОВАТИВНАТА КУЛТУРА КАЈ
УЧЕНИЦИТЕ ВО ОСНОВНОТО ОБРАЗОВАНИЕ

ЦЕЛ – Креирање на оптимални услови и усогласување на факторите коишто влијаат

врз развојот на иновативната култура кај учениците, со што ќе се постигне

создавање на поиновативен човечки капитал.

Слика 20: Фактори на коишто треба да им се посвети внимание со цел да се поддржи развојот на

иновативната култура кај учениците од основното образование.

ИНДИВИДУАЛНИ ФАКТОРИ ЗА ИНОВАТИВНОСТ

 Интелектуални способности

 Знаење

 Мотивација

 Лични особини (отвореност кон искуства, независност во расудувањето,

неконвенционални вредности, љубопитност, преференци за предизвик, самодоверба

и преземање на ризик);

Иновативна култура кај
учениците

Курикуларни
компонентиИндивидуални

фактори

Образовна
култура и
водство

Ошштествена
култура и
политики



Односот на индивидуалните и срединските фактори врз развојот на иновативната
култура кај учениците во основното образование 187

КУРИКУЛАРНИ КОМПОНЕНТИ И ВОСПИТНО – ОБРАЗОВЕН ПРОЦЕС

 Овозможување на баланс помеѓу различните области на знаење;

 Создавање на баланс помеѓу пропишаното и слободата;

 Посветување на внимание на интересите на учениците;

 На национално ниво да се осигура дека во постоечките наставни програми ќе

се обезбеди доволно флексибилност, време и простор за креативност и

иновативност;

 Конструктивистичко учење; Учениците имаат активна улога во создавањето

на знаењето; Нивните идеи се добредојдени; Сопственост на учењето;

 Ученикот во центарот на процесот на учење, персонализирање и

индивидуализирање на учењето;

 Обезбедување на наставниците со документи и материјали за тоа како да се

развијат креативноста и иновативноста во пракса. Материјалите треба да ја подигнат

свеста за поврзаноста помеѓу наставните практики и креативните резултати, и да

истакнат дека креативноста и иновативноста не се поврзани со специфични

предмети и можат да бидат зајакнати кај сите ученици.

 Обука за креативност и иновативност; стекнување на вештини, техники и

методи за развој на креативноста и иновативноста; поддршка на професионалниот

развој;

 Техничка поддршка за наставниот кадар. Повеќе време и материјали.

 Време. Време надвор од наставната програма, за да се иновира, за да се

усвојува и за да се истражува.

УЧИЛИШНА КУЛТУРА И ВОДСТВО

 Поддржувачка околина. Средина што ќе ја препознава креативноста во

индивидуите. Благонаклонета средина во којашто наставниците се клучни, но

учениците се во центарот на сцената. Зајакнување на култура којашто ќе овозможи

знаење за тоа кога да се биде оригинален, а кога конформист. Средина, ослободена

од секакви закани и стравови.

 Чувство на должност, обврзаност. Препознавање на интересите на

индивидуите. Култура што ќе ја наградува тешката работа, но ќе дозволува и

забавни активности.

 Култура што ги препознава и вреднува креативноста и иновативноста.

Вреднување на истите од страна на сите засегнати страни и подигнување на свеста

за тоа што значи и содржат истите.

 Култура што го поздравува преземањето на ризик, што дава можности за

пробување, без однапред да се суди за резултатот. Култура којашто не бара да се

избегнуваат грешките.

 Демократичност. Секој е слободен да го каже своето. Секој е вклучен во

процесот на учење.

 Отвореност. Отворена комуникација на сите нивоа (вклучувајќи и градење на

доверба). Разбирање на односите, идеите, културите.

ОПШТЕСТВЕНА КУЛТУРА И ПОЛИТИКИ

 Националните авторитети треба да охрабруваат култура што ги негуваат

креативноста и иновативноста, преку тоа што ќе создаваат видливи практики за

развој на иновациите и наградување на истите.

 Специфично внимание да се посвети на стручната поддршка, финансиските

стимуланси, создавање на нови видови на иновации и модели за да се поттикнат и

социјалните иновации и да се постави нова култура.



Односот на индивидуалните и срединските фактори врз развојот на иновативната
култура кај учениците во основното образование 189

КОРИСТЕНА ЛИТЕРАТУРА
Странски автори

1. Amabile, T. (1983): ,,The social psychology of creativity: A componential

conceptualization”, Journal of Personality and Social Psychology, Vol. 45, No. 2,

2. Amabile, T. (2012): ,,Componential Theory of Creativity” Working Paper, Harvard

Business School

3. Avvisati, F., Jacotin, G. and Lancrin – Vincent, S. (2013): ,,Educating Higher

Education Students for Innovate Economies: What International Data Tell Us”,

Tunning Journal at Higher Education

4. Bakx, N. (2007): ,,What personality traits do innovative people possess?”, Master

thesis Business Studies, University van Amsterdam

5. Barron, F. & Harrington, D. M. (1981): ,,Creativity, intelligence and personality”,

Annual Reviews Psychology (32)

6. Bavec, C. (2009): ,,On the creative climate and innovativeness at the country level”

Zbornik radova Ekonomski fakultet, Rijeka, vol. 27 sv.1 9-30

7. Beghetto, R.A. (2005): ,,Does Assessment Kill Student Creativity?”, The

Educational Forum

8. Beghetto, R.A. (2007a): ,,Creativity Research and the Classroom: From Pitfalls to

Potential”, ,,Creativity: A Handbook for Teachers”, Singapore: World Sciientific

9. Bottino, R. M. (2003): ,,ICT, national policies and impact on schools and teacher’s

development”, Paper presented at the ICT and the Teacehr of the Future

10. Christensen, C., Johnson, C.W., & Horn, M. B. (2008): ,,Disrupting Class: How

Disruptive Innovation Will Change the Way the World Learns”, New York:

McGraw Hill

11. Cachia, R., & Ferrari, A. (2010): ,,Creativity in Schools: A Survey of Teachers in

Europe”, Seviille: European Commission – Joint Research Centre – Institute for

Prospective Technological Studies



Односот на индивидуалните и срединските фактори врз развојот на иновативната
култура кај учениците во основното образование 190

12. Collins, M. A. & Amabile, T. M. (1999): ,,Motivation and creativity”, In R.J.

Sternberg, Handbook of Creativity, New York: Cambridge University Press

13. Costa, P. T. & McCrae, R. R (1992): ,,The five factor model of personality and its

relevance to personality disorders”, Journal of Personality Disorders, Vol. 6(4)

14. Council of the European Union. (2008): ,,Lifelong Learning Creativity and

Innovation: A Background Paper” Slovenian EU Council Presidency

15. Council of the European Union. (2009): Conclusions of the Council and of the

Representatives of the Govrenments of the Member States, meeting within the

Council of 22 May 2008 on promoting creativity and innovation through education

and training. Official Journal of the European Union

16. Council of the European Union. (2009): ,,Council Conclusions on Culture as a

Catalyst for Creativity and Innovation”

17. Craft, A. (2005): ,,Creativity in schools: tensions and dilemmas”, London:

Routledge

18. Crant, J. M. (2000): ,,Proactive behavior in organizations”, Journal of

Management, Vol.26, No 3

19. Csiksentmihalyi, M. (1988): ,,Society, culture, person: A systems view of

creativity”, во R.J. Sternberg The Nature of Creativity, Cambridge: Cambridge

University Press

20. Csikszentmihalyi, M. (1990): ,,The Domain of Creativity” . Во R.S. Albert & M.

A. Runco, Theories of creativity, London, Sage Publications

21. Csikszentmihalyi, M. (1999): ,,Implications of a systems perspective for the study

of creativity”. Edited Extract from R. Sterberg Handbook of Creativity, Cambridge,

Cambridge University Press

22. De Bono, E. (1970): ,,Lateral thinking: a textbook of creativity”, London: Ward

Lock Educational



Односот на индивидуалните и срединските фактори врз развојот на иновативната
култура кај учениците во основното образование 191

23. Drew, B. F. (1994): ,, Return on qualifications”, in J. Steele & J. G. Hedberg,

Learning environment technology: Selected papers from LETA 94, Canberra:

AJET Publications

24. Digman, J. M. (1990): ,,Personality structure: Emergence of the five-factor model”,

Annual Review Psychology

25. Egan, T. M. (2005): ,, Factors influencing individual creativity in the workplace:

An examination of quantitative emprirical research”, Advances in Developing

Human Resources, Vol 7, No2

26. Ellis, S., & Barrs, M. (2008): ,,The Assessment of Creative Learning”, Во J.

Stefton-Green ,,Creative Learning”, London: Creative Partnerships

27. Esquivel, G.B. (1995): ,,Teacher behaviors that foster creativity”, Educational

Psychology Review

28. European Parliament and the Council. (2006): ,,Recommendation of the European

Parliament and of the Council of 18 December 2006 on key competences for

lifelong learning”, Official Journal of the European Union, L394/310

29. European Parliament and the Council. (2008): ,,Decision of the European

Parliament and of the Council of 16 December 2008 concerning the European Year

of Creativity and Innovation (2009)”, Official Journal of the European Union,

L348/315

30. Feldhausen, J. F. (1995): ,,Creativity: A knowledge base, metacognitive skills and

personality factors”, Journal of Creative Behavior, Vol. 29, No 4

31. Frese, M., Fay, D., Hilburger, T., Leng, K & Tag, A. (1997): ,,The concepts of

personal initative: Operationalization, reliability and validity in two German

samples”, Journal of Occupational and Organizational Psychology (70)

32. Ferrari, A., Cachia, R., & Punie, Y. (2009): ,,Innovation and Creativity in

Education and Training in the EU Member States: Fostering Creative Learning and

Supporting Innovative Teaching. Literature review on Innovation and Creativity in

E&T in the Member States (ICEAC): JRC-IPTS



Односот на индивидуалните и срединските фактори врз развојот на иновативната
култура кај учениците во основното образование 192

33. Gelade, G. A. (2002): ,,Creative style, personality and artistic endeavour”, Genetic,

Social and General Psychology Monographs,

34. George, J. M, & Zhou, J. (2001): ,,When openness to experience and

conscientiousness are related to creative bahvior: an interactional approach”,

Journal of Applied Psychology, Vol. 86, No. 3

35. Hager, P. (1996): ,,Conceptualising the Key Competencies”, Education Research

Asia (ERA) – Australian Association for Research in Education Joint Conference,

Singapore

36. Heilmann, G., & Korte, W. B. (2010): ,,Analysis of the role of Creativity and

Innovation in school curricula in the EU27”, Seville: European Commission – Joint

Research Centre – Institute for Prospective Technological Studies

37. Herbig, P. and Dunphy, S. (1998): ,,Culture and Innovation”, Cross Cultural

Management, 5(4)

38. Hofstede, G. (1980): ,,Culture’s Consequences: International Differences in Work

Related Values”, Beverly Hills, CA: Sage Publications

39. Hofstede, G. (2001): ,,Culture’s Consequences: Comparinvalues, behaviors,

institutions and organizations across nations, 2nd ed., Sage Publications, Thousand

Oaks, CA

40. Inglehart, R. & Baker, W. E. (2000): ,,Modernization, Cultural Change and the

Persistence of Traditonal Values”, American Sociological Review

41. Kaasa, A. (2013): ,,Culture as a Possible Factor of Innovation: Evidence from the

European Union and Neighbouring Countries”, Search Working Paper WP5/05

42. Kaasa, A. and Vadi, M. (2010): ,,How Does Culture Contribute to Innovation?

Evidence from European Countries”, Economics of Innovation and New

Technology, 19 (7)

43. King, L., McKee Walker, L. & Broyles, S. J. (1996): ,,Creativity and the five –

factor model”, Journal of Research in Personality



Односот на индивидуалните и срединските фактори врз развојот на иновативната
култура кај учениците во основното образование 193

44. Lebedeva, N. & Grigoryan, L. (2013): ,, Implicit theories of innovativeness: cross

– cultural analysis. Search Working Paper WP5/10

45. Moyle, K. (2010): ,,Building Innovation: Learning with technologies”, Australian

Education Review, ACER Press

46. NAACCE (1999): ,,All Our Futures: Creativity, Culture and Education.

47. Nakata, C. & Sivakumar, K. (1996): ,,National Culture and New Product

Development”, An Integrative Review. Journal of Marketing, 60(1)

48. Oldham, G. R. & Cummings, A. (1996): ,,Employee creativity: Personal and

contextual factors at work”, The Academy of Management Journal, Vol. 39, No 3

49. Patterson, F. (2002): ,,Great minds don’t think alike? Person – level predictors of

innovation at work”, International Review of Industrial and Organizational

Psychology, Vol. 7

50. Robinson, K. (2006): ,,Do schools kill creativity?: TED

51. Runco, M. A. (1990): ,,The Divergent Thinking of Young Children: Implications

of the Research”, Gifted Child Today

52. Runco, M. A. (2003): ,,Education for Creative Potential”, Scandinavian Journal of

Educational Research 47(3)

53. Runco, M. A. (2007): ,,Creativity: theories and themes: research, development and

practice”, Amsterdam; London: Elsevier Academic Press

54. Russ, S. (2003): ,,Play and Creativity: developmental issues”, Scandinavian

Journal of Educational Research, 47(3)

55. Ryan, C. (1997): ,,NSW Key Competencies Pilot Project Report”, Sydney: NSW

Department of Training and Education.

56. Shane, S. (1993): ,,Cultural influences on National Rates of Innovation”, Journal of

Business Venturing, 7



Односот на индивидуалните и срединските фактори врз развојот на иновативната
култура кај учениците во основното образование 194

57. Sharp, C. (2004): ,,Developing Young Children’s Creativity: what can we learn

from research?”, Topic, 32

58. Simplicio, J. S. C. (2000): ,,Teaching classroom educators how to be more

effective and creative teachers”, Education, 120 (4)

59. Sternberg, R. J. (1999a): ,,Handbook of creativity”, Cambridge: Cambridge

University Press

60. Torrance, E. P. (1974): ,,Torrance Test of creative thinking”, Lexington, MA:

Personnel Press

61. Trott, P. (2005): Innovation  Management and  New Product Development.

London, Prentice Hall

62. Trice H.M., Beyer J.M. (1993): The Cultures of Work Organizations, Prentice Hall

63. Ulijin, J & Weggeman, M.(2001): ,, Towards an innovation culture: what are its

national, corporate, marketing and engeneering aspects. Some experimental

evident”, In: Cooper, Cartwright & Early, The International Handbook of

Organizational Culture and Climate, Wiley & Sons, Ltd

64. van Everdingen, Y. M. and Waarts, E. (2003): ,,The Effect of National Culture on

the Adoption of Innovations”, Marketing Letters, 14(3).

65. Vilotijevic, M. (2009): ,,Inovacije i evaluacija u funkciji unapredjivanja nastavnog

rada”, Zbornik radova Uciteljskog Fakulteta, Beograd

66. Vilotijevic, M. & Vilotijevic, N. (2008): ,,Inovacije u nastavi”, Vranje, Uciteljski

fakultet

67. Waarts, E. and van Everdingen, Y. (2005): ,,The Influence of National Culture on

the Adoption Status of Innovations: An Empirical Study of Firms Across Europe”,

European Management Journal, 23(6)

68. Wallas, G. (1926): ,,The art of thought”, New York: Harcourt Brace and World

69. West – Burnham, J. (2000): ,,The school of the future”, Headlines



Односот на индивидуалните и срединските фактори врз развојот на иновативната
култура кај учениците во основното образование 195

70. West, M. A., & Richards, T. (1999): ,,Innovation”. Во M. A. Runco & S.R.

Pritzker ,,Encyclopedia of creativity”, San Diego, Calif.; London: Acamedic.

71. Westwood, R. and Low, D. R. (2003): ,,The Multicultural Muse. Culture,

Creativity and Innovation”, International Journal of Cross Cultural Management

72. Williams, L. K. and McGuire, S. J. J. (2005): ,,Effects of National Culture on

Economic Creaitivity and Innovation Implementation”, The Institutions of Market

Exchange. Conference Proceeding. Barcelona, International Society for the New

Institutional Economics.

73. Williamson, B., & Payton, S. (2009): ,,Curriculum and teaching innovation”,

Futurlab

74. Wyse, D., & Jones, R. (2003): ,,Creativity in the primary curriculum”, London:

David Fulton

Домашни автори

1. Илиев, Д. (2006): ,,Акциони истражувања во образованието”, Битола,

Педагошки факултет

2. Кеверески, Љ., Николоска, Н. (2007): ,,Каков наставник им треба на

надарените и талентирани деца?”, Прирачник за работа со надарени и

талентирани деца, Битола: Киро Дандаро

3. Национална програма за развој на образованието во Република Македонија:

2005-2015 (2005) Скопје: Министерство за образование и наука

4. Поленаковиќ, Р., и Шутевски, Д. (2014): ,,Иновации”, Прирачник за

наставниците и учениците за предметот ИНОВАЦИИ во деветто одделение,

Скопје, АРКУС

5. Смилевски, Ц. (2006): ,,Методологија на истражување”, Битола, Педагошки

факултет

6. Стратегија за иновации на Република Македонија за 2012 – 2020

7. Стратегија за претприемачко учење во Република Македонија 2014 – 2020



Односот на индивидуалните и срединските фактори врз развојот на иновативната
култура кај учениците во основното образование 196

Интернет извори

1. Биро за развој на образование

http://bro.gov.mk/?q=mk/nastavni-planovi

2. Државен завод за индустриска сопственост на Република Македонија

http://www.ippo.gov.mk/MK/Index_mk.aspx

3. Confluence Models of Creativity

http://www.emotion.uni-

kiel.de/fileadmin/emotion/team/form/2006_Creativity_Understanding_Innovati

on_Confluence_Models_of_Creativity.pdf

4. Csikszentmihalyi, M. A Systems Perspective on Creativity

http://www.sagepub.com/sites/default/files/upm-

binaries/11443_01_Henry_Ch01.pdf

5. Dobni, C. B. (2008): Measuring Innovation Culture in Organizations, European

Journal of Innovation Management

http://www.researchgate.net/publication/235271029_Dobni_C.B._Measuring_I

nnovation_Culture_in_Organizations_The_Development_and_Validation_of_a

_Generalized_Innovation_Culture_Construct_Using_Exploratory_Factor_Anal

ysis._European_Journal_of_Innovation_Management_11(4)_539-559

6. EU2008: Lifelong learning for creativity and innovation, A Background Paper

http://www.sac.smm.lt/images/12%20Vertimas%20SAC%20Creativity%20and

%20innovation%20-%20SI%20Presidency%20paper%20anglu%20k.pdf

7. European Commision, Innovation Union Scoreboard

http://ec.europa.eu/enterprise/policies/innovation/facts-figures-
analysis/innovation-scoreboard/index_en.html

8. Green Paper on Innovation (1995)

http://europa.eu/documents/comm/green_papers/pdf/com95_688_en.pdf



Односот на индивидуалните и срединските фактори врз развојот на иновативната
култура кај учениците во основното образование 197

9. Manifesto – European Year of Creativity and Innovation 2009

http://www.create2009.europa.eu/fileadmin/Content/Downloads/PDF/Manifest

o/manifesto.en.pdf

10. NAACCE (1999): ,,All Our Futures: Creativity, Culture and Education

http://sirkenrobinson.com/pdf/allourfutures.pdf

11. OECD and Eurostat. 2005.’Oslo Manual

http://epp.eurostat.ec.europa.eu/cache/ITY_PUBLIC/OSLO/EN/OSLO-

EN.PDF

12. OECD Better Life Index

http://www.oecdbetterlifeindex.org/topics/life-satisfaction/

13. The Lisbon Strategy 2000-2010, An analysis and evaluation of the methods

used and results achieved

http://www.europarl.europa.eu/document/activities/cont/201107/20110718ATT

24270/20110718ATT24270EN.pdf

14. Веб портал, www.inovativnost.mk

15. Online речник http://www.merriam-webster.com/dictionary/creativity

16. Systems Perspective on Creativity

17. The Global Competitiveness Report 2014 – 2015

http://www3.weforum.org/docs/WEF_GlobalCompetitivenessReport_2014-

15.pdf

http://www.imd.org/uupload/IMD.WebSite/wcc/WCYResults/1/scoreboard_20

14.pdf

18. Yusuf, S. (2007): From Creativity to Innovation, World Bank Policy Research

Working Paper



Односот на индивидуалните и срединските фактори врз развојот на иновативната
култура кај учениците во основното образование 198

http://core.ac.uk/download/pdf/6615505.pdf

19. Schwartz’ model of universal human values

http://www.migration.uni-jena.de/project4/values/index.php



Односот на индивидуалните и срединските фактори врз развојот на иновативната
култура кај учениците во основното образование 199

ПРИЛОЗИ

А) Анкетен прашалник за наставници

Б) Анкетен прашалник за директори

В) Анкетен прашалник за родители

Г) Анкетен прашалник за ученици



Односот на индивидуалните и срединските фактори врз развојот на иновативната култура кај учениците од основното
образование 207

A) ПРАШАЛНИК за наставниците

За одредување на факторите коишто влијаат врз развојот на иновативната култура кај учениците

Ве молиме да одговорите искрено на зададените ставови и прашања во врска со факторите коишто влијаат врз развојот
на иновативната култура кај учениците во основното образование. Вашите одговори се анонимни,а добиените резултати
ќе послужат во анализата на докторски труд при Педагошкиот факултет во Битола.

Ви благодарам!

I Општи податоци (ве молиме заокружете или пополнете)

Пол: машки женски

Наставник во:     одделенска предметна настава:

1. Природно-математички предмети
2. Општествени предмети
3. Јазични предмети
4. Уметнички предмети

Степен на образование: а) иницијално наставно образование б) мастер/магистер на науки в) доктор на науки

Наставно искуство: _____________

II ТАБЕЛА 1

Одберете со заокружување од 1 до 5 при што : 1 – целосно не се согласувам; 2 - делумно не се согласувам; 3 – ниту се согласувам, ниту
не се согласувам; 4 – делумно се согласувам; 5 - целосно се согласувам

Фактори од повисок ред Фактори опис Скала

Индивидуални
фактори

Предиспозиции и
преференции на
ученикот за креативно
размислување

1. Креативноста е внатрешен талент 1   2   3   4   5

2. Креативноста може да се развие 1   2   3   4   5

3. Креативноста може да биде оценета 1   2   3   4   5

4. Секој може да биде креативен 1   2   3   4   5

5. Креативност претставува пронаоѓање на врски помеѓу
предмети и нешта коишто не биле претходно поврзани

1   2   3   4   5

6.  Креативноста варира во зависност од возрасната група 1   2   3   4   5

7. Креативноста е карактеристика само на еминентни
личности

1   2   3   4 5

8.    Креативни се сите подрачја на човековото дејствување 1   2   3   4   5

Курикуларни
компоненти за развој на
креативното мислење
кај ученикот

9.  Креативноста е фундаментална вештина којашто треба да
биде развивана во училиште

1   2   3 4   5

10. Креативноста може да се изрази во наставата по сите
наставни предмети

1   2   3   4   5

11. Креативните техники на работа се применливи во
наставата по сите наставни предмети

1   2   3   4   5

12. Слободна и отворена комуникација се воспоставува во
наставата по сите наставни предмети

1   2   3   4   5

13. Развојот на креативноста на учениците има значајна
улога во курикулумот на нашето училиште

1   2   3   4   5

14. Ние ги градиме и прошируваме компетенциите на
нашите ученици преку нивно учество во различни

1   2   3   4   5

иницијативи

15. Ги наградуваме учениците за учество во различни
активности независно од успехот

1   2   3   4   5

16. Повикуваме надворешни експерти во училиштето 1   2   3   4   5

17. Проектите и обуките за развој на креативното мислење
му помогнаа на нашето училиште да развие можности
коишто претходно ги немаше

1   2   3   4   5

18. Како наставник често правам наставни подготовки во
чиишто цели е вклучен развојот на креативното мислење

1   2   3   4   5

19. Во наставата ги поврзувам стекнатите знаења и вештини
со реалниот свет

1   2   3   4   5

20. На учениците им дозволувам да прават грешки 1   2 3   4   5

21. На учениците им давам простор за имагинација 1   2   3   4   5

22. Го поттикнувам размислувањето ,,надвор од кутијата” 1   2   3   4   5

23. Го поддржувам дивергентното размислување 1   2   3   4   5

24. Ги поддржувам иницијативите на учениците 1   2   3   4   5

25. Неконформизмот треба да се попречува 1   2   3   4   5

26. Наставникот со своето образование е соодветно
оспособен за поучување на овие вештини

1   2   3   4   5

27. Кои аспекти на оспособување на наставниците ги
сметате за најкорисни во поучување на вакви вештини?
(заокружете едно)
а) знаење од областа на креативното мислење
б) оспособување со соодветни наставни методи, техники и
вештини
в) стручно усовршување поврзано со комуникацијата во
заедницата
г) подготовка на наставни материјали

28. Какви активности се спроведуваат во Вашето училиште,
а се поврзани со развојот на креативното и иновативно
однесување на учениците? (може да зокружите повеќе од
едно)
а) посебни проекти
б) учество на натпревари
в) реални училишни компании
г) ,,отворени денови”
д) училишен весник
ѓ) друго_______________________

III ТАБЕЛА 2

Одберете со заокружување од 1 до 5 при што : 1 – целосно не се согласувам; 2 - делумно не се согласувам; 3 – ниту се согласувам, ниту
не се согласувам; 4 – делумно се согласувам; 5 - целосно се согласувам

Фактори од повисок ред Фактори опис Скала

Средински фактори Иновативна култура во
училиштето

1. Во нашето училиште постои силна желба за да ги
истражуваме можностите и да креираме нови нешта

1   2   3   4   5

2. Се охрабруваат новите начини на размислување и
решавање на проблемите од различни перспективи

1   2   3   4   5

3. Во работата не се плашиме од неуспех, туку гледаме како
на можност за учење

1   2   3   4   5

4. Училишните раководители често не предизвикуваат да
размислуваме и делуваме креативно и иновативно.

1   2   3   4   5

5. Нашите раководители покажуваат вистинско креативно и
иновативно однесување што можат другите да го следат.

1   2   3   4   5

6. Нашите водачи се способни да го променат текот на
активностите, кога тоа е потребно

1   2   3   4   5

7. Нашите водачи се истрајни во можностите дури и во
неповолни услови.

1   2   3   4   5

8. Ние сме доследни во правењето на нешта за коишто
мислиме дека имаат вредност.

1   2   3   4   5

9. Во нашето училиште, вработените на сите нивоа
проактивно покажуваат иницијатива за иновативни
решенија во работата

1   2   3   4   5

10. Се чувствуваме слободни да го искажеме нашето
мислење дури и за неконвенционални идеи

1   2   3   4   5

11. Имаме добра организациска култура за поддршка на
иновативните решенија

1   2   3   4   5

12. Родителите и учениците гледаат на нашето училиште
како на креативна организација

1   2   3   4   5

13. Ги имаме сите потребни ресурси (опрема, технологија,
поддршка од вработените) за поучување на креативно и
иновативно однесување

1   2   3   4   5

14. Квалитетот на информатичко-компјутерската
технологија (ИКТ) во моето училиште е одлична

1   2   3   4   5

Иновативна култура во
општеството

15. На национално ниво постои намерен, сеопфатен и
организиран пристап за развој на овие вештини.

1   2   3   4   5

16. Потребна ни е поголема иниституционална поддршка за
развој на овие вештини

1   2   3   4   5

17. Постојат многу прилики за македонските граѓани да го
покажат своето иновативно однесување

1   2   3   4   5

18. Во споредба со луѓето од другите земји, македонските
граѓани се поиновативни

1   2   3   4   5

19. Создавањето на иновација е ценет потфат во Република
Македонија

1   2   3   4   5

20. Постојат многу Македонци коишто се способни да
создадат иновативен зафат

1   2   3   4   5

21. Во Република Македонија, повеќето млади луѓе веруваат
дека не треба многу да се потпрат на помош од државата во
создавањето на некоја иновација

1   2   3   4   5

22. Од кои субјекти и институции се очекува да го поддржат
развојот на иновативната култура во Република
Македонија? (може да заокружете повеќе од едно)
а) локалната заедница
б) државата
в) бизнис заедница
г) семејство д) друго_______________

Б) ПРАШАЛНИК за директорите

За одредување на факторите коишто влијаат врз развојот на иновативната култура кај учениците

Ве молиме да одговорите искрено на зададените ставови и прашања во врска со факторите коишто влијаат врз развојот
на иновативната култура кај учениците во основното образование. Вашите одговори се анонимни,а добиените резултати
ќе послужат во анализата на докторски труд при Педагошкиот факултет во Битола.

Ви благодарам!

I Општи податоци (ве молиме заокружете или пополнете)

Пол: машки женски

Степен на образование: а) иницијално наставно образование б) мастер/магистер на науки в) доктор на науки

Наставно искуство: _____________ години

II ТАБЕЛА 1

Одберете со заокружување од 1 до 5 при што : 1 – целосно не се согласувам; 2 - делумно не се согласувам; 3 – ниту се согласувам, ниту
не се согласувам; 4 – делумно се согласувам; 5 - целосно се согласувам

Фактори од повисок ред Фактори опис Скала

Курикуларни
компоненти за развој на
креативното мислење

1. Зајакнувањето на креативните и иновативни вештини кај
учениците е значаен за развојот на една земја

1   2   3   4   5

2.Развојот на креативните вештини е интегрален дел од
курикулумот на нашето училиште

1   2   3   4   5

3. Креативноста може да се развие 1   2   3   4   5

4. Наставниците можат да направат повеќе за развој на овие
вештини

1   2   3   4   5

5. Проектите и обуките за развој на креативното мислење му
помогнаа на нашето училиште да развие можности коишто
претходно ги немаше

1   2   3   4   5

6. Ги имаме сите потребни ресурси (опрема, технологија,
поддршка од вработените) за поучување на креативно и
иновативно однесување

1   2   3   4   5

7. Квалитетот на информатичко-компјутерската технологија
(ИКТ) во моето училиште е одлична

1   2   3   4 5

8. Како педагошки раководител, ги поттикнувам
наставниците да го вклучат развојот на креативното
мислење во своите образовни цели

1   2   3   4   5

9. На наставниците им дозволувам простор за
експериментирање во секојдневната работа

1   2   3 4   5

10. Наставникот со своето образование е соодветно
оспособен за поучување на овие вештини

1   2   3   4   5

III ТАБЕЛА 2

Фактори од повисок ред Фактори опис Скала

Средински фактори Иновативна култура во
училиштето

1. Во нашето училиште постои желба за да ги истражуваме
можностите и да креираме нови нешта во работата

1   2   3   4   5

2. Ги охрабрувам новите начини на размислување и
решавање на проблемите од различни перспективи

1   2   3   4   5

3. Во работата не се плашам од неуспех, туку гледам како на
можност за учење

1   2   3   4   5

4. Покажувам креативно и иновативно однесување што
можат другите да го следат

1   2   3   4   5

5. Истраен/истрајна сум дури и во неповолни услови. 1   2   3   4   5

6. Доследен/доследна сум за работите за коишто мислам
дека имаат вредност.

1   2   3   4   5

7. Во нашето училиште, вработените на сите нивоа
проактивно покажуваат иницијатива за иновативни
решенија во работата

1   2   3   4   5

8. Го слушам мислењето на наставниците дури и за
неконвенционални идеи

1   2   3   4   5

9. Имаме добра организациска култура за поддршка на
иновативните решенија

1   2   3   4   5

10. Нашето училиште е отворено за идеи и сугестии од
заедницата

1   2   3 4   5

Иновативна култура во
општеството

11. Потребна ни е поголема институционална поддршка за
развој на овие вештини

1   2   3   4   5

12. Во Република Македонија, повеќето млади луѓе веруваат
дека не треба многу да се потпрат на помош од државата во
создавањето на некоја иновација

1   2   3   4   5

13. Од кои субјекти и институции се очекува да го поддржат
развојот на иновативната култура во Република
Македонија? (може да заокружите повеќе од едно)
а) локалната заедница г) семејство
б) државата                     д) друго_____________________

1   2   3   4   5

в) бизнис заедница

В) ПРАШАЛНИК за родителите

-Ве молам внимателно прочитајте го упатството-

Прашалникот е групиран во две области. Првата се однесува на развојот на креативните вештини во работата на училиштето,
додека втората ги покрива аспектите за развој и поддршка на креативното и иновативно однесување во општествен контекст.

На секое тврдење, одговорете со означување во полето: целосно се сложувам, делумно се сложувам, делумно не се сложувам,
целосно не се сложувам. Ако на некое тврдење немате одговор, означете го квадратчето – не знам.

Вашите одговори се анонимни, а добиените резултати ќе послужат во анализата на докторски труд при Педагошкиот
факултет во Битола.

Ви благодарам!

1. Курикуларни компоненти за развој на
креативното мислење кај ученикот

Целосно се
сложувам

Делумно се
сложувам

Не знам Делумно не се
сложувам

Целосно не
се сложувам

1.1 Зајакнувањето на креативните и иновативни
вештини кај учениците е значаен за развојот
на една земја

1.2 Наставниците можат да направат повеќе за
развој на овие вештини

1.3 Креативноста е интегрален дел од
курикулумот на училиштето во коешто учи
моето дете

1.4 Креативноста може да се развие

1.5 Училиштето ги нема потребните материјали и

техники за развој на креативното мислење

1.6 Училиштето е отворено за нови идеи и
сугестии од родителите

1.7 Во училиштето постои добра организациска
култура за развој на креативните вештини

1.8 Креативното однесување не е доволно
вреднувано во училиштето

1.9 Актуелниот образовен систем доволно не ја
поттикнува креативноста

1.10 Недостигот од финансии и општествена
поддршка го попречува развојот на
креативното однесување во училиштето

1.11 Неопходна е трансформација на начинот на
којшто училиштата работат

2. Средински фактори за развој на креативно
и иновативно однесување

Целосно се
сложувам

Делумно се
сложувам

Не знам Делумно не се
сложувам

Целосно не
се сложувам

2.1 На национално ниво постои намерен,
сеопфатен и организиран пристап за развој на
овие вештини.

2.2 Постојат многу прилики во македонското
општество за да се покаже иновативно
однесување

2.3 Во споредба со луѓето од другите земји,
македонските граѓани се поиновативни

2.4 Создавањето на иновација е ценет потфат во
Република Македонија

2.5 Постојат многу Македонци коишто се
способни да создадат иновативен зафат

2.6 Во Република Македонија, повеќето млади
луѓе веруваат дека не треба многу да се
потпрат на помош од државата во создавањето

на некоја иновација

2.7 Од кои субјекти и институции се очекува да го
поддржат развојот на иновативното
однесување во Република Македонија? (може
да заокружите повеќе)
а) локалната заедница
б) државата
в) бизнис заедница
г) семејство
д) друго __________________

Г) ПРАШАЛНИК за учениците

Упатство за спроведување на анкетата:

1. анкетата е анонимна

2. потребно е искрено да одговориш на сите прашања

3. за секоја реченица на следната страна одлучи колку е точна и заокружи едно поле коешто се сложува со твоето мислење

4. во прашалникот нема точни и неточни одговори. Одговори онака, како ти мислиш дека е точно.

Јас сум...

a) Ученик/ученичка во 3 одделение
b) Ученик/ученичка во 5 одделение
c) Ученик/ученичка во 7 одделение
d) Друго

Пол..
a) Машки
b) Женски

Мојот општ успех на крајот од минатата училишна година:
a) Доволен
b) Добар
c) Многу добар
d) Одличен

Курикуларни компоненти за развој на креативното
мислење

Целосно
не се

сложувам

Воглавном
не се

сложувам

Не знам Воглавном
се сложувам

Целосно се
сложувам

1. Училиштето ме поттикнува на размислување и создавање на
нови идеи
2. Знам што е креативност

3. На часовите не морам да го правам она што го бараат
наставниците, туку можам да правам и нешто друго
4. Во нашата работа, наставниците ги толерираат нашите
грешки.
5. Во наставата ги поврзуваме добиените знаења со реалниот
живот
6. Предавањата на наставниците се интересни, а упатствата за
работа ни се јасни
7. Училиштето ме поттикнува на самостојност во работата

8. Наставиците ги почитуваат мислењето и идеите на
учениците
9. Наставниците не поттикнуваат на вклучување во различни
слободни активности
10. Ме привлекуваат новите нешта

11. Кога би имал можност и средства сакам да создавам нови
работи


